
ᐅᐣᑌᕑᐃᔪ ᐅᑭᒪᐃᐧᐣ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ 2022‐2027 
ᐱᒥᔭᑭᐊᐧᐠ: ᐁᐃᐧᑕᐃᐧᓂᑲᑌᐠ ᑫᑭᓂᐅᑎᓂᑲᑌᐠ ᔓᓂᔭᑫᐃᐧᐣ ᒥᓇ 
ᒥᓄᓭᐃᐧᐣ 

• ᐅᑭᒪᐃᐧᐣ ᐅᐃᐧᑕᒪᑫᐃᐧᐣ 
• ᓂᑕᑦ ᐃᐧᑕᒪᑫᐃᐧᐣ 
• ᐅᐣᑌᕑᐃᔪ ᐊᐦᑭᑲᐠ ᔓᓂᔭᐊᐧᓯᓂᐠ 
• ᐅᐣᑌᕑᐃᔪ ᔓᓂᔭᐊᐧᓯᓂᑫᐃᐧᐣ ᑲᓇᓇᑐᓇᐃᐧᑕᐧ ᑲᓂᐱᑌᓯᓇᐦᐃᑲᑌᑭᐣ 
• ᑲᐅᒋᒪᐡᑲᐃᐧᑲᐸᐃᐧᒪᑲᐠ ᐅᐣᑌᕑᐃᔪ ᐅᑭᒪᐃᐧᐣ ᔓᓂᔭᐊᓯᓂᑫᐃᐧ ᐅᓇᒋᑫᐃᐧᐣ 

1. ᒋᒥᓇᐧᔑᒋᑲᑌᐠ ᐊᐦᑭᐃᐧ ᓇᓇᑲᒋᒋᑫᐃᐧ ᐃᐧᑕᒪᑫᐃᐧᓇᐣ ᒥᓇ ᒋᐊᓱᐡᑭᑲᑌᐠ ᐊᐦᑭᐠ ᑲᓇᓇᑕᐊᐧᐸᒋᑫᐊᐧᐨ 

2. ᒋᓇᑭᐦᐅᒪᑲᑭᐣ ᑲᑕᔑᐅᔑᒋᑲᑌᑭᐣ ᑫᑯᓇᐣ ᒥᓇ ᒋᐅᔑᒋᑲᑌᑭᐣ ᑲᐯ ᑲᐱᒥᐅᔑᒋᑲᑌᑭᐣ ᐊᑕᐁᐧᐃᐧᓇᐣ 

3. ᒋᒥᓇᐧᔑᒋᑲᑌᓂᐠ ᐅᐣᑌᕑᐃᔪ ᐅᑭᒪᐃᐧᐣ ᐃᐧᑕᓄᑭᒥᑐᐃᐧ ᐅᓇᑯᓂᑫᐃᐧᐣ 

4. ᒋᒪᒋᒋᑲᑌᑭᐣ ᑫᓄᒋᔓᓂᔭᑫᒪᑲᐠ ᐊᓯᓂᑫᐃᐧᐣ, ᓇᓇᑕᐊᐧᓯᓂᐁᐧᐃᐧᐣ ᒥᓇ ᒪᒋᒋᑫᐃᐧᐣ 

5. ᑕᐅᓇᒋᑲᑌ ᔓᓂᔭᐃᐧᒪᒋᒋᑫᐃᐧᓇᐣ ᒋᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ 

6. ᒋᓇᑭᐦᐅᒪᑲᑭᐣ ᐊᓄᑭᓇᑲᓇᐠ ᑫᓂᐅᑎᓂᑕᐧ ᑲᓂᓇᑕᐁᐧᓂᒥᑕᐧ ᑫᓂᐊᓄᑭᐦᐃᑕᐧ 

• ᑫᓂᔑ ᒪᒋᓂᐡᑲᓂᐊᐧᐠ 
• ᐃᐡᑫᐧᓯᓇᐦᐃᑲᐣ A: ᑲᑭᒪᒪᐃᐧᐡᑲᓂᐊᐧᐠ ᑭᑭᓇᐊᐧᒋᐃᐧᒋᑫᐃᐧᐣ 
• ᐃᐡᑫᐧᐱᐦᐃᑲᐣ B: ᑲᑭᑭᓇᐊᐧᒋᐃᐧᒋᑲᑌᑭᐣ ᑫᓂᐊᓄᑲᑌᑭᐣ 

ᐅᑭᒪᐃᐧᐣ ᐅᐃᐧᑕᒪᑫᐃᐧᐣ 
ᐅᒪ ᐅᐣᑌᕑᐃᔪ ᐊᐦᑭᐠ ᓇᐱᐨ ᐁᐧᓄᑕᐣ ᐁᔓᓂᔭᐊᐧᓯᓂᑲᐠ. ᐅᒪ ᐊᐦᑭᐟ ᔕᐁᐧᑕᑲᐧᐣ ᐁᔭᑲᒪᐠ ᐊᐧᐱᐢᑭᔓᓂᔭ, ᓫᐃᑎᔭᑦ, 
ᑲᑯᓯᑲᐧᐱᑲᐠ ᐱᐊᐧᐱᐠ, ᑯᐸᐧᓫᐟ ᒥᓇ ᒥᔑᐣ ᓇᓇᑲ ᑯᑕᑭᔭᐣ ᑲᑭᒋᓀᑕᑲᐧᑭᐣ ᐊᐦᑭᑲᐠ ᑲᔭᒪᑲᑭᐣ. ᒥᔑᐣ ᐅᑫᐧᓂᐊᐧᐠ ᐊᓯᓂᐠ 
ᑭᐅᒋᑭᑲᐦᐊᐸᒪᐊᐧᐠ ᐸᐸᑲᐣ ᐊᐦᑭᑲᐠ ᑲᓂᑲᓂᑕᒪᑫᐊᐧᐨ ᑲᓇᑕᐁᐧᓂᒪᐊᐧᐨ ᑲᓄᑌᓭᐊᐧᐨ ᓇᐣᑕ ᒥᓇ ᐁᑲ ᓇᐱᐨ ᐁᔭᓂᐨ 
ᐊᓯᓂᐣ ᐁᑲᐧ ᑕᐡ ᐅᒪ ᐅᐣᑌᕑᐃᔪ ᐃᓯᓭᓂᐸᐣ ᒋᑭᔭᓂ ᒪᑕᓄᑲᑕᑭᐸᐣ ᒋᑎᐱᓭᑐᐨ ᒥᓂᑯᐠ ᑲᐱᓇᑕᐁᐧᑕᑯᓯᐊᐧᐨ 
ᔓᓂᔭᐊᐧᓯᓂᐠ. 

ᐱᐊᐧᐱᑯᑲᓇᓐ ᐅᒪ ᐅᐣᑌᕑᐃᔪ ᑲᑕᓇᓄᑲᑌᑭᐣ ᐊᔕ ᐊᐊᐧᔑᒣ $10 ᒥᓫᐃᔭᐣ ᑕᓱᐸᐯᔑᑯᔭᑭ ᐊᓯᓂ ᑲᒧᓇᐦᐃᑲᓱᐨ 
ᑫᑯᓇᐣ ᑲᐅᒋᐅᔑᒋᑲᑌᑭᐣ ᒥᓇ ᒥᐦᐃᒪ ᐁᐅᒋᒪᑲᑭᐣ 75,000 ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ. ᐅᐁᐧ ᑐᑲᐣ ᐃᓇᓄᑭᐃᐧᐣ 
ᒪᐊᐧᐨ ᒥᔕ ᑲᑎᐱᓇᐁᐧ ᐱᒧᓂᑎᓱᒪᑲᐠ ᑲᔭᓄᑭᐦᐃᑕᐧ ᐊᓂᔑᓂᓂᐊᐧᐠ ᐅᒪ ᑲᓇᑕ, ᐁᑲᐧ ᒥᓇ ᐅᐣᑌᕑᐃᔪ 
ᐊᓂᔑᓂᓂᐊᐧᐠ ᑲᐊᓄᑭᐦᐃᑕᐧ ᒥᓂᑯᐠ ᐃᓇᑭᒋᑫᒪᑲᐣ 11.2%. ᒥᔑᓇᑐᐣ ᑲᔦ ᐊᓄᑭᐃᐧᓇᐣ ᑫᑭᔭᓄᒋ ᑌᐱᓇᒧᐊᐧᐨ 
ᐊᓂᔑᓂᓂᐃᐧ ᐊᓄᑭ ᐱᒧᒋᑫᐃᐧᓇᐣ ᒥᓇ ᑯᑕᑭᔭᐣ ᓇᓇᑲ ᑲᐱᑐᐊᐧᐨ ᐊᓄᑭᐃᐧᓇᐣ ᒋᐅᒋᐃᐧᑕᓄᑭᒥᑕᐧ ᐅᒪ 
ᐱᐊᐧᐱᑯᑲᓂ ᐊᓄᑭᐃᐧᓇᐣ ᑫᓄᒋ ᐱᒥᔓᓂᔭᑫᑕᒪᓱᐊᐧᐨ ᐅᑕᓇᐱᐃᐧᓂᐊᐧᐠ. 

ᐅᐣᑌᕑᐃᔪ ᑲᔭᒪᑲᐠ ᔓᓂᔭᐊᐧᓯᐣ ᑭᐁᐧᑎᓄᐠ ᐅᒋᒥᓄ ᐃᐧᒋᐦᐃᑎᒪᑲᐣ ᑲᒥᓇᐧᔑᐠ ᔓᓂᔭᐊᐧᓯᓂᐠ ᑲᑕᔑᐅᔑᐦᐃᑕᐧ ᐁᐧᑎ 
ᔕᐊᐧᓄᐠ. ᐣᑌᐯᐧᑕᒥᐣ ᐁᐱᒧᑐᔭᐠ ᒪᐊᐧᐨ ᐁᓇᐦᐃᓭᐠ ᒋᐅᒋ ᐊᓂᑯᓯᑐᔭᐠ ᒥᓇ ᑎᐸᐣ ᒋᓇᑫᓭᑭᐣ ᑭᐁᐧᑎᓄᐠ ᒥᓇ 
ᔕᐊᐧᓄᐠ ᑲᐅᒋᒪᑲᑭᐣ ᔓᓂᔭᑫᐃᐧᐣ ᒋᐅᔑᒋᑲᑌᐠ ᐁᐅᒋᐅᔑᒋᑲᑌᑭᐣ ᐅᒪ ᐅᐣᑌᕑᐃᔪ ᐊᐦᑭᐠ ᐃᓀᐧᓂᐊᐧᐣ ᐊᐸᒋᒋᑲᓇᐣ 
ᑐᑲᐣ ᐅᑕᐸᓇᐠ ᑲᒧᒋᒐᑲᐱᑫᔑᒥᑕᐧ ᒥᓇ ᐊᓂᒥᑭᓴᐠ ᑲᐃᔑᐊᓯᑕᐧ. 

ᐣᑐᑭᒪᐃᐧ ᐱᒧᒋᑫᐃᐧᓇᐣ ᓂᑲᑐᑕᒥᐣ ᐅᐣᑌᕑᐃᔪ ᐊᐦᑭ ᒋᒪᐡᑲᐃᐧᓇᑲᐧᐠ ᐊᐸᒋᒋᑲᓂ ᐅᑎᓂᑫᑕᒪᑫᐃᐧᓇᐣ, ᒥᑕᐡ ᑲᑭᐅᒋ 
ᐅᓇᑐᔭᐠ ᐅᐁᐧ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ. ᐊᐁᐧ ᒣᑲᐧᐨ ᑲᐃᔑᓂᑲᓂᐱᒧᒋᑫᐨ ᐅᐣᑌᕑᐃᔪ ᐅᑭᒪ ᐸᐧᕑᐟ, 
ᐅᑕᔓᑲᐸᐃᐧᑕᐣ ᒋᔭᓂᑲᐧᔭᒋᒋᑫᐨ ᑲᓂᐱᒥ ᓇᑕᐁᐧᒋᑲᑌᑭᐣ ᔓᓂᔭᐊᐧᓯᓂᑫᐃᐧᓂᐠ ᑲᐅᑎᓂᑲᑌᑭᐣ ᒥᓇ 
ᒋᐅᑎᓇᒪᐃᐧᑕ ᒋᒥᓄᓭᐦᐃᑯᐊᐧᐨ ᑲᑭᓇ ᐅᐣᑌᕑᐃᔪ ᑲᑲᐯᔑᐊᐧᐨ. 

ᐊᐱ ᑲᑭᒧᓇᐦᐊᓯᓂᐊᐧᑕᒪᐠ ᐊᓂᐊᑕᐊᐧᑌᑭᐣ, ᐅᑫᐧᓂᐊᐧᐠ ᑲᐱᒥᐃᐧᑕᓄᑭᒪᑭᑕᐧ ᐅᑭᑫᑕᓇᐊᐧ ᐅᐣᑌᕑᐃᔪ ᐊᐦᑭ 
ᐁᐃᐦᑯᑎᐯᒋᑫᒪᑲᐠ ᑲᐱᒥᓂᔕᐦᐃᑲᑌᐠ ᑲᐧᔭᐠ ᒋᑲᓇᐁᐧᒋᑲᑌᐠ ᐊᐦᑭ, ᐱᒥᓂᔕᐦᐃᑲᑌ ᑲᐱᒪᑎᓯᐊᐧᐨ ᐅᒪᐡᑲᐃᐧᓯᐃᐧᓂᐊᐧ 
ᒥᓇ ᑲᐧᔭᐠ ᑲᓇᐁᐧᑕᑯᓯᐊᐧᐨ ᐅᑕᓄᑭᐠ ᒥᓇ ᑲᐧᔭᐠ ᑎᐸᐦᐊᒪᐊᐧᐊᐧᐠ ᑲᑭᒋᔭᓄᑭᐊᐧᐨ. ᐅᐣᑌᕑᐃᔪ ᐅᑭᒪ ᐅᑭᑌᑕᐣ 
ᐊᓂᔑᓂᓂᐃᐧ ᑌᐸᑫᑕᑯᓯᐃᐧᓂ ᒥᓇ ᓂᑲᐣ ᐅᐱᒥᑲᑫᐧᒋᒪᐣ ᑲᐃᐧᔭᓂᔑ ᐊᓯᓂᑫᓇᓂᐊᐧᐠ. 

ᐁᑲᐧ ᑭᒋᒥᔑᓇᐧ ᑕᓱᔭᑭᐃᐧᐣ ᐱᐅᑕᓇᐠ, ᐅᐣᑌᕑᐃᔪ ᐅᐱᐊᐧᐱᑯᑲᓂ ᐱᒧᒋᑫᐃᐧᓇᐣ ᑭᐱ ᐸᐸᔑᒋᑫᒪᑲᓄᐣ ᐱᐊᐧᐱᑯᓇᐣ 
ᒋᐸᐸᒥ ᓇᓇᑕᐊᐧᓯᓂᐁᐧᐊᐧᐨ ᒥᓇ ᐁᑭᔭᓂᐱᒥ ᓇᑭᑐᐊᐧᐨ ᐅᐱᐊᐧᐱᑯᑲᓂᒥᐊᐧ. ᐁᑲᐧ ᓄᑯᑦ ᐊᓂᔑᑲᓇᐊᐧᐸᒋᑲᑌ 
ᒋᒪᓇᒋᒋᑲᑌᐠ ᐊᐦᑭ, ᒋᐃᐧᑕᓄᑭᒥᑎᓇᓂᐊᐧᐠ ᒥᓇ ᑲᒥᓇᐧᔑᑭᐣ ᐊᐸᒋᒋᑲᓇᐣ ᒋᔭᐸᑕᑭᐣ, ᒥᑕᐡ ᐃᒪ ᐊᐊᐧᔑᒣ ᑫᓄᒋ 
ᓇᑕᐁᐧᑕᑲᐧᑭᐣ ᔓᓂᔭᐊᐧᓯᓂᐃᐧ ᐊᐸᒋᒋᑲᓇᐣ ᒋᔭᓂᓇᑕᐁᐧᑕᑲᐧᑭᐣ. ᒥᐅᓄ ᑐᑲᐣ ᐊᐸᒋᒋᑲᓇᐣ ᐅᒪ ᐊᐦᑭᐠ 
ᑲᓇᑕᐁᐧᑕᑲᐧᑭᐣ ᓇᓇᑲ ᑲᐃᓇᐸᑕᑭᐣ, ᑐᑲᐣ ᒪᒋᑭᑐᐃᐧᓀᓴᐣ, ᐊᓂᒥᑭᓴᐠ ᑲᓇᐸᐱᑫᔑᒥᑕᐧ ᐅᑕᐸᓇᐠ, ᒪᐡᑭᑭᐣ, ᒥᓇ 
ᐱᓯᒧᐠ ᑲᐅᒋᐊᓄᑭᒪᑲᑭᐣ, ᐸᑭ ᐁᑕ ᐣᑐᒋᐃᐧᑕᒥᐣ. ᒥᑕᐡ ᐅᓀᐧᓂᐊᐧᐣ ᑲᓂᐱᒥ ᓇᑕᐁᐧᑕᑲᐧᑭᐣ, ᑲᐯᐦᐃ ᒋᐊᔭᒪᑲᑭᐣ 
ᒥᓯᐁᐧᑲᒥᐠ ᒋᔑᐊᑕᐊᐧᑌᑭᐣ ᒥᑕᐦᐃ ᐃᓀᑕᑲᐧᐣ. 

ᑕᒋᑫᑕᑲᐧᐣ ᒋᔭᓂᐅᐡᑭᓭᑭᐣ ᐅᐃᐧᑕᓄᑭᒥᑐᐃᐧᓂᐊᐧ ᐱᐊᐧᐱᑯᑲᓇᐣ ᑭᐁᐧᑎᓄᐠ ᑲᔭᑭᐣ ᒥᓇ ᔓᓂᔭᐊᐧᓯᓂᐠ 
ᑲᑕᔑᐅᔑᐦᐃᑕᐧ ᔕᐊᐧᓄᐠ. ᐅᐁᐧ ᒣᑲᐧᐨ ᐁᑲ ᑲᑫᒋᓇᐁᐧᑕᑲᐧᐠ ᑫᓂᐅᒋᓭᑭᐣ ᐊᑕᐁᐧᐃᐧᓇᐣ ᒥᓇ ᐁᑲ ᐱᑯ 
ᑲᓇᐦᐊᐸᒥᑎᓇᓂᐊᐧᐠ, ᐅᐣᑌᕑᐃᔪ ᐅᑭᒪ ᐊᔕ ᑲᐧᔭᒋ ᒋᐊᓱᐡᑲᒪᑯᔭᐠ ᑲᐃᐧᔭᓂᒪᒋᑐᔭᐠ, ᒋᔭᓂ ᐅᐡᑭᓇᓇᑐᓀᐦᐊᑭᐣ 
ᑫᓂᔑᐊᑕᐊᐧᑕᑭᐣ ᒥᓇ ᑫᔑᐱᒥ ᐊᑕᐊᐧᑌᑭᐣ ᐅᐣᑌᕑᐃᔪ ᑲᐅᒋᐅᔑᒋᑲᑌᑭᐣ ᐊᐸᒋᒋᑲᐣ ᒋᐯᑭᓇᑲᐧᑭᐣ, ᒋᐯᑕᑭᓭᑭᐣ 
ᒥᓇ ᒋᐃᐧᒋᐦᐃᑎᓇᓂᐊᐧᐠ ᐊᓄᑭᐃᐧᐣ ᑲᓂᒪᒋᒋᑲᑌᐠ ᐁᐧᑎ ᐊᓂᓂᑲᐣ ‐ ᒋᔭᓂᐅᒋᒪᑲᑭᐣ ᐊᓄᑭᐃᐦᐁᐧᐃᐧᓇᐣ, 
ᐱᒥᓇᑭᒋᑫᐃᐧᐣ ᒥᓇ ᐅᓇᑕᒪᑫᐃᐧᓇᐣ ᑫᓄᒋᒥᑫᐧᑕᒧᐊᐧᐨ ᑲᑭᓇ ᐅᒪ ᐅᐣᑌᕑᐃᔪ ᑲᑲᐯᔑᐊᐧᐨ. 

ᐁᑲᐧ ᐅᐁᐧ ᐣᑐᓇᒋᑫᐃᐧᓂᓇᐣ ᐅᑲᐃᐧᒋᐦᐃᑯᐣ ᐅᐣᑌᕑᐃᔪ ᐅᑭᒪ ᐅᐱᐊᐧᐱᑯᑲᐣ ᑲᓇᐊᐧᐸᒋᑫᐃᐧᐣ ᑫᐅᒋᐱᒥ 
ᔓᓂᔭᑫᒪᑲᓂᐠ ᐊᒋᑫᐃᐧᐣ, ᒋᐃᐧᒋᒋᑲᑌᑭᐣ ᐊᓂᔑᓂᓂᐃᐧ ᑕᑭᐧᐃᐧᓇᐣ ᐱᐊᐧᐱᑯᑫᐃᐧᔭᓄᑭᐃᐧᓂᐠ ᒥᓇ ᒋᒪᒋᒋᑲᑌᑭᐣ 
ᑭᒋᐊᓄᑭᐦᐃᑯᐃᐧᓇᐣ ᐃᒪ ᐱᐊᐧᐱᑯᑫᐃᐧᓂᐠ. ᒥᔑᓀᐧᑭᓭᐊᐧᐣ ᑫᓂᐅᓇᒋᑲᑌᑭᐣ ᑫᓄᒋᒪᐡᑲᐃᐧᑲᐸᐃᐧᒪᑲᑭᐣ 
ᑫᓂᐱᒥᐊᑕᐊᐧᑕᒪᑭᐣ ᐊᐸᒋᒋᑫᐃᐧᓇᐣ, ᒋᓇᑭᓂᑲᑌᑭᐣ ᐅᔑᒋᑫᐃᐧᓇᐣ ᒥᓇ ᒋᓇᑭᓇᓇᑐᐊᓯᓂᐁᐧᓇᓄᐊᐧᐠ. 

ᐣᑐᑭᒪᒥᓇᐣ ᐅᑎᔑᑲᓇᐊᐧᐸᑕᐣ ᐅᐣᑌᕑᐃᔪ ᐱᐊᐧᐱᑯᑲᓂ ᐱᒧᒋᑫᐃᐧᓂ ᒋᑫᐧᑭᓇᑯᒋᑲᑌᐠ ᐊᐱᐣ ᒋᓂᑲᓂᑕᒪᑫᒪᑲᐠ 
ᐊᓯᓂᐠ ᒋᐅᑎᓇᑲᓂᐃᐧᐊᐧᐨ. ᐅᐁᐧ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᐣᑲᐱᒥᓂᔕᐦᐊᒥᐣ ᑫᓄᒋᑭᑭᓄᐡᑲᒪᑯᔭᐠ ᑲᐃᐧᔭᓂᔑ 
ᑫᐧᑭᓇᑯᒋᑲᑌᐠ ᒥᓇ ᒋᑫᒋᓇᐊᐧᒋᑲᑌᐠ ᐅᒪ ᐅᐣᑌᕑᐃᔪ ᒋᐅᒋᑎᐯᑕᑲᐧᑭᐣ ᑲᐃᐧᔭᓂ ᐊᑕᐊᐧᒋᑲᑌᑭᐣ ᒥᓯᐁᐧᑲᒥᐠ ᐁᐧᑎ 
ᐊᓂᓂᑲᐣ ᒋᔭᓂᐱᒥ ᔓᓂᔭᐃᐧ ᒥᓄᓭᓇᓄᐊᐧᐠ. 

ᑯᕑᐁᐠ ᕑᐃᐠᐳᕑᐟ 

ᐅᑭᒪᐃᐧᐣ ᑲᓂᑲᓂᐡᑲᐠ ᑭᐁᐧᑎᓄᐠ ᒪᒋᑕᐃᐧᐣ, ᐱᐊᐧᐱᑯᑲᐣ, ᐊᒥᑯᑭᒪᐃᐧᐣ ᒥᓇ ᐊᑕᐁᐧᐦᐃᑫᐃᐧᐣ 

ᓂᑕᑦ ᐃᐧᑕᒪᑫᐃᐧᐣ 
ᑕᓱᑭᔑᑲ ᑭᑕᐸᒋᑐᒥᐣ ᒥᓇ ᑭᑕᐯᓂᒧᐣᑕᒥᐣ ᐊᐸᒋᒋᑲᓇᐣ ᑲᑭᐅᒋᒧᓇᐦᐃᑲᓱᐊᐧᐨ ᐊᓯᓂᐠ: ᑐᑲᐣ ᒪᒋᑭᑐᐃᐧᓀᓴᐣ, 
ᒪᒪᑕᐊᐧᐱᑯᐣ, ᒥᑌᐦᐃ ᐃᐡᑯᑌᐊᐧᐱᐠ, ᔕᐸᐧᓯᑫᐃᐧᐣ ᒥᓇ ᐊᓂᒥᑭᓴᐠ ᒥᐅᓄ ᐊᑎᐟ ᑫᑯᓇᐣ. ᐊᓂᐱᒥᓇᐣᑭᓭᐊᐧᐣ 
ᑲᓇᑕᐁᐧᑕᑲᐧᑭᐣ ᐊᑕᐁᐧᐃᐧᓂᐠ, ᑐᑲᐣ ᑲᒧᒋᐃᐡᑯᑌᐁᐧᐸᐦᐅᑕᐧ ᐅᑕᐸᓇᐠ, ᐃᐧᑕᒪᑫᐃᐧᐣ ᒥᓇ ᐊᔭᒥᐃᐧᐣ ᒪᒪᑕᐊᐧᐱᑯᐣ 
(ICT) ᒥᓇ ᐁᑲ ᑲᐃᐧᓂᒋᑫᒪᑲᐠ ᒪᒪᑕᐊᐧᐱᑯ ᐊᐸᒋᒋᑲᐣ ᐊᓂᐱᒥ ᓇᑕᐁᐧᑕᑲᐧᐣ ᑲᐅᒋᐅᔑᒋᑲᑌᑭᐣ ᑲᒧᓇᐦᐅᐨ ᐊᓯᐣ. 

ᐊᓯᓂᐠ ᑲᒧᓇᐦᐅᑕᐧ, ᐁᑲᐧ ᐊᐱᐣ ᑲᓂᐅᔑᐦᐃᑕᐧ ᒣᑲᐧᐨ ᑕᓇᓄᑲᑌᐊᐧᐣ ᐊᑎᐟ ᐸᐸᑲᐣ ᓂᑲᑌ ᐱᐃᐧᑌ ᐊᐦᑭᑲᐠ. ᐁᑲᐧ 
ᑲᔭᓂ ᒐᑭᐊᐸᑕᑭᐣ ᐃᒪ ᐸᐸᑭ ᐊᐦᑭᑲᐠ ᑲᑕᔑᒧᓇᐦᐃᑲᓱᐊᐧᐨ ᐊᓯᓂᐠ, ᐊᒥ ᑲᑭᐱᔑᑭᑫᑕᑲᐧᐠ ᑲᐅᔑᐦᐃᑕᐧ ᐁᑭᔭᓂ 
ᒐᑭᓭᑭᐣ ᑲᑭᐱᐅᑎᓂᑕᐧ ᐊᓯᓂᐠ ᑫᑯᓇᐣ ᑲᐅᒋᐅᔑᒋᑲᑌᑭᐣ, ᐃᒪ ᒪᐊᐧᐨ ᐸᑲᐣ ᐊᐦᑭᐠ ᑲᐃᔑᐃᐧᓂᑕᐧ ᓇᐣᑕ ᒥᓇ 
ᑲᐃᔑᓇᑲᐧᐠ ᒋᐅᒋᓴᑭᓭᐊᐧᐨ ᐊᓯᓂᐠ ᑲᐅᒋᒧᓇᐦᐃᑲᓱᐊᐧᐨ. 

ᐅᐣᑌᕑᐃᔪ ᐊᐦᑭᐠ ᒪᐊᐧᐨ ᒥᑕᐦᐃ ᐊᔭ ᔓᓂᔭᐊᐧᓯᐣ ‐ᐊᔕ ᒥᔑᓄᔭᑭᐃᐧᐣ ᐅᒪ ᐊᐦᑭᐠ ᑲᑭᐱᓇᓇᑲᒋᒋᑲᑌᐠ 
ᑲᐊᐱᑕᑎᓯᒪᑲᐠ ᐊᐦᑭ ᒥᓇ ᐊᓯᓂᑲᐠ ᒥᐦᐃᒪ ᑲᑭᔭᓂᔑ ᓇᓇᑕᐊᐧᓯᓂᐁᐧᐊᐧᐨ ᐱᑯ ᓇᓇᑐᐠ ᐅᒧᓇᐦᐊᓯᓂᐁᐧᐠ. ᐅᐁᐧ ᑕᐡ 
ᑲᐁᐧᓄᒋᔭᐨ ᔓᓂᔭᐊᐧᓯᐣ ᐅᑐᒋᒥᓂᑯᐣ ᐅᐣᑌᕑᐃᔪ ᒋᑭᐅᑎᓇᑭᐸᐣ ᒥᓯᐁᐧᑲᒥᐠ ᒋᔭᓂᔑᐊᑕᐊᐧᑫᐸᐣ ᔓᓂᔭᐊᐧᓯᓂᐣ 
ᑲᓂᒧᓇᐦᐃᑲᓱᐊᐧᐨ ᑲᓄᒋᐅᔑᒋᑲᑌᑭᐣ ᑫᑯᓇᐣ. 

ᐅᐣᑌᕑᐃᔪ ᒥᓇ ᐅᑕᔭᐣ ᑫᑭᐅᒋ ᓂᑲᓂᐡᑲᐠ ᐊᑕᐁᐧᐃᐧ ᐱᒧᒋᑫᐃᐧᓂᐠ, ᐊᔑᐨ ᒥᓇ ᒋᐁᐧᓄᑕᓂᐠ ᐅᑕᓯᓂᑫᐃᐧ 
ᐱᒧᒋᑫᐃᐧᐣ. ᒥᓇ ᒋᒥᓄᐡᑲᒪᑲᓂᐠ ᐅᑕᓄᑭᐃᐧ ᑲᓇᐊᐧᐸᒋᑫᐃᐧᐣ ᒥᓇ ᑕᐠᐢ ᑲᐅᒋ ᐱᒥᐸᐸᑫᐧᑎᐸᐦᐃᑲᑌᐠ, ᒥᓯᐁᐧᑲᒥᐠ 
ᑲᐅᒋᑲᓇᐊᐧᐸᒋᑲᑌᐠ ᑲᐡᑭᐦᐅᐃᐧᐣ, ᑲᐅᒋᑎᐸᐸᒋᑲᑌᐠ ᐅᔑᒋᑲᓇᐣ ᒥᓇ ᑲᓂᐱᒥ ᐅᐡᑭᒋᑲᑌᑭᐣ ᑲᓂᔑᐱᒪᑎᓯᓇᓂᐊᐧᐠ 
ᒥᓇ ᐯᑭᐡ ᒋᐱᒥᑲᓇᐁᐧᒋᑲᑌᐠ ᐊᐦᑭᐃᐧ ᑫᑯᓇᐣ. ᐅᓀᐧᓂᐊᐧᐣ ᑫᓂᑲᓂᐡᑭᑫᒪᑲᑭᐣ ᐊᑕᐁᐧᐃᐧ ᐱᒧᒋᑫᐃᐧᓂᐠ ᐅᐣᑌᕑᐃᔪ 
ᑕᐃᔑᒥᓄᑲᐸᐃᐧᒪᑲᐣ ᒋᐅᒋᑕᒪᑫᒪᑲᐠ ᐊᓯᓂᐃᐧ ᐊᐸᒋᒋᑲᓇᐣ ᑫᐅᑎᓇᒧᐊᐧᐨ ᐃᐧᑕᓄᑭᒪᑲᓇᐠ ᒥᓇ ᑯᑕᑭᔭᐠ 
ᒥᓯᐁᐧᑲᒥᐠ. 

ᒣᑲᐧᐨ ᑲᓂᓯᑲᐧᐠ ᒥᓇ ᑲᓂᐱᐠ 2021 ᑭᒪᐊᐧᒋᐦᐃᑎᓇᓂᐊᐧᓄᐸᐣ ᑲᑭᔭᓂᒧᒋᑲᑌᐠ ᑕᐅᓇᒋᑲᑌ ᐃᐧᑕᓄᑭᒥᑐᐃᐧᓇᐣ 
ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ. ᑭᐊᐧᑲᓇᐱᓇᓂᐊᐧᐣ ᐊᒋᑲᓇᑎᑯᐠ ᐁᑭᔭᓂᒧᑕᒪᑎᓇᓂᐊᐧᐠ, ᑭᐸᐱᑭᓯ 
ᐊᔭᒥᐦᐃᑎᓇᓂᐊᐧᐣ ᒥᓇ ᑲᑭᒪᓯᓇᐦᐃᑲᑌᑭᐣ ᐃᑭᑐᐃᐧᓇᐣ ᑭᓇᓇᑲᑕᐁᐧᒋᑲᑌᐊᐧᐣ ᐅᒪ ᐅᓇᒋᑲᓂᐠ. ᐁᑲᐧ ᐊᐱᐣ 
ᑭᒪᒪᐃᐧᓂᑲᑌᑭᐣ ᐊᓂᒧᒋᑫᐃᐧᐣ ᑭᒪᓯᓇᐦᐃᑲᑌᐊᐧᐣ ᐃᒪ ᐃᐡᑫᐧᓯᓇᐦᐃᑲᓂᐠ A: ᐊᓂᒧᑫᐃᐧ ᒪᒪᐊᐧᓯᓇᐦᐃᑲᓇᐣ. ᒥᐅᓄ 
ᑫᑯᓀᓇᐣ ᑲᓇᑕᐁᐧᑕᑲᐧᑭᐣ ᒋᐊᔑᒋᑲᓇᐊᐧᐸᒋᑲᑌᑭᐣ ᐅᓇᒋᑲᓂᐠ: 

• ᒋᓇᑭᓭᒋᑲᑌᐠ ᐅᑭᒪᐃᐧᓂᐠ ᒋᐅᒋ ᒋᑭᐡᑲᒪᑫᒪᑲᐠ ᒋᐊᓄᑲᑌᐠ ᓇᓇᑕᐊᐧᓯᓂᐁᐧᐃᐧᐣ, ᐊᓂᓯᑫᐃᐧᐣ, ᒋᓇᑭᒋᑲᑌᐠ 
ᐊᓄᑭᐃᐧᐣ ᒥᓇ ᐊᓯᓂᑫᐃᐧ ᓇᓇᑕᐃᐧᑭᑫᒋᑫᐃᐧᐣ 

• ᒋᓇᑭᓂᑲᑌᐠ ᐅᑭᒪᐃᐧᐣ ᒋᔑᐸᐸᒥᓯᐨ ᐃᒪ ᑭᒋ ᑭᑭᓄᒪᑎᑲᒥᑯᐣ ᒋᑭᑭᓄᒪᑲᓂᐊᐧᐠ ᐊᓄᑭᐃᐧ ᑲᐡᑭᐦᐅᐃᐧᓇᐣ 

• ᒋᓇᑭᓂᑲᑌᐠ ᑲᑕᓇᓄᑲᑌᑭᐣ ᑲᑕᔑ ᐅᔑᐦᐃᑕᐧ ᑲᑭᒧᓇᐦᐃᑲᓱᐊᐧᐨ ᐊᓯᓂᐠ 

• ᒋᓇᑭᓂᑲᑌᑭᐣ ᐃᐧᑕᓄᑭᒥᑐᐃᐧᓇᐣ ᑯᑕᑭᔭᐣ ᑭᒋᐊᓄᑭᐃᐧᓇᐣ ᒥᓇ ᑯᑕᑭᔭᐣ ᐃᐧᑕᓄᑭᒥᑐᐃᐧᓇᐣ 
ᒋᐅᐡᑭᒋᑲᑌᑭᐣ ᐊᐸᒋᒋᑲᓇᐣ ᐊᓯᓂᑫᐃᐧᓂᐠ ᑲᑭᐅᑎᓂᑲᑌᑭᐣ ᑫᐱᒥᐊᑕᐊᐧᑌᑭᐣ 

• ᑫᒋᓇᐨ ᐅᐣᑌᕑᐃᔪ ᐅᑭᒪ ᒋᐅᓇᑐᐨ ᐅᓇᑯᓂᑲᐣ ᑫᔑᐱᒧᒋᑫᒪᑲᐠ ᑲᐃᐧᓇᓇᑕᐊᐧᓯᓂᐊᐧᓂᐊᐧᐠ ᒥᓇ 
ᐱᐊᐧᐱᑯᑲᓂ ᐊᓄᑭᐃᐧᓂᐠ 

• ᑫᒋᓇᐨ ᐊᓂᔑᓂᓂᐃᐧ ᑕᓇᐱᐃᐧᓇᐣ ᒥᓇ ᐱᒧᒋᑫᐃᐧᓇᐣ ᒋᐸᐸᒥᓯᒪᑲᑭᐣ ᒥᓇ ᒋᐅᒋᒥᓄᓭᒪᑲᑭᐣ 
ᐊᓯᓂᑫᐃᐧᓂᐠ ᒥᓇ ᑫᔭᓂᐱᒥᐊᑕᐊᐧᑌᑭᐣ ᐊᓯᓂᑫᐃᐧᓂᐠ ᑲᐅᑎᓂᑲᑌᑭᐣ 

• ᒋᓇᑭᓂᑲᑌᐠ ᐅᑭᒪᐃᐧᐣ ᔓᓂᔭᐃᐧ ᐸᑫᐧᓇᒪᑐᐃᐧᐣ ᐃᒪ ᐊᓂᔑᓂᓂᐃᐧ ᑕᓇᐱᐃᐧᓇᐣ 

• ᒋᐃᐧᒋᒋᑲᑌᐠ ᓇᓇᑕᐃᐧᑭᑫᒋᑫᐃᐧ ᐊᓄᑭᐃᐧᓇᐣ ᑫᑭᐅᒋ ᒪᐡᑲᐃᐧᑲᐸᐃᐧᒪᑲᐠ ᐱᐊᐧᐱᑯᑲᓂ ᐊᓄᑭᐃᐧ 
ᓇᓇᑕᐃᐧᑭᑫᒋᑫᐃᐧᐣ 

ᐅᐁᐧ ᐅᐣᑌᕑᐃᔪ ᐅᑭᒪᐃᐧᐣ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᒥᔑᓀᐧᑲᑌ, ᓂᔭᓄᔭᑭᐃᐧᐣ ᐃᔑᓂᑲᐣ 
ᑕᐃᔑᐱᒥᑲᓇᐊᐧᐸᒋᑲᑌ ᑲᐧᔭᐠ ᒋᔑᓇᑲᐧᐠ ᒥᓯᐁᐧᑲᒥᐠ ᒋᐱᐅᑎᓂᑲᑌᑭᐣ ᐊᓯᓂᐠ ᑲᑭᒧᓇᐦᐃᑲᓱᐊᐧᐨ ᑲᑭᐅᒋᐅᔑᒋᑲᑌᑭᐣ 
ᐊᐸᒋᒋᑲᓇᐣ. ᐅᐁᐧ ᐅᓇᒋᑫᐃᐧᐣ ᑕᐃᐧᑕᓄᑭᒥᑐᒪᑲᓄᐣ ᑯᑕᑭᔭᐣ ᑲᐧᐃᐸᑲᓇᒋᑲᑌᑭᐣ ᐅᑭᒪᐃᐧᓂᐠ ᐅᐡᑭᒪᒋᒋᑫᐃᐧᓇᐣ, 
ᑐᑲᐣ ᐁᐧᓄᑎᓯᐃᐧᐣ ᑲᐱᒥᐱᑌᐠ ᐁᐧᑎ ᐊᓂᓂᑲᐣ ᐅᐣᑌᕑᐃᔪ ᐅᑕᐸᓂᑫᐃᐧᐣ ᒥᓇ ᐅᐣᑌᕑᐃᔪ ᑲᐅᒋᐊᓄᑲᑌᐠ ᐊᐦᑭᐃᐧ 
ᐅᓇᒋᑫᐃᐧᐣ. ᒥᑕᐡ ᐅᓀᐧᓂᐊᐧᐣ ᐅᐡᑭ ᒪᒋᒋᑫᐃᐧᓇᐣ ᑫᑭᐅᒋ ᐃᐧᒋᐦᐃᑯᐨ ᐅᐣᑌᕑᐃᔪ ᐅᑭᒪ ᒋᔭᓂᒪᒋᑐᐨ ᐅᐡᑭᑫᑯᓇᐣ 
ᑫᐱᒥᐊᑕᐊᐧᑫᐨ, ᐊᔑᐨ ᑲᐅᒋᐅᔑᐦᐃᑕᐧ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ, ᒥᓇ ᒋᐅᔑᒋᑲᑌᑭᐣ ᑫᐱᒧᓭᒪᑲᑭᐣ 
ᑲᐱᒥᔓᓂᔭᑫᒪᑲᑭᐣ ᐊᓄᑭᐦᐃᐁᐧᐃᐧᓇᐣ. 

ᐅᐣᑌᕑᐃᔪ ᐊᐦᑭᑲᐠ ᔓᓂᔭᐊᐧᓯᓂᐠ 
ᐅᐣᑌᕑᐃᕑ ᐊᐦᑭᐠ ᐊᐧᑲᐦᐃ ᒥᓇ ᓇᓇᑲ ᑲᓇᓇᑲᒋᒋᑲᑌᐠ ᑲᐊᐱᑕᑎᓯᒪᑲᐠ ᐊᐦᑭ ᒥᓇ ᐊᓯᓂᑲᐠ ᑭᐅᒋᑕᐃᐧᓂᑫᒪᑲᐣ 
ᒋᓇᓇᑕᐊᐧᓯᓂᐊᐧᑌᐠ ᒥᓇ ᐱᐊᐧᐱᑯᑲᐣ ᒋᐅᔑᒋᑲᑌᐠ. ᐅᒪ ᐅᐣᑌᕑᐃᔪ ᒥᑕᐦᐃ ᐅᒋᒪᑲᐣ ᑲᒧᓇᐦᐅᑕᐧ ᐊᓯᓂᐠ ᑐᑲᐣ 
ᐊᐧᐱᐢᑲᐱᐠ ᒥᓇ ᑯᐸᐧᓫᐟ ᐁᑲᐧ ᒥᓇ ᐸᐯᑲᐧᐨ ᐊᔭᒪᑲᐣ ᑲᑕᔑᒧᓇᐦᐅᑕᐧ ᐊᓯᐣ ᓫᐃᑎᔭᑦ ᒥᓇ ᐠᕑᐊᐸᔾᐟ. ᑯᑕᑭᔭᐠ ᒥᓇ 
ᑐᑲᐣ ᐊᓯᓂᐠ ᑲᑭᒧᓇᐦᐅᑕᐧ ᐅᒪ ᐅᐣᑌᕑᐃᔪ ᐊᐦᑭᐠ ᓇᐣᑕ ᒣᑲᐧᐨ ᑲᐱᒥ ᒪᒧᓇᐦᐅᑕᐧ ᐃᔑᓂᑲᓱᐊᐧᐠ ᐸᕑᐊᔾᐟ, ᐠᕑᐅᒪᔾᐟ, 
ᑊᓫᐅᐢᐸᕑ, ᒪᐠᓂᓯᔭᑦ, ᒪᐧᓫᐃᑌᓇᑦ, ᓇᔪᐱᔭᑦ, ᐸᐧᐢᐯᐟ ᒥᓇ ᑕᐣᐢᑎᐣ. ᐅᑫᐧᓂᐊᐧᐠ ᐊᓯᓂᐠ ᒪᔭᐠ ᑲᓇᑕᐁᐧᑕᓯᐊᐧᐨ ᐁᑲ 
ᑲᐊᐧᑫᐱᑲᐧᑎᑭᐡᑲᐠ ᐱᐊᐧᐱᐠ ᒥᓇ ᑯᑕᑭᔭᐣ ᑲᑭᒋᓀᑕᑲᐧᑭᐣ ᑲᐅᒋᐅᔑᒋᑲᑌᑭᐣ ᐊᐧᑲᐦᐃᑲᓂ ᐊᐸᒋᒋᑲᓇᐣ 
ᑫᐅᒋᐃᐧᒋᒋᑫᒪᑲᐠ ᔓᓂᔭᐃᐧ ᑲᐡᑭᒋᑫᐃᐧᐣ. 

ᒥᓯᐁᐧᑲᒥᐠ ᑲᐅᒋᓇᑕᐁᐧᑕᑲᐧᑭᐣ ᐁᑲ ᑲᑌᐱᓭᑭᐣ ᐊᔕ ᐊᐊᐧᔑᒣ ᓂᔓᔭᑭᐃᐧᐣ ᐅᒋᐱᒥᓭ ᐁᑲᐧ ᓄᑯᒥᑫ ᐊᓂᐱᒥᐊᓂᒥᓭ 
ᐁᑲ ᐁᑭᒥᓄᑲᓇᐊᐧᐸᒥᑎᓇᓂᐊᐧᐠ, ᐁᑲᐧ ᓄᑯᑦ ᐊᐊᐧᔑᒣ ᐱᑯ, ᒋᑲᑫᐧᒪᐡᑲᐊᐧᓄᑲᑌᑭᐣ ᑫᒋᓇᐨ ᒋᔭᓂ ᐊᓄᑲᑌᑭᐣ 
ᐱᐊᐧᐱᑯᑲᓇᐣ ᒥᓇ ᑲᑕᓇᓄᑲᑌᑭᐣ ᐊᓯᓂᐠ ᑲᑕᔑᐅᔑᒋᑲᓱᐊᐧᐨ ᒥᓇ ᒋᔑᐱᒥ ᐊᓂᑫᒥᓇᐧᔑᒋᑲᑌᑭᐣ ᓇᐊᐧᐨ ᒋᒥᓄᓭᑭᐣ 
ᐃᐧᑕᓄᑭᒥᑐᐃᐧᓇᐣ, ᒋᐸᔭᑭᔭᑭᐣ ᒥᓇ ᐅᐡᑭ ᐊᓄᑭᐊᐸᒋᒋᑲᓇᐣ ᒋᐊᐸᑕᑭᐣ ᑫᓄᒋᔓᓂᔭᑫᒪᑲᑭᐣ. ᒣᑲᐧᐨ ᓄᑯᑦ 
ᒥᓯᐁᐧᑲᒥᐠ ᐱᐊᐧᐱᑯᑲᐣ ᑲᐊᓄᑲᑕᒧᐊᐧᐨ ᒥᓇ ᑲᐅᒋᐅᔑᒋᑲᓱᐊᐧᐨ ᐊᓯᓂᐠ ᒥᓇᐊᐸᒋᒋᑲᓇᐣ ᒋᐅᔑᐦᐃᑕᐧ 
ᑲᓇᐸᐱᑫᔑᒥᑕᐧ ᐅᑕᐸᓂ ᐊᓂᒥᑭᓴᐠ, ᓇᐱᐨ ᐱᑯ ᓇᐊᐧᒋᓇᑐᐣ ᐅᓀᐧᓂᐊᐧᐣ ᑐᑲᐣ ᐊᓄᑭᑲᒥᑯᐣ ᐊᑲᐧᒋᐠ ᑭᐁᐧᑎᓄᐠ 
ᐊᐦᑭᐠ. ᐊᐣᑎ ᒥᓇ ᐊᓂᐣ ᔓᓂᔭᐊᐧᓯᓂᑫᐃᐧᐣ ᑫᐃᔑᐱᒪᓄᑲᑌᑭᐣ ᒪᐊᐧᐨ ᐅᑭᒋᓇᐸᒋᑐᓇᐊᐧ ᐊᓄᑭᑲᒥᑯᐣ ᒥᓇ 
ᐅᑕᑕᐁᐧᐠ. ᐅᒪ ᐅᐣᑌᕑᐃᔪ ᑲᒥᓇᐧᔑᓂᐠ ᐅᐱᐊᐧᐱᑯᑲᓂ ᐊᓄᑭᐃᐧ ᑲᓇᐊᐧᐸᒋᑫᐃᐧᐣ, ᑲᐅᒋᐱᒥᐊᓱᐡᑭᑫᒪᑲᓂᐠ 
ᐊᓄᑭᐃᐧᓇᒥᓇ ᑲᒪᐡᑲᐃᐧ ᑲᓇᐁᐧᒋᑫᒪᑲᐠ ᐊᐦᑭᐃᐧ ᑲᓇᐁᐧᒋᑫᐃᐧᓂᐠ ᒥᓇ ᐃᒪ ᐃᐧᑕᑎᓯᒥᑎᐃᐧᓂᐠ ᑲᐅᒋ ᓂᑲᓂᑕᒪᑫᒪᑲᐠ 
ᒥᐦᐃᒪ ᐁᐅᒋᒥᓄᑲᐸᐃᐧᒪᑲᓂᐠ ᒥᓯᐁᐧᑲᒥᐠ ᑫᓄᒋᐱᒥᓇᑕᐁᐧᒋᑲᑌᓂᑭᐣ ᑲᐊᑕᐊᐧᑕᑭ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ. 

ᒥᓯᐁᐧᑲᒥᐠ ᑲᐅᐣᑎᓂᐨ ᐊᐧᐱᐢᑲᐱᐠ, ᑯᐸᐧᓫᐟ, ᓫᐃᑎᔭᑦ ᒥᓇ ᐠᕑᐊᐸᔾᐟ ᒣᑲᐧᐨ 2021 

ᑯᐸᐧᓫᐟ ᐊᓯᐣ ᑲᑭᒧᓇᐦᐃᑲᓱᐨ ᒣᑲᐧᐨ 2021 

• ᐊᐢᐟᕑᐃᓫᐃᔭ: 3%
• ᐱᓫᐃᐱᐣᐢ: 3%
• ᕑᐊᔕ: 4%
• ᑌᒧᐠᕑᐊᑎᐠ ᕑᐃᐸᑊᓫᐃᐠ ᑲᐧᐣᑯ: 71%
• ᑯᑕᑭᔭᐣ ᐊᐦᑭᑲᐠ: 19%

ᐊᐧᐱᐢᑲᐱᐠ ᑲᑭᒧᓇᐦᐃᑲᓱᐨ ᒣᑲᐧᐨ 2021 

• ᓂᔪ ᑲᓫᐃᑐᐣᔭ: 7%
• ᕑᐊᔕ: 9% 
• ᐊᐱᓫᐃᐱᐣᐢ: 14% 
• ᐃᐣᑐᓀᔕ: 37%
• ᑯᑕᑭᔭᐣ ᐊᐦᑭᑲᐠ: 33%

ᓫᐃᑎᔭᑦ ᑲᑭᒧᓇᐦᐃᑲᓱᐨ ᒣᑲᐧᐨ 2021 

ᐃᐧᑕᒪᑫᐃᐧᐣ: ᐸᐸᑲᐣ ᐊᐦᑭᐣ ᑲᑭᒪᒪᐊᐧᑭᒋᑲᑌᑭᐣ ᑲᐃᐧᐣ ᒪᔭᑦ ᒋᓇᑭᒋᑫᓭᐠ 

• ᐊᕑᒋᐣᑎᓇ: 6%
• ᒐᔾᓇ: 14% 
• ᒋᓫᐃ: 26% 
• ᐊᐢᐟᕑᐃᓫᐃᔭ: 55% 

ᐠᕑᐊᐸᔾᐟ ᑲᑭᒧᓇᐦᐃᑲᓱᐨ ᒣᑲᐧᐨ 2021 

• ᕑᐊᔕ: 3%
• ᒧᓴᑦᐱᐠ: 3% 
• ᑊᕑᐊᓯᓫ: 7% 
• ᒐᔾᓇ: 82% 
• ᑯᑕᑭᔭᐣ ᐊᐦᑭᑲᐠ: 5%

ᐊᐱ ᑲᑭᔭᓂᑭᔑᐱᓭᐠ 2021, ᐊᐊᐧᔑᒣ 300,000 ᐱᐊᐧᐱᑯᑲᓇᐣ ᑲᐧᔭᐠ ᑭᐱᒪᓄᑭᒪᑲᓄᐣ ᒥᓇ ᐊᐊᐧᔑᒣ 200 
ᐊᓄᑭᐱᒧᒋᑫᐃᐧᓇᐣ ᑭᓇᓇᑕᐊᐧᓯᓂᐁᐧᐊᐧᐠ ᑌᑎᐸᐦᐃ ᐅᐣᑌᕑᐃᔪ ᐊᐦᑭᐠ, ᐊᔑᐨ ᔓᓂᔭᐊᐧᓯᓂᐠ. ᒣᑲᐧᐨ ᓄᑯᑦ 
ᐅᐣᑌᕑᐃᔪ ᐊᔭᒪᑲᓄᐣ 130 ᑲᓂᐅᐡᑭ ᒪᑕᓄᑭᒪᑲᑭᐣ ᑲᐃᐧᐅᒋ ᐊᓄᑲᑌᐠ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᒥᓇ ᑯᑕᑭᔭᐣ 
16 ᐊᓯᓂᑫᐃᐧ ᐊᓄᑭᐃᐧᓇᐣ. ᐅᐣᑌᕑᐃᔪ ᐊᐦᑭᐠ ᐱᒥᓂᑲᓂᒪᑲᐣ ᑲᑕᓇᓄᑭᐊᐧᐨ ᐱᐊᐧᐱᑯᑲᓇᐣ. ᒣᑲᐧᐨ ᐊᐱ 2020, 
ᑲᓇᓇᑕᐊᐧᓯᓂᐁᐧᐊᐧᐨ ᑭᒣᑎᓂᑫᐊᐧᐠ $206 ᒥᓫᐃᔭᐣ ᑕᓴᐧᐱᐠ ᐅᓇᓇᑕᐊᐧᓯᓂᐁᐧ ᐊᓄᑭᐃᐧᓂᐊᐧᐠ ᐅᒪ ᐅᐣᑌᕑᐃᔪ. 

ᑭᑭᑫᑕᐣ ᓇᐦ? ᐅᐣᑌᕑᐃᔪ ᐱᐊᐧᐱᑯᑲᐣ ᑲᒪᒪᐃᐧᓄᐊᐧᐨ (OMA) ᐅᑐᒋᐱᒥ ᐊᔭᑲᐃᐧ ᓇᓇᑲᒋᑐᓇᐊᐧ ᓂᑲᐣ 
ᑫᓂᔑᓇᑲᐧᓂᐠ ᔓᓂᔭᐃᐧᑲᓇᐊᐧᐸᒋᑫᐃᐧᐣ. ᐁᑲᐧ ᒣᑲᐧᐨ 2022 ᔓᓂᔭᐊᐧᓯᓂᑫᐃᐧᐣ ᐅᑎᐸᒋᒧᐃᐧᓂᐊᐧ 
ᑭᐊᐧᐃᐧᒋᑫᒪᑲᓂ ᐸᐱᑭᐢ ᐅᐣᑌᕑᐃᔪ ᐅᑭᒪᐃᐧᐣ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᐃᒪ ᐃᓀᑫ ᐱᒥᔓᓂᔭᑫᐃᐧᓂᐠ 
ᒥᓇ ᐅᓇᒋᑫᐃᐧᓂᐠ, ᑲᓂᑲᓂ ᑲᓇᐊᐧᐸᒋᑲᑌᑭᐣ ᒪᒪᑕᐃᐧᐊᐸᒋᒋᑲᓇᐣ ᒥᓇ ᐸᐱᑭᓯᐱᒧᒋᑫᐃᐧᓇᐣ ᒥᓇ 
ᑫᐅᒋᔓᓂᔭᑫᒋᑲᑌᐠ ᐅᐣᑌᕑᐃᔪ. 

ᔓᓂᔭᐊᐧᓯᓂᑫᐃᐧᐣ ᑲᓂᐅᐡᑭ ᒪᒋᒋᑲᑌᑭᐣ ᐱᐊᐧᐱᑯᑲᓇᐣ ᐅᒪ ᐅᐣᑌᕑᐃᔪ (ᐊᐱ ᒥᑭᓯᐃᐧᐱᓯᑦ 2022) 

ᑲᑭᒪᑕᓄᑲᑌᑭᐣ ᐱᐊᐧᐱᑯᑲᓇᐣ ᒥᓇ ᒣᑲᐧᐨ ᑲᐱᒪᓄᑲᑌᑭᐣ ᐱᐊᐧᐱᑯᑲᓇᐣ ᐅᒪ ᐅᐣᑌᕑᐃᔪ 

7 



ᒣᑲᐧᐨ ᐊᐱ 2020, ᐅᒪ ᐅᐣᑌᕑᐃᔪ ᑭᔓᓂᔭᑫ ᓇᐣᑕ ᐱᑯ $3.5 ᐱᓫᐃᔭᐣ ᑲᑭᒧᓇᐦᐃᑲᓱᐨ ᔓᓂᔭᐊᐧᓯᐣ. 
ᑲᐊᐧᐱᐢᑲᐱᑭᓯᐨ ᒥᓇ ᑲᒪᐡᑲᐊᐧᐱᑭᓯᐨ ᐊᓯᐣ ᒥᓄᑫᐧᓂᐊᐧᐠ ᒪᐊᐧᐨ ᒥᑕᐦᐃ ᑲᑭᒧᓇᐦᐊᑲᓱᐊᐧᐨ, ᐊᐊᐧᔑᒣ ᑭᐅᒋᔓᓂᔭᑲᓱ 
$1 ᐱᓫᐃᔭᐣ ᒥᓂᑯᐠ ᐁᑲᐧ ᒥᓇ $1.4 ᐱᓫᐃᔭᐣ ᐃᔑᐸᐱᑭᓴᑭᒋᑫᐃᐧᐣ ᒥᓂᑯᐠ. ᐁᑲᐧ ᐃᒪ ᐃᔑᑕᑲᐧᐣ ᑐᕑᐊᐣᑐ ᐊᒋᑫᐃᐧ 
ᒪᒪᐊᐧᑭᒋᑫᐃᐧᐣ (TSX) ᒥᓇ TSX ᔓᓂᔭᐃᐧ ᒥᐡᑯᑐᓂᑫᐃᐧᐣ, ᑲᓄᒋᐱᒥᐃᐡᐸᑭᒋᑫᓭᐠ ᑲᓂᓇᑭᓱᐨ ᔓᓂᔭᐊᐧᓯᐣ 
ᑲᒧᓇᐦᐃᑲᓱᐨ ᒥᓇ ᑲᐅᔑᐦᐃᐨ ᐊᓯᐣ ᒥᓇ ᐅᒋᑕᒪᑫᒪᑲᐣ ᑭᑭᓄᐦᐃᑫᐃᐧᐣ ᐃᒪ ᐊᐦᑭᐃᐧ ᑲᓇᐁᐧᒋᑫᐃᐧᐣ, ᐃᐧᑕᑎᓯᒥᑐᐃᐧᐣ 
ᒥᓇ ᐅᑭᒪᐃᐧᐱᒧᒋᑫᐃᐧᐣ (ESG) ᑲᐱᒥᐊᐧᐃᐧᒋᑲᑌᑭᐣ, ᒥᑕᐡ ᐃᒪ ᑲᓄᒋᐱᒥ ᑎᐸᐸᒋᑲᑌᐠ ᒥᓯᐁᐧ ᑲᐅᒋ ᒪᒪᐊᐧᑭᒋᑫᓭᐠ 
ᑲᓄᒋᑎᐸᐦᐃᑫᓭᐠ ᐊᒋᑫᐃᐧᓂᐠ. 

ᑭᑭᑫᑕᐣ  ᓇᐦ? ᐃᑭᑐᒪᑲᐣ  OMA  ᔓᓂᔭᑫᐃᐧ  ᑎᐸᒋᒧᐃᐧᐣ, ESG  ᒪᐊᐧᐨ  ᓂᑲᐣ  ᑲᓂᓂᒋᓇᑲᐧᐠ  ᐊᓄᑭᐃᐧᐣ  
2022 ᑲᔭᑭᐊᐧᐠ. ᐅᐁᐧ  ESG  ᑕᐅᒋᐃᐧᒋᒋᑫᒪᑲᐣ  ᑭᓀᐧᐡ  ᒋᐅᒋᐱᒥ  ᐅᔑᐦᐅᒪᑲᐠ  ᒥᓇ  ᒥᓄᓭᐠ  ᐅᐣᑌᕑᐃᔪ  
ᐱᐊᐧᐱᑯᑲᓂ  ᐱᒧᒋᑫᐃᐧᐣ  ᓂᑲᐣ  ᑫᓂᔑᔭᓂᐱᒧᒋᑲᑌᐠ. 

ᐃᐧᑲᐧᓯᑲᒪᐣᐠ ᐱᐊᐧᐱᑯᑲᐣ 
ᐅᒪ ᐅᐣᑌᕑᐃᔪ ᐃᐧᑲᐧᓯᑲᒪᐣᐠ ᐱᐊᐧᐱᑯᑲᐣ ᑲᐃᐧᔑᐱᐊᐧᐱᑯᑲᓂᐊᐧᐠ ᑕᑭᐅᑎᓇᑲᓄᐊᐧᐠ ᑲᑭᒋᓇᐸᑎᓯᐊᐧᐨ 
ᔓᓂᔭᐊᐧᓯᓂᐠ. ᐃᒪ ᐃᔑᑕᑲᐧᐣ ᓇᐣᑕ 500 ᑭᓫᐊᐧᒥᑐᕑᐢ ᑭᐁᐧᑎᓄᐠ ᐊᐧᐸᓄᐠ ᐃᓀᑫ ᑕᐣᑐᕑ ᐯ, ᑕᓀᓂᒪ ᐁᔭᐊᐧᐨ 
ᐊᓯᓂᐠ ᑐᑲᐣ ᐊᐧᐱᐢᑲᐱᐠ, ᐅᓴᐊᐧᐱᐠ, ᑲᑯᓯᑲᐧᐱᑲᐠ, ᑯᐸᐧᓫᐟ ᒥᓇ ᐠᕑᐅᒪᔾᐟ. 

ᐅᐣᑌᕑᐃᔪ ᐅᐱᒥᔭᓄᑲᑕᐣ ᐅᒪ ᒋᔭᓄᒋᑌᐱᓂᑲᑌᐠ ᐁᐧᓄᑎᓯᐃᐧᐣ ᐃᒪ ᑲᐃᐧᔭᓂᐅᔑᒋᑲᑌᐠ ᐱᐊᐧᐱᑯᑲᐣ ᐃᐧᑲᐧᓯᑲᒪᐣᐠ 
ᒋᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ ᒋᑕᑲᐧᐠ ᐃᐧᑕᓄᑭᒥᐁᐧᐃᐧᐣ ᑭᐁᐧᑎᓄᐠ ᐅᐣᑌᕑᐃᔪ. ᐅᑭᒪᐃᐧᐣ ᐅᐃᐧᒋᑐᐣ 
ᑲᓂᑲᓀᑕᒧᐊᐧᐨ ᑲᐃᔑ ᐸᐱᑭᓯᓄᒪᑲᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ, ᑲᐃᔑᐊᐧᐸᑕᒧᐊᐧᐨ ᑫᑭᐅᒋ ᒥᓄᓭᐦᐃᑯᐊᐧᐨ 
ᐃᒪ ᐁᐧᓄᒋᓭᐃᐧᓂᐠ. ᐊᔕ ᑭᐱᒪᒪᐃᐧᔭᓂᒧᑕᒪᑐᐊᐧᐠ ᑫᓂᔑᒪᒋᒋᑲᓂᐊᐧᐠ. 

ᐊᑯᑭ ᒥᓇ ᐁᐧᐱᑫᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ ᐃᐧᓇᐊᐧ ᐅᑐᒋ ᐸᐱᑭᓯ ᐊᓄᑲᑕᓇᐊᐧ ᓂᔐᐧᐠ ᐅᑭᒪᐃᐧᓇᐣ ᐊᐦᑭ ᒥᓇ 
ᑫᑐᒋᑫᒪᑲᐠ ᐊᓄᑭᐃᐧᐣ ᓇᓇᑕᐃᐧᑭᑫᒋᑫᐃᐧᓇᐣ ᑲᐃᐧᐅᔑᒋᑲᑌᐠ ᐊᑯᑭᐠ ᒋᓇᑕᒧᒋᑲᑌᐠ ᒥᓇ ᐁᐧᐱᑫᐧᐠ ᐊᐸᒋᒋᑲᓇᐣ 
ᐱᒥᑕᐸᒋᑫᐃᐧ ᒥᑲᓇᑫᐃᐧᐣ ᐊᓄᑭᐃᐧᓇᐣ. ᐅᓀᐧᓂᐊᐧᐣ ᑲᐃᐧᐊᓄᑲᑌᑭᐣ ᑕᐅᒋᐊᓱᐡᑭᑫᒪᑲᐣ ᑕᓇᐱᐃᐧᓂᐠ 
ᑲᐃᐧᔑᐅᓇᒋᑲᓄᐊᐧᐠ ᒥᓇ ᒋᐅᒋᑕᒪᓱᒪᑲᑭᐣ ᒋᒥᓇᐧᔑᐠ ᑲᐯᐦᐃ ᒋᔭᐸᑕᐠ ᐅᑕᐸᓂᒥᑲᓇ. ᑕᐱᐡᑯᐨ ᐅᓀᐧᓂᐊᐧᐣ 
ᒪᒋᑕᐃᐧᓇᐣ ᑭᐅᒋᔕᐳᓂᑲᑌᐊᐧᐣ ᐊᐦᑭᐃᐧ ᓇᓇᑕᐃᐧᑭᑫᒋᑲᓂᐠ (EA) ᐊᓄᑭᐃᐧ ᐱᒥᓂᔕᐦᐃᑫᐃᐧ ᒣᑲᐧᐨ 
ᐅᐸᐅᐃᐧᐱᓯᑦ 2021 ᐁᑲᐧ ᒥᓇ ᐅᓀᐧᓂᐊᐧᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᐊᔕ ᐅᑕᓂᑲᐧᔭᒋᑐᓇᐊᐧ EA 
ᑲᐃᓇᑌᓂᑭᐣ. ᒣᑲᐧᐨ ᒪᑯᐱᓯᑦ 2021, ᐊᑯᑭᐠ ᒥᓇ ᐁᐧᐱᑫᐧᐠ ᑭᒪᒋᐃᐧᑕᓄᑭᒥᑐᐊᐧᐠ ᐁᑭᐅᓇᑐᐊᐧᐨ EA ᐊᓄᑭᐃᐧ 
ᐱᒥᓂᔕᐦᐃᑫᐃᐧᓂ ᑲᐃᐧᐅᔑᑐᐊᐧᐨ ᒥᑲᓇᑫᐃᐧᓂ ᑭᐁᐧᑎᓄᐠ. ᐅᐁᐧ ᒪᒋᑕᐃᐧᐣ ᑕᐅᒋ ᐊᓂᑫᑕᒧᒋᑲᑌ ᐊᑯᑭᐠ ᒥᓇ ᐁᐧᑎ 
ᐃᐧᑲᐧᓯᑲᒪᐣᐠ ᑲᐃᐧᔑᐱᐊᐧᐱᑯᑲᓂᐊᐧᐠ. 

ᐅᐣᑌᕑᐃᔪ ᐅᑭᒪᐃᐧᐣ ᑲᔦ ᐊᔕ ᐅᑭᐸᑭᑎᓇᓇᐣ ᑲᑭᔕᑕᐸᓄᑭᒪᑲᐠ ᒪᒪᑕᐊᐧᐱᐠ ᑲᐅᒋᐊᓄᑭᒪᑲᐠ, ᐅᑕᐸᓂ ᒥᑲᓇᑫ 
ᐊᐧᐃᐧᔑᒋᑫᐃᐧᓇᐣ ᒥᓇ ᑕᓇᐱᐃᐧ ᐊᓱᐡᑲᒪᑫᐃᐧᓇᐣ. ᐅᑭᒪᐃᐧᐣ ᒥᓇ ᑭᑭᑐ ᒋᐸᑭᑎᓇᐨ ᑫᑲᐟ $1 ᐱᓫᐃᔭᐣ 
ᒋᐅᒋᐊᓱᐡᑭᑫᒪᑲᐠ ᐅᓀᐧᓂᐊᐧᐣ ᒥᑲᓇᑫᐃᐧ ᐊᓄᑭᐃᐧᓇᐣ ᑫᓄᒋᐊᓂᑯᑕᒧᒋᑲᑌᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᐃᒪ 
ᑭᒋᐅᑕᐸᓂᒥᑲᓇᐠ ᑫᐅᒋᓇᐱᓇᑯᑐᐨ ᑲᓇᑕ ᐅᑭᒪᐃᐧᐣ ᑫᐃᐧᐣ ᐅᐸᑭᑎᓂᑫᐃᐧᐣ. ᒥᑕᐡ ᐅᓀᐧᓂᐊᐧᐣ ᑭᐁᐧᑎᓄᐠ 
ᒥᑲᓇᑫᐃᐧᓇᐣ ᑫᓄᔑᒋᑲᑌᑭᐣ ᑫᓄᒋᐃᐧᒋᐦᐃᐁᐧᒪᑲᑭᐣ ᐃᐧᑕᑎᓯᒥᑐᐃᐧᓂᐠ, ᒪᐡᑭᑭᐃᐧᒋᐦᐃᑎᐃᐧᓂᐠ, ᒥᓇ ᑭᑭᓄᒪᑫᐃᐧ 
ᐃᐧᒋᐦᐃᐁᐧᐃᐧᓂ, ᒋᐅᒋᒥᓇᐧᔑᓂᐠ ᐅᐱᒥᔭᐃᐧᓂᐊᐧ, ᒥᓇ ᒋᐅᒋᐊᒋᐃᐧᓭᓂᐠ ᑲᐃᓇᑭᑌᓂᐠ ᒥᒋᒪᐣ, ᐱᒥᑌ ᒥᓇ 
ᐊᐸᒋᒋᑲᓇᐣ. 

ᐅᐁᐧ ᐃᐧᑲᐧᓯᑲᒪᐣᐠ ᐱᐊᐧᐱᑯᑲᐣ ᐅᓂᑲᓂ ᑲᓇᐊᐧᐸᑕᐣ ᐅᐣᑌᕑᐃᔪ ᐅᑭᒪᐃᐧᐣ ᒥᓇ ᐅᑲᐱᒥ ᐊᓱᐡᑲᐣ ᐊᓯᓂᑫᐃᐧ 
ᐊᓄᑭᐃᐧᓂ. 

ᐊᐣᑎ ᑲᐃᔑᑕᑲᐧᐠ ᐃᐧᑲᐧᓯᑲᒪᐣᐠ ᐱᐊᐧᐱᑯᑲᐣ ᑲᐃᐧᔑᐅᔑᒋᑲᑌᐠ 

ᐅᐣᑌᕑᐃᔪ ᔓᓂᔭᐊᐧᓯᓂᑫᐃᐧᐣ ᑲᓇᓇᑐᓇᐃᐧᑕᐧ ᑲᓂᐱᑌᓯᓇᐦᐃᑲᑌᑭᐣ 

ᑲᐱᒥᓂᔕᐦᐃᑲᑌᐠ ᐅᐣᑌᕑᐃᔪ ᔓᓂᔭᐊᐧᓯᓂᑫᐃᐧᐣ ᑲᓇᓇᑐᓇᐃᐧᑕᐧ ᑲᓂᐱᑌᓯᓇᐦᐃᑲᑌᑭᐣ 

ᐊᓇᐃᐧᐣ ᑲᐃᐧᐣ ᒪᔭᑦ ᑐᑲᓂ ᔓᓂᔭᐊᐧᓯᐣ ᒋᓇᑕᐁᐧᑕᑯᓯᐨ, ᑭᐃᔑᓇᑯᒥᑎᓇᓂᐊᐧᐣ ᔓᓂᔭᐊᐧᓯᓂᐠ ᐃᒪ ᑲᐅᑎᓂᑕᐧ 
ᐱᐊᐧᐱᑯᑲᓂᐠ, ᑲᑭᐅᒋᐅᔑᐦᐃᑕᐧ ᒥᓇ ᑲᐅᒋ ᓇᓇᑲᒋᒋᑲᓱᐊᐧᐨ ᐸᑭ ᐁᑕ ᒋᒥᐡᑲᐧᒋ ᐊᐸᒋᐦᐃᑕᐧ. ᐅᑫᐧᓂᐊᐧᐠ ᐊᓯᓂᐠ 
ᑭᒋᓇᐸᑎᓯᐊᐧᐠ ᑲᐅᒋᔓᓂᔭᑲᓄᐊᐧᐠ ᒥᓇ ᑲᐃᐧᐣ ᒋᑭᑫᑕᑲᐧᐠ ᑲᐯᐦᐃ ᒋᑭᐅᐣᑎᓂᐨ. 

ᒥᑕᐡ ᐅᐁᐧ ᑲᐱᒥᓂᔕᐦᐃᑲᑌᐠ ᐅᒪ ᐅᐣᑌᕑᐃᔪ ᔓᓂᔭᐊᐧᓯᓂᑫᐃᐧᐣ ᑲᓇᓇᑐᓇᐃᐧᑕᐧ ᑲᓂᐱᑌᓯᓇᐦᐃᑲᑌᑭᐣ: 

• ᓇᓇᑕᐊᐧᓯᓂᑫᐃᐧᐣ ᓇᐣᑕ ᒥᓇ ᑲᐃᔑᓇᑲᐧᐠ ᒋᔑᐱᐊᐧᐱᑯᑲᓂᐊᐧᐠ
• ᑲᐃᔑᓇᑲᐧᐠ ᐁᑭᒋᓀᑕᑲᐧᐠ ᐃᒪ ᔓᓂᔭᑫᐃᐧᓂᐠ ᐃᓀᑫ
• ᑲᐱᓇᑕᐁᐧᑕᒧᐊᐧᐨ ᑲᐅᔑᑐᐊᐧᐨ ᒪᒪᑕᐊᐧᐱᑯᑫᑯᓇᐣ ᑲᓂᔭᐸᒋᑐᐊᐧᐨ ᐁᑲ ᓇᐱᐨ ᑲᒪᒋᑐᒋᑫᒪᑲᐠ ᐊᐦᑭᐠ
• ᒥᓯᐁᐧᑲᒥᐠ ᑲᐅᒋᓇᑕᐁᐧᑕᑲᐧᐠ ᒋᐅᒋᐊᑕᐊᐧᑌᑭᐣ

ᐱᐊᐧᐱᑯᑲᓇᐣ, ᑲᐅᒋᐅᔑᒋᑲᓱᐊᐧᐨ ᑲᑭᒧᓇᐦᐅᑕᐧ ᐊᓯᓂᐠ ᒥᓇ ᑲᓂᔑᑭᔑᐦᐊᑲᓄᐊᐧᐨ ᐊᓯᓂᐠ, ᐅᑭᒪᐃᐧᑲᒥᑯᐣ ᒥᓇ 
ᒥᓯᐁᐧᑲᒥᐠ ᑲᔭᑭᐣ ᐊᑕᐁᐧᐃᐧᓇᐣ ᓇᑕᐁᐧᑕᑲᐧᓄᐣ ᒋᐅᐡᑭᓭᑐᐊᐧᐨ ᐅᔓᓂᔭᐊᐧᓯᓂᑫᐃᐧᐣ ᑲᓇᓇᑐᓇᐃᐧᑕᐧ 
ᑲᓂᐱᑌᓯᓇᐦᐃᑲᑌᑭᐣ ᒋᐅᒋ ᑭᑫᑕᒧᓇᐊᐧᐨ ᐅᓇᓇᑕᐊᐧᓯᓂᐁᐧ ᐱᒧᒋᑫᐃᐧᓇᐣ ᒥᓇ ᐊᐣᑎ ᑫᓄᒋᑭᑫᑕᒧᐊᐧᐨ 
ᒋᐅᓀᑕᒧᐊᐧᐨ ᔓᓂᔭᑫᐃᐧᓂᐠ ᐃᓀᑫ. ᐅᐣᑌᕑᐃᔪ ᐅᑭᒪ ᐅᑲᑭᐁᐧ ᓇᓇᑲᑕᐊᐧᐸᑕᐣ ᑲᓇᑕᐁᐧᑕᑯᓯᐊᐧᐨ 
ᔓᓂᔭᐊᐧᓯᓂᐠ ᑕᑕᓱᓂᐦᓱᔭᑭ ᒋᐅᒋᑭᑫᑕᑲᐧᐠ ᑲᓂᓇᑕᐁᐧᑕᑲᐧᑭᐣ ᐅᐡᑭ ᐊᐸᒋᒋᑲᓇᐣ, ᑲᓂᐊᒋᓭᑭᐣ ᐊᑕᐁᐧᒋᑫᐃᐧᓇᐣ 
ᒥᓇ ᒥᓯᐁᐧᑲᒥᐠ ᑲᐅᒋᐱᒥ ᔓᓂᔭᑫᒪᑲᐠ ᐊᒋᑫᐃᐧᐣ. 

ᐅᐣᑌᕑᐃᔪ ᔓᓂᔭᐊᐧᓯᓂᐠ ᑲᓇᓇᑐᓇᐃᐧᑕᐧ ᑲᓂᐱᑌᐱᐦᐃᑲᓱᐊᐧᐨ 

ᐊᓯᐣ ᑲᐱᐊᐧᐱᑯᑲᓱᐨ ᑲᐅᒋᐅᔑᒋᑲᑌᑭᐣ ᑫᑯᓇᐣ 
ᐊᐣᑎᒪᐧᓂ ᐱᐊᐧᐱᑯ ᑫᑯᓇᐣ ᒥᓇ ᐁᑲ ᑲᔕᐊᐧᑭᑌᑭᐣ ᐊᐸᒋᒋᑲᓇᐣ 
ᐸᕑᐊᔾᐟ ᑯᓯᑯᐡᑯᒋᑲᐣ, ᐸᑯᓀᐳᒋᑲᓇᐳᐣ ᒥᓇ ᔕᐸᐧᓯᑲᓂ ᐊᑲᐧᓇᐦᐃᑲᐣ 

ᐳᕑᓫᐃᔭᑦ 
ᐃᐡᐱᒥᐠ ᐱᒥᓭᐃᐧᐣ ᑲᐅᒋᐅᔑᒋᑲᑌᐠ, ᑭᒋᐊᓄᑭᐃᐧᐊᐸᒋᒋᑲᐣ ᒥᓇ 
ᒪᐡᑭᑭᐃᐧ ᐊᐸᒋᒋᑲᐣ 

ᐱᐢᒪᐟ ᒪᐡᑭᑭ ᒥᓇ ᐱᐊᐧᐱᐠ ᑲᐅᒋᐅᔑᒋᑲᑌᐠ 
ᓭᓯᔭᑦ ᐱᓯᒧᑲᐣ ᒥᓇ ᐸᑯᓀᐳᒋᑲᓇᐳᐣ 
ᐠᕑᐅᒪᔾᐟ ᑲᐊᐧᔐᔭᐱᑲᐠ ᐱᐊᐧᐱᐠ ᒥᓇ ᐱᐊᐧᐱᑯ ᓇᐱᓯᒋᑲᓇᐣ 

ᑯᐸᐧᓫᐟ 
ᑲᑭᐁᐧᓇᐸᐱᑫᔑᒥᑕᐧ ᐊᓂᒥᑭᓴᐠ ᒥᓇ ᑲᒪᐡᑲᐃᐧᒋᑲᑌᑭᐣ ᐱᐊᐧᐱᑯ 
ᓇᐱᓯᒋᑲᓇᐣ 

ᐅᓴᐊᐧᐱᐠ 
ᐃᐡᑯᑌ ᓇᐸᐱᑫᓯᒋᑲᓂᐠ ᑲᐅᒋᐊᓄᑭᒪᑲᑭᐣ, ᔕᐸᐧᔑᑲᐃᐧᒋᑲᓇᐣ ᒥᓇ 
ᐃᔑᔭᒋᑲᑌ ᐁᑲ ᒋᐱᒋᐳᐃᐧᒋᑫᒪᑲᐠ 

ᑊᕑᐊᕑᐢᐸᕑ ᑕᑲᐧᑲᒥᓂᑲᐣ, ᐊᓯᓂᑲᐣ, ᐱᐊᐧᐱᐠ ᒥᓇ ᐸᐸᐱᐃᐧᓇᐱᐠ 
ᑫᓫᐃᔭᑦ ᑲᐊᐦᑲᐧᑌᑭᐣ ᐊᐧᑌᓂᑲᓇᐣ ᒥᓇ ᑲᒪᒪᐃᐧ ᐊᐧᑌᓂᑫᐊᐧᐨ ᐅᐱᑲᐧᒋᓴᐠ 
ᒍᕑᒪᓂᔭᑦ ᐃᐡᑯᑌᐃᐧᔭᐱᐣ 
ᐠᕑᐊᐸᔾᐟ ᑐᒥᓂᑲᓇᐣ, ᐊᓂᒥᑭᓴᐠ ᒥᓇ ᐃᐡᑯᑌᐃᐧ ᐊᓂᒥᑭᓴᐠ 

ᐃᐣᑎᔭᑦ 
ᐊᐦᑯᑲᓯᑲᓇᐣ, ᑲᐊᐦᑯᑲᓯᑲᑌᑭᐣ, ᐃᐡᑯᑌ ᓇᐸᐱᑫᓯᒋᑲᓇᐣ, 
ᒪᓯᓇᑌᓯᒋᑲᓇᐱᑯᓴᐣ ᒥᓇ ᑲᐱᐸᑲᐱᑲᑭᐣ 

ᓫᐃᑎᔭᑦ 
ᑲᑭᐁᐧᓇᐸᐱᑫᔑᒥᑕᐧ ᐊᓂᒥᑭᓴᐠ, ᑐᒥᓂᑲᐣ, ᐸᐸᐱᐃᐧᓇᐱᐠ ᒥᓇ 
ᐊᐧᐱᑲᓇᐱᐠ 

ᒪᐠᓂᓯᔭᑦ ᐅᔑᒋᑫᑲᒥᑯᐠ, ᑭᑎᑫᐃᐧᓂᐠ ᒥᓇ ᑭᒋᐊᓄᑭᑲᒥᑯᐠ ᐃᔑᐊᐸᑕᐣ 
ᒪᐣᑲᓂᐢ ᑲᒪᐡᑲᐊᐧᐱᑲᐠ ᑲᐅᒋᐅᔑᒋᑲᑌᐠ ᒥᓇ ᐊᓂᒥᑭᓴᐠ 
ᒪᐧᓫᐃᑌᓂᑦ ᐁᑲ ᒋᐊᐧᑫᒐᑭᑌᐠ ᐱᐊᐧᐱᑯ ᓇᐱᓯᒋᑲᓇᐣ 
ᐊᐧᐱᐢᑲᐱᐠ ᐁᑲ ᑲᐊᐧᑫᐱᑲᐧᐱᑭᐡᑲᐠ ᐱᐊᐧᐱᐠ ᒥᓇ ᑲᑭᐁᐧ ᓇᐸᐱᑫᔑᒥᑕᐧ ᐊᓂᒥᑭᓴᐠ 
ᓇᔪᐱᔭᑦ ᒪᒋᐁᐧᐸᐦᐃᑲᓀᓴᐠ ᒥᓇ ᐅᐡᑭ ᑫᑯᓇᐣ ᐱᐊᐧᐱᑯ ᓇᐱᓯᒋᑲᓇᐣ 
ᐸᐧᐢᐯᐟ ᑭᑎᑲᐣ ᓂᑕᐃᐧᑭᒋᑫᐃᐧᐣ 
ᑲᒪᐡᑲᐊᐧᐱᑲᐠ ᐱᐊᐧᐱᑯᐣ (PGEs) ᒪᒋᐁᐧᐸᐦᐃᑲᓇᐣ, ᐊᓂᑯ ᒪᒋᐁᐧᐸᐦᐃᑲᓇᐣ ᒥᓇ ᐱᐊᐧᐱᑯ ᓇᐱᓯᒋᑲᓇᐣ 

ᐁᑲ ᓇᐱᐨ ᑲᔭᑭᐣ ᐊᐦᑭᑲᐠ (REEs) 
ᐃᐡᑯᑌ ᓇᐸᐱᑫᓯᒋᑲᓂᐠ ᑲᐅᒋᐊᓄᑭᒪᑲᑭᐣ, ᒪᒋᐁᐧᐸᐦᐃᑲᓇᐣ ᒥᓇ ᐊᓯᐣ 
ᑲᐃᐧᑯᐱᒋᑫᐨ 

ᐢᑲᐣᑎᔭᑦ ᐃᐡᐱᒥᐠ ᐱᒥᓭᐃᐧᐣ ᑲᐅᒋᐅᔑᒋᑲᑌᐠ ᒥᓇ ᐃᐡᑯᑌᐃᐧ ᐊᓂᒥᑭᓴᐠ 

ᓯᓫᐁᓂᔭᑦ 
ᐱᑭᐤ ᑲᐅᒋᐅᔑᒋᑲᑌᐠ, ᐱᐊᐧᐱᐠ ᓇᐱᓯᒋᑲᓇᐱᑯᐣ ᒥᓇ 
ᐊᓂᑯᐁᐧᐸᐦᐃᑲᓇᐣ 

ᑕᐣᑕᓫᐃᔭᑦ ᐱᐊᐧᐱᑯ ᓇᐱᓯᒋᑲᓇᐣ ᒥᓇ ᐃᐡᑯᑌ ᒪᒋᐁᐧᐸᐦᐃᑲᓇᐣ 
ᑌᓫᐅᕑᐃᔭᑦ ᐱᓯᒧᐸᐸᐱᐃᐧᓇᐱᑯᐣ ᒥᓇ ᐅᐡᑭ ᑫᑯᓇᐣ ᐱᐊᐧᐱᑯ ᓇᐱᓯᒋᑲᓇᐣ 
ᐊᐧᐱᐢᑲᐱᐠ ᐱᐊᐧᐱᑯ ᓇᐱᓯᒋᑲᓇᐣ, ᐊᑯᓇᐦᐃᑲᓇᐣ ᒥᓇ ᐊᐧᑲᐦᐃᑫ ᐊᐸᒋᒋᑲᓇᐣ 
ᑕᔾᑌᓂᔭᑦ ᐃᐡᐱᒥᐠ ᐱᒥᓭᐃᐧᐣ ᑲᐅᒋᐅᔑᒋᑲᑌᐠ 

ᑕᐣᐢᑎᐣ 
ᑲᐡᑲᐦᐃᑲᓇᐣ, ᐱᐊᐧᐱᑯ ᓇᐱᓯᒋᑲᓇᐣ ᒥᓇ ᐃᐡᑯᑌ ᓇᐸᐱᑫᓯᒋᑲᓂᐠ 
ᑲᐅᒋᐊᓄᑭᒪᑲᑭᐣ 

ᔪᕑᐊᐣᔭᑦ ᑭᒋᐸᑭᓯᑲᓂ ᐱᒥᑌ ᒥᓇ ᑲᐱᒪᒋᐦᐃᐁᐧᒪᑲᑭᐣ ᒪᐡᑭᑭ ᑲᐅᒋᐅᔑᒋᑲᑌᐠ 
ᐸᓇᑎᔭᑦ ᐃᐡᐱᒥᐠ ᐱᒥᓭᐃᐧᐣ ᑲᐅᒋᐅᔑᒋᑲᑌᐠ ᒥᓇ ᐊᓂᒥᑭᓴᐠ 
ᓯᐣᐠ ᐁᑲ ᒋᐊᐧᓇᑎᓯᐨ ᐊᓂᒥᑭᓴᐠ ᒥᓇ ᐱᐊᐧᐱᑯ ᓇᐱᓯᒋᑲᓇᐣ 
ᓱᕑᑲᐧᓂᔭᑦ ᐃᐡᑯᑌᐃᐧᔭᐱᐣ, ᐊᐧᐱᑲᓇᐣ ᒥᓇ ᑲᐡᑲᐦᐃᑲᓇᐣ 

ᑲᐅᒋᒪᐡᑲᐃᐧᑲᐸᐃᐧᒪᑲᐠ ᐅᐣᑌᕑᐃᔪ ᐅᑭᒪᐃᐧᐣ ᔓᓂᔭᐊᓯᓂᑫᐃᐧ ᐅᓇᒋᑫᐃᐧᐣ 
ᐃᒪ ᑕᑭᐅᒋᒥᓄᓭᓂ ᐅᐣᑌᕑᐃᔪ ᐅᑭᒪᐃᐧᐣ ᔓᓂᔭᑫᐊᓯᓂᑫᐃᐧ ᐅᓇᒋᑫᐃᐧᐣ ᑭᐡᐱᐣ ᐅᒋᒪᒪᐃᐧ ᐃᐧᑕᓄᑭᒥᑐᒪᑲᑭᐣ 
ᐅᑭᒪᐃᐧᐱᒧᒋᑫᐃᐧᓇᐣ, ᑭᒋᐊᓄᑭᐃᐧᓇᐣ, ᐊᓂᔑᓂᓂᐊᐧᐠ, ᑕᓇᐱᐃᐧᓇᐣ ᒥᓇ ᑯᑕᑭᔭᐣ ᑲᐊᔑᑕᑭᐧᐊᐧᐨ ᐊᓄᑭᐃᐧᓂᐠ. 
ᑲᐃᐧᑕᓄᑭᒥᑎᓇᓄᐊᐧᐠ, ᑲᐊᐧᑲᐃᐧᒋᑲᑌᑭᐣ ᐅᓇᒋᑫᐃᐧᐣ ᒥᐦᐃᒪ ᑫᑭᔭᓄᒋ ᒪᐡᑲᐃᐧᒪᑲᐠ ᔓᓂᔭᑫᐃᐧᐣ ᒥᓇ ᒋᑭᐁᐧ 
ᒥᓄᑲᐸᐃᐧᐦᐃᑎᓱᒪᑲᑭᐣ ᑕᓇᐱᐃᐧᓇᐣ. 

ᐅᒪ ᐅᓇᒋᑫᐃᐧᓂᐠ ᑯᑕᐧᓴᐧᓄᐣ ᑫᐅᒋᒪᐡᑲᐃᐧᑲᐸᐃᐧᒋᑲᑌᑭᐣ, ᓇᐣᑕ ᑫᑭᐅᒋᐊᐧᑲᐃᐧᐣᑕᐠ ᐅᑭᒪᐃᐧᐣ, ᒋᐅᒋ 
ᒥᓄᑲᐸᐃᐧᒋᑲᑌᓂᐠ ᐅᐣᑌᕑᐃᔪ ᒋᑭᐅᒋ ᓂᑲᓂᐡᑭᑫᑕᒪᑫᐨ ᒋᒥᓄᐡᑲᒪᑲᓂᐠ ᐅᑕᓂᓯᑫᐃᐧ ᐊᓄᑭᐃᐧ ᐱᒧᒋᑫᐃᐧᐣ. ᒥᑕᐡ 
ᐅᓀᐧᓂᐊᐧᐣ ᑫᑭᐅᒋᒪᐡᑲᐃᐧᑲᐸᐃᐧᒋᑲᑌᑭᐣ: 

1. ᒋᒥᓇᐧᔑᒋᑲᑌᐠ ᐊᐦᑭᐃᐧ ᓇᓇᑲᒋᒋᑫᐃᐧ ᐃᐧᑕᒪᑫᐃᐧᓇᐣ ᒥᓇ ᒋᐊᓱᐡᑭᑲᑌᐠ ᐊᐦᑭᐠ ᑲᓇᓇᑕᐊᐧᐸᒋᑫᐊᐧᐨ
2. ᒋᓇᑭᐦᐅᒪᑲᑭᐣ ᑲᑕᔑᐅᔑᒋᑲᑌᑭᐣ ᑫᑯᓇᐣ ᒥᓇ ᒋᐅᔑᒋᑲᑌᑭᐣ ᑲᐯ ᑲᐱᒥᐅᔑᒋᑲᑌᑭᐣ ᐊᑕᐁᐧᐃᐧᓇᐣ
3. ᒋᒥᓇᐧᔑᒋᑲᑌᓂᐠ ᐅᐣᑌᕑᐃᔪ ᐅᑭᒪᐃᐧᐣ ᐃᐧᑕᓄᑭᒥᑐᐃᐧ ᐅᓇᑯᓂᑫᐃᐧᐣ
4. ᒋᒪᒋᒋᑲᑌᑭᐣ ᑫᓄᒋᔓᓂᔭᑫᒪᑲᐠ ᐊᓯᓂᑫᐃᐧᐣ, ᓇᓇᑕᐊᐧᓯᓂᐁᐧᐃᐧᐣ ᒥᓇ ᒪᒋᒋᑫᐃᐧᐣ
5. ᑕᐅᓇᒋᑲᑌ ᔓᓂᔭᐃᐧᒪᒋᒋᑫᐃᐧᓇᐣ ᒋᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ
6. ᒋᓇᑭᐦᐅᒪᑲᑭᐣ ᐊᓄᑭᓇᑲᓇᐠ ᑫᓂᐅᑎᓂᑕᐧ ᑲᓂᓇᑕᐁᐧᓂᒥᑕᐧ ᑫᓂᐊᓄᑭᐦᐃᑕᐧ

1. ᒋᒥᓇᐧᔑᒋᑲᑌᐠ ᐊᐦᑭᐃᐧ ᓇᓇᑲᒋᒋᑫᐃᐧ ᐃᐧᑕᒪᑫᐃᐧᓇᐣ ᒥᓇ ᒋᐊᓱᐡᑭᑲᑌᐠ ᐊᐦᑭᐠ
ᑲᓇᓇᑕᐊᐧᐸᒋᑫᐊᐧᐨ
ᑲᒥᓇᐧᔑᒋᑲᑌᑭᐣ ᑫᑭᐅᒋ ᐊᐧᐸᑕᒧᐊᐧᐨ ᐊᐃᐧᔭᐠ ᐊᐦᑭᐃᐧ ᓇᓇᑲᒋᒋᑫᐃᐧ ᐃᐧᑕᒪᑫᐃᐧᓇᐣ ᒪᐊᐧᐨ ᑭᒋᓀᑕᑲᐧᐣ ᑲᔭᓄᑲᑌᐠ 
ᐊᓯᓂᐠ ᑲᓇᓇᑕᐊᐧᐸᒥᑕᐧ. ᑲᓂᐅᐡᑭ ᒥᑲᐃᐧᑕᐧ ᐊᓯᓂᐠ ᐅᒋᐃᐧᒋᐦᐃᐁᐧᓭ ᐅᒪ ᐅᐣᑌᕑᐃᔪ ᒋᐱᒥᐅᒋᑕᒪᑫᐨ 
ᑲᑭᒋᓀᑕᑯᓯᐊᐧᐨ ᐊᓯᓂᐠ ᑲᐊᐸᑎᓯᐊᐧᐨ. 

ᒋᒥᓇᐧᔑᒋᑲᑌᐠ ᐊᐦᑭᐃᐧ ᓇᓇᑲᒋᒋᑫᐃᐧᐣ 
ᐊᔕ ᐊᐊᐧᔑᒣ ᒥᑕᓱᒥᑕᓇ ᑕᓱᔭᑭᐃᐧ, ᐅᐁᐧ ᐅᐣᑌᕑᐃᔪ ᐊᐦᑭᐃᐧ ᓇᓇᑲᒋᒋᑫᐃᐧ ᐊᓄᑭᐃᐧᐣ (OGS) ᑭᐱᓇᓄᑭᒪᑲᐣ 
ᐁᐅᒋ ᑭᑫᑕᒧᓂᑕᐧ ᐊᐃᐧᔭᐠ ᐊᐦᑭᐃᐧ ᓇᓇᑲᒋᒋᑫᐃᐧ ᐃᐧᑕᒪᑫᐃᐧᓇᐣ. ᓂᐱᑌᐱᐦᐃᑫᐃᐧᓇᐣ ᒥᓇ ᐃᐧᑕᒪᑫᐃᐧᓇᐣ 
ᑲᓂᐸᑭᑎᓂᑲᑌᑭᐣ ᐃᒪ OGS ᑲᑭᐅᒋ ᐅᔑᒋᑲᑌᑭᐣ ᐊᑭᐃᐧᒪᓯᓇᐦᐃᑲᓇᐣ, ᑎᐸᒋᒧᐃᐧᓇᐣ, ᒥᓇ ᒪᒪᑕᐊᐧᐱᑯᐠ ᑲᐅᒋ 
ᐃᐧᒋᑫᒪᑲᑭᐣ ᒪᐊᐧᐨ ᑭᒋᓀᑕᑲᐧᐣ ᑲᐅᒋᒥᑲᐃᐧᑕᐧ ᔓᓂᔭᐊᐧᓯᓂᐠ ᐅᒪ ᐅᐣᑌᕑᐃᔪ. ᐅᒪ ᑲᓂᐃᐧᒋᑲᑌᑭᐣ ᒐᐸᔑᐡ 
ᐊᐧᐸᑕᐦᐃᐊᐧᓂᐊᐧᐣ ᐊᑎᐟ ᒪᔭᑦ ᑲᓂᔑᒪᒋᒋᑲᑌᑭᐣ ᑲᓄᒋ ᐊᓱᐡᑭᑫᒪᑲᐠ ᑲᓇᓇᑐᓇᐃᐧᑕᐧ ᐊᓯᓂᐠ ᒥᓇ ᑲᐅᒋᒥᑲᐃᐧᑕᐧ. 

ᐅᐣᑌᕑᐃᔪ ᓇᓇᑕᐊᐧᓯᓂᑫᐃᐧᐣ ᒪᔭᑦ ᑲᓂᔑᒪᑕᓄᑲᑌᑭᐣ: 

• ᑲᓂᐸᑭᓂᑲᑌᑭᐣ ᒥᑭᑫᐃᐧᓇᐣ
• ᒋᒪᐊᐧᑐᓂᑲᑌᑭᐣ, ᑫᔑᓂᓯᑐᒋᑲᑌᑭᐣ ᐃᐧᑕᒪᑫᐃᐧᓇᐣ ᒥᓇ ᒪᒪᑕᐊᐧᐱᑯᐠ ᒋᔭᓂᔑᐊᒋᑲᑌᑭᐣ

ᒪᐊᐧᑐᐱᐦᐃᑲᓇᐣ
• ᑲᓇᓇᑲᒋᒋᑲᓱᐊᐧᐨ ᑲᑭᒧᓇᐦᐃᑲᓱᐊᐧᐨ ᐊᓯᓂᐠ
• ᐊᐦᑭᐃᐧᒪᓯᓇᐦᐃᑲᓂᑫᐃᐧᐣ ᑫᓂᓇᓇᑲᒋᒋᑲᑌᑭᐣ ᐁᑲ ᒪᔑ ᑲᔑᓇᓇᑲᒋᒋᑲᓄᐊᐧᐠ

ᐊᑯᓇᐠ ᐅᑕᓇᐠ ᓂᔭᓄᔭᑭᐃᐧᐣ, ᐅᐣᑌᕑᐃᔪ ᐅᑭᒪ ᐅᑭᐸᑭᑎᓇᐣ ᐊᐊᐧᔑᒣ $3.1 ᒥᓫᐃᔭᐣ ᐃᒪ ᐊᐦᑭ ᑲᐃᔑᓇᑲᐧᐠ 
ᓇᓇᑲᒋᒋᑫᐃᐧᐣ ᒥᓇ ᑲᐃᓇᓄᑲᑌᐠ ᑲᐱᒥᓇᓇᑲᐃᐧᑭᑫᓂᒥᐨ ᐊᓯᓂᐠ ᐁᐅᒋ ᐸᑭᓇᑫᓭᐠ ᐅᐣᑌᕑᐃᔪ ᐅᒋᐱᒥ 
ᔓᓂᔭᑫᒪᑲᓂᐠ ᐅᑕᒋᑫᐃᐧᐣ. 

ᐅᐣᑌᕑᐃᔪ ᐅᑭᒪᐃᐧᐣ ᐅᑭᐃᐧᑕᒪᑯᐣ ᑲᓇᓇᑕᐊᐧᓯᓂᑫᐊᐧᐨ ᒥᓇ ᐱᐊᐧᐱᑯᑲᓂᐠ ᑲᑕᑭᐧᐊᐧᐨ ᑭᐡᐱᐣ ᐁᑕ ᒋᑭᑲᐡᑭᑐᐊᐧᐨ 
ᑲᑫᐧᐸᑭᓇᑫᐃᐧᓂᐠ, ᐅᓇᑕᐁᐧᑕᓇᐊᐧ ᑲᐯ ᒋᐊᔭᐊᐧᐨ ᑲᑭᐅᔑᒋᑲᑌᑭᐣ ᐅᔑᒋᑲᑌᑭᐣ ᐊᐦᑭᐃᐧᒪᓯᓇᐦᐃᑲᓂᑲᓇᐣ ᐊᐣᑎ 
ᑲᐃᔑᔓᓂᔭᐊᐧᓯᑲᓂᐠ. ᐃᑫᐧᓂᐊᐧᐠ ᑲᑎᐱᓇᐁᐧ ᐱᒧᑐᐊᐧᐨ ᑲᐅᒋᐅᓀᑕᒧᐊᐧᐨ ᑫᓂᔑᒪᑕᓄᑭᐊᐧᐨ ᐅᑐᑎᓇᓇᐊᐧ 
ᑲᒥᓇᐧᔑᓂᐠ ᐊᐦᑭᐃᐧᒪᓯᓇᐦᐃᑲᓂᑲᓇᐣ ᑲᐃᔑᐃᐧᑕᒪᑫᒪᑲᓂᑭᐣ. 

ᐅᐣᑌᕑᐃᔪ ᐅᑭᒪ Digital and Data Strategy ᑲᐃᔑᐊᐧᐃᐧᑕᒪᑫᒪᑲᑭᐣ ᐊᐦᑭᐃᐧᒪᓯᓇᐦᐃᑲᓂᑲᓇᐣ 
ᑫᐅᑎᓂᑲᑌᑭᐣ ᒥᓇ ᑫᒋᓇᐨ ᐅᐣᑌᕑᐃᔪ ᐊᐦᑭᐃᐧ ᓇᓇᑲᒋᒋᑫᐃᐧ ᐊᓄᑭᐃᐧᐣ ᐃᐧᒋᑫᐃᐧᓇᐣ ᒋᒪᓯᓇᐦᐃᑲᑌᑭᐣ ᐃᒪ 
ᒪᒪᑕᐊᐧᐱᑯᐠ ᒋᐊᐧᐸᑕᒧᐊᐧᐨ ᐅᓄᑕᓯᓂᐁᐧᐠ ᐱᑯ ᐊᐱ, ᐱᑯ ᐊᐣᑎ ᒥᓯᐁᐧᑲᒥᐠ. ᐅᐁᐧ ᑲᐃᓇᑌᓂᐠ ᐅᐣᑌᕑᐃᔪ 
ᐅᑭᒪᐃᐧᐣ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ, ᐅᒪ OGS ᑕᐅᒋᐱᒥ ᐸᑭᑎᓂᑲᑌᐊᐧᐣ ᑫᑯᓇᐣ, ᐃᐧᑕᒪᑫᐃᐧᓇᐣ, 
ᐃᐧᒋᐦᐃᐁᐧᐃᐧᓇᐣ ᒥᓇ ᓇᓇᑲ ᒪᒪᑕᐊᐧᐱᑯᐠ ᑲᑭᐅᒋ ᐅᔑᒋᑲᑌᑭᐣ ᑫᐅᒋ ᑭᑫᒋᑲᑌᑭᐣ ᓇᓇᑕᐊᐧᓯᓂᑫᐃᐧ ᐊᓄᑭᐃᐧᓇᐣ. 

ᒋᒥᓄᓭᐠ ᑲᐧᔭᐠ ᒋᐸᑭᑎᓂᑲᑌᑭᐣ ᐃᐧᑕᒪᑫᐃᐧᓇᐣ, ᐅᐣᑌᕑᐃᔪ ᐅᑭᒪ ᐅᑲᑐᑕᐣ: 

• ᒋᐸᑭᑎᓇᑭᐣ ᑫᑭᑕᐸᑕᑭᐣ ᑲᓂᐅᐡᑭᒋᑲᑌᑭᐣ ᑭᑭᓇᐊᐧᒋᒋᑲᓇᐣ ᒋᐁᐧᓯᓇᑲᐧᑭᐣ ᐃᒪ OGS ᐊᐦᑭᐃᐧ
ᓇᓇᑲᒋᒋᑫᐃᐧ ᓂᐱᑌᓯᓇᐦᐃᑲᓂᐠ OGSEarth ᒥᓇ ᐃᒪ ᑐᑲᐣ OGSFocus ᒥᓇ OGS GeoData

ᓂᐱᑌᓯᓇᐦᐃᑲᓇᐣ

• ᒋᐅᐡᑭᒋᑲᑌᐠ ᒪᒪᑕᐊᐧᐱᑯᐠ ᒋᔑᐊᒋᑲᑌᐠ ᐅᓄᑕᓯᓂᐁᐧ ᐊᓄᑭᐠ ᒋᐅᒋᐊᐧᐸᑕᒧᐊᐧᐨ ᐅᐣᑌᕑᐃᔪ ᐅᑭᒪᐃᐧᐣ
ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧ ᐃᐧᑕᒪᑫᐃᐧᐣ ᐱᑯ ᐊᐣᑎ ᑌᑎᐸᑲᒥᐠ ᑲᐊᔭᐊᐧᐨ

• ᒋᐅᐡᑭᐃᐧᒋᑲᑌᑭᐣ ᐅᐡᑭ ᑫᑯᓇᐣ ᑲᒥᓄᓭᑭᐣ ᒥᓇ ᑲᓂᓯᑐᑕᑲᐧᑭᐣ ᐅᒪ OGS ᑲᑭᓂᐱᑌ ᐃᐧᒋᑲᑌᑭᐣ, ᐊᔑᐨ
ᒪᒪᑕᐊᐧᐱᑯᐠ ᑲᑭᐃᔑ ᐊᒋᑲᑌᑭᐣ ᐃᐧᑕᒪᑫᐃᐧᓇᐣ

• ᒋᑭᐁᐧ ᓇᓇᑲᑕᐊᐧᐸᒋᑲᑌᑭᐣ ᐊᐦᑭᐃᐧ ᓇᓇᑲᒋᒋᑫᐃᐧ ᐃᐧᑕᒪᑫᐃᐧᓇᐣ ᓇᐊᐧᐨ ᒋᐁᐧᑕᐠ ᑫᔑ ᓂᓯᑕᐃᐧᓇᐃᐧᑕᐧ
ᔓᓂᔭᐊᐧᓯᓂᐠ

• ᒋᒪᒋᒋᑲᑌᑭᐣ ᐅᐡᑭ ᐊᐦᑭᐃᐧ ᓇᓇᑲᒋᒋᑫᐃᐧᓇᐣ ᐁᑲ ᓇᐱᐨ ᑲᑕᓇᓄᑲᑌᑭᐣ ᐅᐣᑌᕑᐃᔪ ᒋᐃᐧᑕᓄᑭᒥᑕᐧ
ᐊᓂᔑᓂᓂᐊᐧ ᑲᑲᐯᔑᐊᐧᐨ ᐅᑕᓇᐱᐃᐧᓂᐊᐧᐠ ᑫᑭᐅᒋᒪᑲᑭᐣ ᐃᐧᑕᓄᑭᒥᑐᐃᐧᓇᐣ

• ᑕᓇᓇᑲᒋᐦᐊᑲᓄᐊᐧᐠ ᒥᓇ ᑕᒪᒪᐊᐧᑭᒪᑲᓄᐊᐧᐠ ᐊᓯᓂᐠ ᒥᓇ ᔓᓂᔭᐊᐧᓯᓂᐠ ᐃᒪ ᑲᑭᔑ ᒥᓇᐧᔑᒋᑲᑌᐠ ᐊᐦᑭᐃᐧ
ᓇᓇᑕᐃᐧᑭᑫᒋᑫᐃᐧ ᐃᓇᓄᑭᐃᐧᓇᐣ ᒥᓇ ᐁᐧᐱᓂᑲᓇᐣ ᑲᓇᓇᑕᐃᐧᑭᑫᒋᑲᑌᑭᐣ ‐ ᒋᑭᐅᒋ ᐃᐧᒋᐦᐃᐁᐧᒪᑲᐠ
ᐊᓂᐣ ᒥᓂᑯᐠ ᐁᔭᒪᑲᑭᐣ ᐁᐧᐱᓂᑲᓇᐣ ᒥᓇ ᐊᓯᓂᐠ ᑲᔑᑯᐊᐸᑎᓯᐊᐧᐨ, ᑫᑭᐅᒋ ᐊᓱᐡᑭᑫᒪᑲᐠ ᒋᑭᐁᐧ ᐅᔑᐦᐃᑕᐧ
ᒋᐊᓂᑭᐁᐧ ᐅᔑᐦᐅᐊᐧᐨ ᐊᓯᓂᐠ

ᑭᑭᑫᑕᐣ ᓇᐦ? ᐅᐁᐧ OGS ᐅᑭᐅᓇᑐᐣ ᐅᐡᑭ GeoData ᓂᐱᑌᓯᓇᐦᐃᑲᓇᐣ ᒋᐁᐧᑕᓂᐠ ᑲᐃᓇᐱᐊᐧᐨ 
ᐃᐧᐸᐨ ᒥᓇ ᒋᒥᑲᒧᐊᐧᐨ ᑲᑭᓇ ᐊᐦᑭᐃᐧᒪᓯᓇᐦᐃᑲᓂᑲᓇᐣ ᒥᓇ ᒪᒪᑕᐊᐧᐱᑯᐠ ᑲᑭᐅᒋ ᐅᔑᒋᑲᑌᑭᐣ ᐊᐦᑭᐃᐧ 
ᑭᑭᓇᐊᐧᑕᓯᓇᐦᐃᑲᓇᐣ (ᑐᑲᐣ ᑲᐃᔑᔭᐠ ᐅᑌᓇ ᓇᐣᑕ ᐱᑭᓯ ᐊᐦᑭᐃᐧᒪᓯᓇᐦᐃᑲᐣ). 

ᐊᐊᐧᔑᒣ ᑫᑭᔭᓄᒋ ᒪᒋᓂᐡᑲᒪᑲᑭᐣ ᓇᓇᑕᐊᐧᓯᓂᑫᐃᐧᓇᐣ ᒥᓇ ᒋᒪᑕᓄᑲᑌᑭᐣ ᐱᐊᐧᐱᑯᑲᓇᐣ 

ᐊᓄᑭᐃᐧ ᐱᒧᒋᑫᐃᐧᐣ ᑲᐅᒋᐃᐧᒋᐦᐃᐁᐧᒪᑲᐠ ᐊᓯᓂᑫᐃᐧᓂᐠ ᑫᐅᒋᒪᒐᒪᑲᐠ ᐅᒋᑕ ᐃᓯᓭ ᒋᔭᐸᑕᐠ ᑫᑭᐅᒋ 
ᒪᐡᑲᐃᐧᑲᐸᐃᐧᒪᑲᐠ ᐊᓯᓂᑫᐃᐧᔭᓄᑭᐃᐧᐣ. ᐊᔕ ᑕᐡ ᐅᐣᑌᕑᐃᔪ ᐅᑭᒪᐃᐧᐣ ᑭᑲᐧᔭᒋᑕᒪᑫ ᑫᓄᒋᒪᒋᓂᐡᑲᒪᑲᑭᐣ 
ᒋᓇᑕᐁᐧᑕᒧᐊᐧᐨ ᐅᓄᑕᓯᓂᐁᐧ ᒋᓇᑕᐃᐧ ᓇᓇᑕᐊᐧᓯᓂᐁᐧᐊᐧᐨ, ᐊᔑᐨ ᒥᓇ: 

• ᑲᑫᐧᐸᑭᓇᑐᐃᐧᓂᐠ ᒋᓇᑌᐠ ᐊᓄᑭᐃᐧ ᑕᐠᐢ ᐸᑫᐧᓂᑫᐃᐧᐣ
• ᒋᐅᓇᑌᐠ ᐱᐊᐧᐱᑯᑲᓂ ᑕᐠᐢ ᐸᑫᐧᓂᑫᐃᐧᐣ ᒋᔑᒋᐸᐸᒋᑲᑌᐠ ᑯᑕᑭᔭᐣ ᑲᓇᑕ ᑎᐯᒋᑫᐃᐧᓇᐣ ᑲᐃᓇᑌᑭᐣ ᒥᓇ

ᑲᑭᔑᐅᓇᑌᐠ ᓄᐱᒪᑲᒥᐠ ᐅᓇᑭᑕᒪᑫᐃᐧᐣ
• ᐅᐣᑌᕑᐃᔪ ᐅᑭᒪᐃᐧᐣ Focused Flow-Through Share (OFFTS) tax credit, ᑕᐠᐢ

ᑭᐁᐧᓇᒪᑫᐃᐧᐣ (OFFTS), ᐅᑲᐅᒋ ᐃᐧᒋᐦᐃᑯᓇᐊᐧ ᑲᓂᐅᐡᑭᒪᒋᑕᐊᐧᐨ ᑲᓇᓇᑕᐊᐧᓯᓂᐁᐧᐊᐧᐨ ᒋᐅᑎᓇᐊᐧᐨ
ᒪᒋᑕᐃᐧ ᔓᓂᔭᐣ

ᐅᐁᐧ OFFTS ᑕᐠᐢ ᑭᐁᐧᓇᒪᑫᐃᐧᐣ ᐅᒋᑕᒪᐊᐧᐊᐧᐠ ᑲᐃᓯᓭᓂᐠ ᑫᑭᒥᓂᑕᐧ ᐸᐯᔑᐠ ᑲᐅᒋᑕᑭᐧᐊᐧᐨ ᐊᓄᑭᐃᐧᓂᐠ 
ᒋᑭᐁᐧᓇᒪᐃᐧᑕᐧ 5% ᒥᓂᑯᐠ ᐅᐣᑌᕑᐃᔪ ᑲᑕᔑ ᓇᓇᑕᐊᐧᓯᓂᐁᐧ ᒣᑎᓂᑫᐊᐧᐨ, ᐁᑲᐧ ᐯᑭᐡ ᑲᓇᑕ ᐅᑭᒪᐃᐧᓂᐠ 100 
ᐳᕑᓭᐣᐟ ᒥᓯᐁᐧ ᐳᓇᐢ ᑭᐁᐧᑎᐸᐦᐃᑫᐃᐧᐣ ᒥᓇ 15 ᐳᕑᓭᐣᐟ ᑕᐠᐢ ᑭᐁᐧᓇᒪᑫᐃᐧᐣ. ᑲᒪᒪᐃᐧᓂᑲᑌᑭᐣ ᑲᓇᑕ ᐅᑭᒪᐃᐧᐣ ᑕᐠᐢ 
ᑭᐁᐧᓇᒪᑫᐃᐧᐣ, OFFTS ᐃᓇᑭᒋᑫᒪᑲᐣ ᒋᓂᓴᑭᑌᐠ ᑲᐃᐡᑲᐧᑎᐸᐃᑲᑌᐠ ᑕᐠᐢ ᒥᓂᑯᐠ $1,000 ᐊᒋᑫᐃᐧᐣ ᐁᑲᐧ $625 
ᐱᓂᐡ $375 ᐃᑫᐧᓂᐊᐧᐠ ᐅᐣᑌᕑᐃᔪ ᑲᐊᒋᑫᐊᐧᐨ. ᐊᑯᓇᐠ 2011, 60 ᐳᕑᓭᐣᐟ ᐱᐊᐧᐱᑯᑲᓇᐣ ᑲᑭᒪᒋᒋᑲᑌᑲᐧᐸᐣ ᐅᒪ 
ᐅᐣᑌᕑᐃᔪ ᐅᑭᒪᒋᑐᓇᐊᐧᐸᐣ ᐅᑐᐡᑭᒪᒋᑕᐠ ᑲᑭᐊᐸᒋᑐᐊᐧᐨ OFFTS, ᐁᑲᐧ ᑭᒣᑎᓂᑫᐊᐧᐠ $4.3 ᐱᓫᐃᔭᐣ 
ᑲᑭᐅᔑᑐᐊᐧᐨ ᐱᐊᐧᐱᑯᑲᓂᑲᒥᑯᐣ. 

ᐅᐣᑌᕑᐃᔪ ᐅᑭᒪᐃᐧᐣ ᑭᐃᐧᑕᒪᐊᐧ ᐅᐁᐧ ᑲᑭᔑᐅᓇᑌᐠ ᑕᐠᐢ ᐸᑫᐧᓂᑫᐃᐧᐣ ᐅᑭᐅᒋᐃᐧᒋᐃᑯᓇᐊᐧ ᑲᑎᐱᓇᐁᐧ ᐱᒧᑐᐊᐧᐨ 
ᐱᐊᐧᐱᑯᑲᓇᐣ. ᒥᓇᐊᐧ ᑭᐃᐧᑕᒪᐊᐧ ᐃᑫᐧᓂᐊᐧᐠ ᐅᓇᓇᑕᐊᐧᓯᓂᑫᐠ ᒣᑲᐧᐨ ᑲᐱᒪᓄᑭᐊᐧᐨ ᑭᔭᐱᐨ ᐊᐊᐧᔑᒣ 
ᐅᓇᓇᑐᓇᐊᐧᐊᐧᐣ ᐊᓯᓂᐣ ᑫᑭᐅᒋ ᓇᐦᐃᓭᓂᐠ ᐅᐱᒥᔓᓂᔭᑫᐃᐧᓂᐊᐧ ᐁᐧᑎ ᐊᓂᓂᑲᐣ, ᑐᑲᐣ ᐊᐧᐱᐢᑲᐱᐠ, ᐅᓴᐊᐧᐱᐠ, 
ᑯᐸᐧᓫᐟ, ᓯᐣᐠ ᒥᓇ ᑲᒪᐡᑲᐊᐧᐱᑲᑭᐣ ᐱᐊᐧᐱᑯᐣ. 

ᐅᐣᑌᕑᐃᔪ ᐅᑭᒪᐃᐧᐣ ᐅᐃᐧᒋᑐᓇᐣ ᑲᑲᑫᐧᐸᑭᓇᑐᒪᑲᑭᐣ ᐊᓄᑭ ᐱᒧᒋᑫᐃᐧᓇᐣ ᒋᔑᑭᐡᑲᑎᒪᑲᑭᐣ ᒋᒪᒋᑕᒪᑲᑭᐣ 
ᓇᓇᑕᐊᐧᓯᓂᑫᐃᐧᐣ, ᐱᐊᐧᐱᑯᑲᐣ ᒥᓇ ᒋᐅᔑᒋᑲᑌᑭᐣ ᐱᐊᐧᐱᑯᑲᐣ ᐅᒪ ᒋᐅᒋᐃᐧᒋᒋᑲᑌᑭᐣ ᑐᑲᐣ Ontario Junior 

Exploration Program (OJEP), ᐅᐣᑌᕑᐃᔪ ᑲᐅᐡᑭᒪᒋᑕᐊᐧᐨ ᐅᓇᓇᑕᐊᐧᓯᓂᐁᐧᐠ ᐃᐧᒋᐦᐃᐁᐧᐃᐧᐣ (OJEP) 

ᒋᐃᐧᒋᐦᐃᑕᐧ ᑲᐃᐧᔭᓂᐅᐡᑭ ᒪᑕᓄᑭᐊᐧᐨ. ᓂᑕᑦ ᑲᑭᒥᓂᑕᐧᐸᐣ, OJEP ᐅᑭᐃᐧᒋᑐᓇᐣ 12 ᐊᓄᑭᐃᐧᓇᐣ, ᐁᑲᐧ 
ᐊᐃᓇᓀᐤ ᑲᐱᒥᔭᓄᑲᑕᒧᐊᐧᐨ ᒧᓇᐦᐊᓯᓂᐁᐧᐃᐧᓇᐣ. 

ᑫᑭᐅᒋ ᒪᐡᑲᐃᐧᑲᐸᐃᐧᒪᑲᑭᐣ ᑲᑲᑫᐧᐸᑭᓇᑐᒪᑲᑭᐣ ᐊᓄᑭ ᐱᒧᒋᑫᐃᐧᐣ, ᐅᐣᑌᕑᐃᔪ ᐅᑭᒪᐃᐧᐣ ᐅᑲᑐᑕᐣ: 

• ᑫᒋᓇᐨ ᑲᓇᓇᑕᐊᐧᓯᓂᐁᐧ ᐊᓄᑭᐊᐧᐨ ᒋᑲᐯ ᒥᓂᑕᐧ ᐅᑕᓄᑭ ᐊᓱᐡᑲᒪᑯᐃᐧᓂᐊᐧ ᑐᑲᐣ ᐅᐣᑌᕑᐃᔪ
ᑲᐅᐡᑭᒪᒋᑕᐊᐧᐨ ᐅᓇᓇᑕᐊᐧᓯᓂᐁᐧᐠ ᐃᐧᒋᐦᐃᐁᐧᐃᐧᐣ (OJEP)

• ᒋᐃᐧᒋᒋᑲᑌᐠ ᐅᐣᑌᕑᐃᔪ ᑕᐠᐢ ᑭᐁᐧᓇᒪᑫᐃᐧᐣ (OFFTS) ᑲᑭᐁᐧᓇᒪᑲᓄᐊᐧᐠ ᑕᐠᐢ ᑎᐸᐦᐃᑫᐃᐧᐣ
• ᒋᐃᐧᒋᒋᑲᑌᓂᐠ ᑲᓇᑕ ᐅᑭᒪᐃᐧᐣ ᑲᐃᐧᓇᑭᓇᐠ ᐊᓯᓂᑫᐃᐧ ᐊᓄᑭᐃᐧ ᑕᐠᐢ ᑭᐁᐧᓇᒪᑫᐃᐧᐣ (METC)

ᑲᐊᑕᐁᐧᐊᐧᐨ ᐊᐸᒋᒋᑲᓇᐣ ᐃᒪ ᑲᓇᑕ ᑲᓇᑕᐁᐧᑕᑯᓯᐊᐧᐨ ᔓᓂᔭᐊᐧᓯᓂᐠ ᒥᓇ ᒋᐱᒥᔭᓄᑲᑌᑭᐣ

16 

ᑲᑲᑫᐧᑌᐱᓭᒋᑲᑌᑭᐣ ᓂᑲᐣ ᐊᒋᑫᐃᐧᓇᐣ ᑫᐅᒋᔑᑭᐡᑭᑫᒪᑲᑭᐣ ᒋᒪᑕᓄᑲᑌᑭᐣ ᑲᓇᓇᑐᓇᐃᐧᑕᐧ ᔓᓂᔭᐊᐧᓯᓂᐠ 
ᐱᐊᐧᐱᑯᑲᓂᑫᐃᐧᓇᐣ. 

ᑫᐅᒋᑎᐸᐸᒋᑲᑌᐠ ᑲᐡᑭᐦᐅᐃᐧᐣ: 

• ᒋᓇᑭᒪᑲᑭᐣ ᑲᑎᐱᓇᐁᐧᓯᒪᑲᑭᐣ ᑲᒪᒋᑕᒪᓱᒪᑲᑭᐣ ᔓᓂᔭᐊᐧᓯᓂᑫᐃᐧᓇᐣ 
• ᒋᔭᓂ ᓇᑭᒥᔑᓇᑭᐣ ᑲᓂᐅᐡᑭ ᒪᒋᑕᒪᑲᑭᐣ ᐱᐊᐧᐱᑯᑲᓇᐣ ᒋᔭᓂ ᐱᒧᒋᑫᒪᑲᑭᐣ 
• ᒋᔭᓂ ᓇᑭᔭᐸᒋᑐᐊᐧᐨ ᑲᑕᑭᐧᐊᐧᐨ ᐊᓄᑭᐃᐧᓂᐠ ᑲᑭᐅᔑᒋᑲᑌᑭᐣ ᐊᐦᑭᐃᐧᒪᓯᓇᐦᐃᑲᓂᑲᓇᐣ 

ᑲᑕᓀᑕᑯᓯᐊᐧᐨ ᔓᓂᔭᐊᐧᓯᓂᐠ 

2. ᒋᓇᑭᐦᐅᒪᑲᑭᐣ ᑲᑕᔑᐅᔑᒋᑲᑌᑭᐣ ᑫᑯᓇᐣ ᒥᓇ ᒋᐅᔑᒋᑲᑌᑭᐣ ᑲᐯ 
ᑲᐱᒥᐅᔑᒋᑲᑌᑭᐣ ᐊᑕᐁᐧᐃᐧᓇᐣ 
ᑲᐯ ᑲᐱᒥᐅᔑᒋᑲᑌᑭᐣ ᐊᑕᐁᐧᐃᐧᓇᐣ ᒥᐦᐃᒪ ᐁᐅᒋ ᓂᐸᐃᐧᒪᑲᑭᐣ ᐱᒧᒋᑫᐃᐧᓇᐣ, ᐊᐃᐧᔭᐠ, ᑐᑕᒧᐃᐧᓇᐣ, 
ᐃᐧᑕᒪᑫᐃᐧᐣ ᒥᓇ ᐊᐸᒋᒋᑲᓇᐣ ᑲᐅᑎᓂᑫᑕᒪᐃᐧᑕᐧ ᓇᐣᑕ ᑲᐃᐧᒋᐦᐃᑕᐧ ᐅᑕᑕᐁᐧᐠ. ᐅᓀᐧᓂᐊᐧᐣ ᑲᐯ 
ᑲᐱᒥᐅᔑᐦᐃᑕᐧ ᔓᓂᔭᐊᐧᓯᓂᐠ ᐅᑎᓂᑫᑕᒪᑫᒪᑲᐣ ᐊᑎᐟ ᐸᑲᐣ ᐊᐦᑭᐣ ᒥᐦᐃᒪ ᑫᑭᐅᒋ ᐃᓯᓭᓂᐠ ᐅᐣᑌᕑᐃᔪ 
ᐅᐱᒥᔓᓂᔭᑫᐃᐧᐣ ᒋᐊᐧᓇᐱᒋᑲᑌᓂᐠ. ᐸᑲᐣ ᐊᐦᑭᐣ ᑐᑲᐣ ᒐᐸᐣ, ᓴᐅᐟ ᑲᐧᕑᐃᔪ, ᒐᔾᓇ, ᒐᒪᓂ ᒥᓇ ᐢᑲᐣᑎᓀᐱᔭ 
ᑭᐱᐃᐧᑕᓄᑭᒥᑐᒪᑲᓄᐣ ᐁᑭᐅᒋᐅᓇᑐᐊᐧᐨ ᔓᓂᔭᐊᐧᓯᓂᑫᐃᐧᓂᐠ ᐊᔑᐨ ᑲᓇᑕᐁᐧᑕᑲᐧᑭᐣ ᐊᓄᑭᐃᐧ ᑲᐡᑭᐦᐅᐃᐧᓇᐣ 
ᑫᑭᐅᒋ ᐃᐧᒋᒋᑲᑌᐠ ᑲᒪᒋᒋᑲᑌᐠ ᐊᓄᑭᐃᐧᐣ ᒥᓇ ᒋᐸᔦᑭᓇᑲᐧᑭᐣ ᐊᓄᑭᐃᐧᓂᐠ ᑲᐅᒋᐅᔑᒋᑲᑌᑭᐣ ᑫᑯᓇᐣ. 

ᒋᔑᑭᐡᑭᑲᑌᑭᐣ ᐊᐊᐧᔑᒣ ᒋᐯᑭᓇᑲᑭᐣ ᐊᓄᑭᐃᐧᑲᒥᑯᐣ ᒥᐦᐅᐁᐧᓂ ᑲᓂᑲᓀᑕᒧᐊᐧᐨ ᐃᒪ ᑲᓇᑕ ᒥᓇ ᑭᒋᒧᑯᒪᓇᑭᐠ. 
ᑲᓂᐅᔑᒋᑲᑌᑭᐣ ᒥᓯᐁᐧ ᑲᐃᔑᒋᑲᑌᑭᐣ ᑲᐅᒋᐅᔑᒋᑲᑌᑭᐣ ᐊᑕᐁᐧᐃᐧᓇᐣ, ᑐᑲᐣ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ ᒥᓇ 
ᐊᓂᒥᑭᓴᐠ ᑲᑕᔑ ᐅᔑᐦᐃᑕᐧ, ᐃᔑᐸᑯᓯᑕᑲᐧᐣ ᐊᐊᐧᔑᒣ ᒋᔭᓂᓇᑕᐁᐧᓂᒥᑕᐧ ᒋᐅᔑᐦᐃᑕᐧ ᐃᒪ ᒋᐅᑎᓂᑲᑌᑭᐣ 
ᑲᐅᒋᐅᔑᒋᑲᓱᐊᐧᐨ ᑭᐁᐧᑎᓄᑲᒥᑯᐠ ᑲᐅᒋᒧᓇᐦᐅᑕᐧ ᔓᓂᔭᐊᐧᓯᓂᑫᐃᐧᓂᐠ ᒥᓇ ᑲᐅᒋᐅᔑᐦᐃᑕᐧ ᐊᓯᓂᐠ. ᐅᐣᑌᕑᐃᔪ 
ᐅᑭᒪ ᑲᐃᐧᔑᑕᐃᐧᓇᒪᑫᐨ ᐊᓯᓂᑫᐃᐧᓂᐠ ᑕᑭᐅᒋᓭᓂ ᒋᐅᒋᒪᒋᒋᑲᑌᑭᐣ ᐱᐊᐧᐱᑯᑲᓇᐣ ᒥᓇ ᒋᑭᔭᓄᒋᒪᑲᐠ ᒪᐊᐧᐨ 
ᑲᑭᒋᓀᑕᑲᐧᑭᐣ ᐊᓄᑭᐃᐧᓇᐣ ᒋᐅᔑᐦᐃᑕᐧ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ ᒋᔭᓂᐊᑕᐊᐧᓱᐊᐧᐨ. ᐅᐣᑌᕑᐃᔪ ᑕᐡ ᐃᐧᐣ 
ᒋᑭᐅᔑᑐᐸᐣ ᑫᑕᔑᐅᔑᐦᐃᑕᐧ ᐊᓂᒥᑭᓴᐠ ᑲᐯ ᑫᐅᑎᓂᑕᐧ ᒋᐱᒥᐊᑕᐊᐧᓱᐊᐧᐨ. 

ᒋᐱᒥᔭᓱᐡᑭᑲᑌᐠ ᐁᑲ ᑫᒪᒋᑐᒋᑫᒪᑲᐠ ᑲᐅᒋᔓᓂᔭᑫᒪᑲᐠ, ᐅᓇᐸᒋᑫᐃᐧᐣ ᑫᔑᓇᑲᐧᐠ ᐊᔭᒪᑲᐣ ᑭᒋᐊᓄᑭᑲᒥᑯᐣ ᑲᐅᒋᐱᒥ 
ᐅᔑᑐᐊᐧᐨ ᑫᑯᓇᐣ ᐁᑲ ᒋᑕᑲᐧᐠ ᑲᐃᐧᓂᒋᑫᒪᑲᐠ. ᑫᑲᐟ ᑲᑭᓇ ᐱᐊᐧᐱᑯᑲᓇᐣ ᐅᒪ ᐅᐣᑌᕑᐃᔪ ᐅᒋᓴᑭᓯᓄᐣ ᐃᐡᑯᑌ 
ᑲᐅᒋᐊᓄᑭᒪᑲᐠ. ᑲᐅᒋᒪᒋᐁᐧᐸᐦᐃᑫᒪᑲᐠ ᐃᐡᑯᑌ, 94% ᑫᒪ ᒥᓯᐁᐧ ᐃᐡᑯᑌ ᐅᒋᐅᔑᐦᐅᒪᑲᐣ ᐁᑲ ᑲᐃᐧᓂᒋᑫᒪᑲᐠ 
ᐊᐸᑕᐣ. ᐅᐣᑌᕑᐃᔪ ᑲᐸᔦᑲᓂᐠ ᑲᐅᒋᐱᒥᐱᑌᓂᐠ ᐅᑎᐡᑯᑌᑦ ᐃᐧᒋᒋᑫᒪᑲᓂ ᒋᐯᑲᓂᐠ, ᐁᑲ ᒥᑕᐦᐃ ᒋᐃᐧᓂᒋᑫᒪᑲᑭᐣ 
ᐱᐊᐧᐱᑯᑲᓇᐣ ᐊᐱᐨ ᐃᐧᐣ ᑯᑕᑭᔭᐣ ᐸᑲᐣ ᑲᐅᒋᑎᐯᑕᑲᐧᑭᐣ. 

ᒋᐅᔑᒋᑲᑌᑭᐣ ᐊᐦᑭᑲᐠ ᑲᐅᑎᓂᑲᑌᑭᐣ 

ᐁᑲᐧ ᑫᑭᐅᒋᑲᐡᑭᑐᐨ ᐅᐣᑌᕑᐃᔪ ᐅᑐᓇᐸᒋᑫᐃᐧᐣ ᒋᐅᔑᑐᐨ ᐅᐣᑌᕑᐃᔪ ᒋᐅᒋᐅᔑᒋᑲᑌᑭᐣ ᑫᑯᓇᐣ, ᓇᑕᐁᐧᑕᑲᐧᐣ 
ᒋᓇᑭᓭᒋᑲᑌᐠ ᐊᐱᐨ ᐅᐁᐧ ᒣᑲᐧᐨ ᑲᐊᐱᒋᒪᑲᓂᐠ ᐊᓄᑭᐃᐧᑲᒥᑯᐣ. ᐊᑎᑲ ᑐᑲᐣ ᑲᐅᔑᐦᐃᑕᐧ ᑲᓇᐸᐱᑫᔑᒥᑕᐧ 
ᐅᑕᐸᓇᐠ ᐊᓂᒥᑭᓴᐠ ᑕᓇᑕᐁᐧᑕᑲᐧᐣ ᒋᐅᐡᑭᒋᑲᑌᐠ ᓇᐣᑕ ᒋᓇᑭᒋᑲᑌᐠ ᒋᑕᔑᐅᔑᐦᐃᑕᐧ ᐊᓯᓂᐠ ᑐᑲᐣ ᑯᐸᐧᓫᐟ, 
ᐊᐧᐱᐢᑲᐱᐠ, ᐠᕑᐊᐸᔾᐟ ᒥᓇ ᓫᐃᑎᔭᑦ ᒋᐃᐧᒋᐦᐃᐁᐧᓭᐠ ᒋᐱᒥᔭᓄᑭᒪᑲᐠ ᐊᑕᐁᐧᐃᐧᐣ ᐅᒪ ᐅᐣᑌᕑᐃᔪ. 

ᐅᒪ ᐅᐣᑌᕑᐃᔪ ᒣᑲᐧᐨ ᑕᑲᐧᐣ ᐱᐊᐧᐱᑯ ᓂᑭᓯᑫᐃᐧᑲᒥᑯᐣ ᒥᓇ ᑲᑕᔑᐊᐧᐁᐧᔑᐦᐃᑕᐧ ᐊᓯᓂᐠ, ᐊᔑᐨ ᐊᐧᐱᐢᑲᐱᑯᐠ, 
ᐅᓴᐊᐧᐱᑯᐠ, ᑯᐸᐧᓫᐟ, ᑲᒪᐡᑲᐊᐧᐱᑭᓯᐊᐧᐨ ᐊᓯᓂᐠ, ᔪᕑᐊᓂᔭᑦ, ᑌᕑᐅᕑᐃᔭᑦ ᒥᓇ ᓯᓫᐁᓂᔭᑦ. ᐁᐧᑎ ᐊᓂᓂᑲᐣ 
ᑕᓂᓇᑕᐁᐧᒋᑲᑌᐊᐧᐣ ᒋᔭᑭᐣ ᑫᑕᔑ ᐅᔑᒋᑲᑌᑭᐣ ᑲᓇᓇᐱᐊᐸᑕᑭᐣ ᑫᑯᓇᐣ ᑐᑲᐣ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ 
ᐊᓂᒥᑭᓴᐠ ᒥᓇ ᐁᐧᐱᓂᑲᓇᐣ. ᐅᓀᐧᓂᐊᐧᐣ ᑫᑯᓇᐣ ᑲᑕᔑᐅᔑᒋᑲᑌᑭᐣ ᒥᑕᐦᐃ ᐊᐸᒋᒋᑫᒪᑲᐣ ᐃᐡᑯᑌ ᐁᑲᐧ ᑕᐡ 
ᑕᑕᑲᐧᐣ ᑲᑫᐧ ᐸᑭᓇᑐᐃᐧᐣ. 

ᐅᒪ ᓂᐱᑌᐱᐦᐃᑲᐣ ᒐᐸᔑᐡ ᑭᑭᓇᐊᐧᒋᐱᐦᐃᑲᑌ ᒣᑲᐧᐨ ᑲᔭᑭᐣ ᓂᑭᓯᑫᐃᐧᑲᒥᑯᐣ ᒥᓇ ᑲᑕᔑᐊᐧᐁᐧᔑᐦᐃᑕᐧ ᐊᓯᓂᐠ ᐅᒪ 
ᐅᐣᑌᕑᐃᔪ. 

ᐅᐣᑌᕑᐃᔪ ᑲᔭᑭᐣ ᓂᑭᓯᑫᐃᐧᑲᒥᑯᐣ ᒥᓇ ᑲᑕᔑᐊᐧᐁᐧᔑᐦᐃᑕᐧ ᐊᓯᓂᐠ 

ᐊᐣᑎ ᐃᓀᑫ ᑲᐱᒧᑐᐨ/ᑲᑎᐯᑕᐠ ᐊᓄᑭᐃᐧᑲᒥᐠ ᑫᑯᓇᐣ ᑲᑕᔑᐊᐧᐁᐧᔑᒋᑲᑌᑭᐣ 

ᑊᕑᐊᔾᐣᐟ ᓯᐱ ᑲᒣᑯ ᐊᓄᑭᐃᐧᐣ ᐊᐧᐁᐧᔑᒋᑫᑲᒥᐠ ᑲᔪᕑᐊᐣᔭᑦ footnote 1[1] ᐟᕑᐃᔪᐠᓴᔾᐟ 

ᐠᕑᐊᑦᑎᐣ ᑲᓇᑕ ᐊᓴᐦᐃ 
ᐊᐧᐁᐧᔑᒋᑫᑲᒥᐠ 

ᐊᐧᐁᐧᔑᒋᑫᑲᒥᐠ ᔓᓂᔭᐊᐧᓯᐣ 
ᐊᐧᐱᐢᑭᔓᓂᔭᐊᐧᓯᐣ 

ᑲᐧᐳᕑ ᐠᓫᐃᑊ ᐯᓫ ᑲᓇᑕ ᐊᓄᑭᐃᐧᐣ 
ᓂᑲᐱᑭᓯᑫᑲᒥᐠ, 
ᐊᐧᐁᔑᒋᑫᑲᒥᐠ, 
ᐅᔑᒋᑫᑲᒥᐠ 

ᐊᐧᐱᐢᑲᐱᐠ footnote 1[1] (ᐅᐠᓴᔾᐟ, ᓯᐣᑐᕑ, ᑲᐱᑲᐧᑯᑕᐧᑭᐣ, ᒥᑕᐊᐧᐠ, 
ᓴᓫᐸᔾᐟ) 
ᐅᓴᐊᐧᐱᐠ footnote 1[1] ᑲᑐᐟᐢ 
ᔓᓂᔭᐊᐧᓯᐣ 
ᐊᐧᐱᐢᑭᔓᓂᔭᐊᐧᓯᐣ 
ᓯᓫᐁᓂᔭᑦ footnote 1[1] ᑫᐠ 
ᑌᓫᐅᕑᐃᔭᑦ footnote 1[1] ᑕᔪᐠᓴᔾᐟ ᑫᐠ 
ᑲᑯᓯᑲᐧᐱᑲᐠ ᐱᐊᐧᐱᑯᐣ footnote 1[1] (ᐸᐯᑲᐧᐨ ᑲᔭᒪᑲᑭᐣ) 
ᐅᓴᐊᐧᐣᑌᔭᐱᑯᐣ 
ᐃᐧᓴᑲᐳ 

ᐊᑐᐊᐧ 
ᕑᐊᔦᓫ ᑲᓀᑎᔭᐣ 
ᔓᓂᔭᐊᐧᐱᑯᐠ 
ᑲᔑᐅᔑᐃᑕᐧ 

ᐊᐧᐁᐧᔑᒋᑫᑲᒥᐠ 
ᔓᓂᔭᐊᐧᓯᐣ 
ᐊᐧᐱᐢᑭᔓᓂᔭᐊᐧᓯᐣ 

ᐸᐧᕑᐟ ᑲᐧᓫᐸᐧᕑᐣ ᐯᓫ ᑲᓇᑕ ᐊᓄᑭᐃᐧᐣ ᐊᐧᐁᐧᔑᒋᑫᑲᒥᐠ 
ᑲᐃᐡᑯᑌᐃᐧᓭᐠ ᑯᐸᐧᓫᐟ footnote 1[1] 

ᑲᑯᓯᑲᐧᐱᑲᐠ ᐱᐊᐧᐱᑯᐣ footnote 1[1] (ᐸᐯᑲᐧᐨ ᑲᔭᒪᑲᑭᐣ) ᑯᐸᐧᓫᐟ* 
ᐅᐠᓴᔾᐟ 

ᐸᐧᕑᐟ ᐦᐅᑊ ᑲᒣᑯ ᐊᓄᑭᐃᐧᐣ 
ᑲᑕᔑᐊᒋᒋᑲᑌᑭᐣ 
ᐱᐊᐧᐱᑯᐣ 

ᔪᕑᐊᐣᔭᑦ footnote 1[1] (ᐦᐁᐠᓴᑊᓫᐅᕑᐊᔾᐟ, ᑕᔪᐠᓴᔾᐟ, ᐱᐊᐧᐱᑯᐣ, 
ᐊᔑᑕᑲᒥᓂᑲᐣ) 

ᓴᐟᐯᕑᐃ 
ᐠᓫᐁᐣᑲᐧᕑ ᑲᓇᑕ 
ᐊᓄᑭᐃᐧᐣ 

ᓂᑲᐱᑭᓯᑫᑲᒥᐠ, 
ᐅᔑᒋᑫᑲᒥᐠ 

ᐊᐧᐱᐢᑲᐱᐠ footnote 1[1] ‐ᐅᐠᓴᔾᐟ footnote 1[1] ᒪᑌ ᑲᐊᔭᐠ ᑯᐸᐧᓫᐟ 
footnote 1[1] 



ᔓᓂᔭᐊᐧᓯᐣ 
ᐊᐧᐱᐢᑭᔓᓂᔭᐊᐧᓯᐣ 
ᑲᑯᓯᑲᐧᐱᑲᐠ ᐱᐊᐧᐱᑯᐣ footnote 1[1], ᐅᓴᐊᐧᐣᑌᔭᐱᑯᐣ 
ᐃᐧᓴᑲᐳ 

ᓄᑯᒥᑫ ᐅᐣᑌᕑᐃᔪ ᑲᑭᐱᐊᒋᑫᐨ ᑲᑭᐊᐧᐁᐧᔑᒋᑲᓱᐊᐧᐨ ᐊᓯᓂᐠ ᑐᑲᐣ ᑯᐸᐧᓫᐟ ᒥᓇ ᓫᐃᑎᔭᑦ ᐅᒋᐃᐧᒋᐦᐃᐁᐧᓭ ᒋᑎᐱᓭᓂᐠ 
ᑌᐸᐱᑭᓂᑫᐃᐧᓂᐠ ᑭᐁᐧᑎᓄᐠ ᒥᓇ ᒥᓯᐁᐧᑲᒥᐠ ᐊᑕᐁᐧᒋᑫᐃᐧᓇᐣ. ᑭᔭᐱᐨ ᐊᐊᐧᔑᒣ ᐅᒪ ᐅᐣᑌᕑᐃᔪ ᐅᑲᓇᑕᐁᐧᑕᐣ 
ᒋᐊᓄᑲᑌᓂᐠ ᐊᓯᓂᐠ ᑲᑕᔑᐊᐧᐁᐧᔑᐦᐃᑕᐧ ᒥᓇ ᑲᑕᔑᑭᔑᐦᐃᑕᐧ ᒋᔭᓂᐊᑕᐊᐧᓱᐊᐧᐨ ᑲᐅᒋ ᐱᒥᓇᑕᐁᐧᑕᑯᓯᐊᐧᐨ ᒥᓇ 
ᒋᑎᐱᓭᓂᐠ ᑲᐃᔑ ᐱᒥᔭᑕᐁᐧᑕᑯᓯᐊᐧᐨ. ᒥᐦᐅᒪ ᑫᐅᒋ ᐃᐧᒋᐦᐃᑯᐨ ᐅᒪ ᐅᐣᑌᕑᐃᔪ ᒋᑌᐱᓇᒪᓱᒪᑲᐠ ᑫᒋᓇᐨ ᒋᔑᐱᒥ 
ᐊᑕᐊᐧᑫᐨ ᔓᓂᔭᐊᐧᓯᓂᐃᐧ ᐊᐸᒋᒋᑲᓇᐣ. 

ᑫᑭᐅᒋ ᓇᑭᓂᑲᑌᑭᐣ ᒋᔭᓂᐊᔭᒪᑲᑭᐣ ᐊᐧᐁᐧᔑᒋᑫᑲᒥᑯᐣ, ᐅᐣᑌᕑᐃᔪ ᐅᑭᒪ ᐅᑲᑐᑕᐣ: 

• ᑕᐅᓇᒋᑲᑌ ᑭᐁᐧᑎᓄᐠ ᐅᐣᑌᕑᐃᔪ ᒋᒧᓇᐦᐅᑕᐧ ᐊᓯᓂᐠ ᑫᓄᒋᐅᔑᐦᐃᑕᐧ ᐊᓂᒥᑭᓴᐠ ᒥᓇ ᒋᐊᓱᐡᑭᑲᑌᑭᐣ
ᔓᓂᔭᐊᐧᓯᓂᑫᐃᐧᐣ ᒋᐅᒋᐊᓄᑲᑌᑭᐣ ᒣᑲᐧᐨ ᑲᔭᑭᐣ ᐅᑭᒪᐅᓂ ᐱᒧᒋᑫᐃᐧᓇᐣ, ᐊᔑᐨ ᒥᓇ ᑲᐅᒋᐸᑭᑎᓂᑲᑌᑭᐣ
ᑭᐁᐧᑎᓄᐠ ᐅᐣᑌᕑᐃᔪ ᔓᓂᔭ ᐸᑭᑎᓂᑫᐃᐧ ᐱᒧᒋᑫᐃᐧᐣ (NOHFC). ᐊᑎᑲ ᑐᑲᐣ NOHFC ᐅᑭᐸᑭᑎᓇᐣ
ᐃᒪ ᑊᕑᐊᑎᔦ ᓫᐃᑎᔭᑦ ᑲᒧᓇᐦᐃᑲᓱᐊᐧᐨ ᓫᐃᑎᔭᑦ ᐊᓯᐣ ᐁᑲᐧ ᒥᓇ $5 ᒥᓫᐃᔭᐣ ᐁᓫᐁᐠᕑᐊ ᐊᓂᒥᑭᓴᐠ
ᑲᐅᒋᐅᔑᐦᐃᑕᐧ, ᓂᑕᑦ ᑯᐸᐧᓫᐟ ᑲᑭᐃᔑᓂᑲᑌᑭᐸᐣ, ᒋᐅᒋᐊᓱᐡᑭᑲᑌᐠ ᑲᒧᓇᐦᐃᑲᓱᐊᐧᐨ ᐊᓯᓂᐠ
ᑲᐅᒋᐅᔑᐦᐃᑕᐧ ᐊᓂᒥᑭᓴᐠ

• ᒋᐸᑭᑎᓇᐨ $250,000 ᒋᐊᓱᐡᑭᑲᑌᐠ ᒋᐅᔑᒋᑲᑌᑭᐣ ᓂᔑᐣ ᐅᐡᑭ ᐊᓄᑭᑲᒥᑯᐣ ᐃᒪ ᐁᓫᐠᐟᕑᐊ ᐊᓂᒥᑭᓴᐠ
ᑲᑕᔑᐅᔑᐦᐃᑕᐧ ᐊᓄᑭᑲᒥᑯᐠ ᓂᑲᐣ ᐊᓂᒥᑭᓴᐠ ᐊᐸᒋᒋᑲᓇᐣ ᐸᕑᐠ ᐯᔓᐨ ᑯᐸᐧᓫᐟ. ᐅᓀᐧᓂᐊᐧᐣ ᐅᐡᑭ
ᐊᓄᑭᐃᐧᓇᐣ ᐊᒥ ᐃᑫᐧᓇᐠ ᒋᒪᒋᒋᑲᑌᑭᐣ ᐅᒪ ᐅᐣᑌᕑᐃᔪ ᒥᓇ ᑕᐅᒋᐃᐧᒋᒋᑫᒪᑲᐣ ᑲᐱᒥᓇᑕᐁᐧᑕᑯᓯᐊᐧᐨ
ᐊᓯᓂᑫᐃᐧᓂᐠ ᑲᐅᑎᓂᑕᐧ ᒋᐅᒋ ᐊᓱᐡᑭᑫᒪᑲᐠ ᑲᓇᐸᐱᑫᔑᒥᑕᐧ ᐅᑕᐸᓇᐠ (EV) ᑲᐊᑕᐊᐧᓱᐊᐧᐨ ᐅᒪ
ᑭᐁᐧᑎᓄᐊᐦᑭᐠ

• ᒋᐊᓱᐡᑲᑭᐣ ᐱᐊᐧᐱᑯᑲᓇᐣ ᒋᐅᒋᑕᒪᑫᐨ ᑫᐅᒋᑌᐱ ᑎᐸᐦᐃᑫᒪᑲᑭᐣ ᒥᓇ ᒋᐱᒥ ᐯᑲᓄᑭᒪᑲᑭᐣ ᐃᐡᑯᑌ
ᑲᐅᒋᐊᓄᑭᒪᑲᐠ ᐁᐧᑎ ᐊᓂᓂᑲᐣ

ᒋᐅᔑᒋᑲᑌᑭᐣ ᑫᒥᓄᐡᑲᒪᑲᑭᐣ ᑫᐱᒥᐅᑎᓂᑲᑌᑭᐣ ᐊᑕᐁᐧᐃᐧᓇᐣ 
ᑲᐱᒥ ᑲᐧᔭᒋᐅᑎᓂᑲᑌᑭᐣ ᐊᑕᐁᐧᐃᐧᓇᐣ ᒋᐅᒋᒪᑲᑭᐣ ᒋᑫᐧᑭᓇᑯᒋᑲᑌᑭᐣ ᐊᐦᑭᑲᐠ ᑲᐅᑎᓂᑲᑌᑭᐣ ᒥᓇ ᑲᐅᒋᒪᑲᑭᐣ 
ᒋᑭᔑᒋᑲᑌᑭᐣ ᒋᔭᓂᒥᓂᑕᐧ ᑲᐊᑕᐁᐧᐊᐧᐨ. ᐁᑲᐧ ᑲᒥᓇᐧᔑᒋᑲᑌᑭᐣ ᑲᐱᒥᑲᐧᔭᒋ ᐊᔭᒋᑲᑌᑭᐣ, ᐅᓀᐧᓂᐊᐧᐣ ᐅᔑᒋᑲᓇᐣ 
ᐊᓂᑭᐁᐧᓂᑲᑌᐊᐧᐣ ᑲᐃᐡᑲᐧ ᐊᐸᒋᑐᐊᐧᐨ ᒥᓇᐊᐧ ᒋᑭᐁᐧᐅᔑᒋᑲᑌᑭᐣ. 

ᑭᑭᐱᐊᐧᐸᑕᒥᐣ ᒥᓯᐁᐧᑲᒥᐠ ᑲᑭᐱᔑ ᓇᓄᑌᓭᐦᐃᐁᐧᒪᑲᐠ ᒣᑲᐧᐨ ᑲᑭᔭᓂ ᐱᒥᔭᒪᑲᐠ ᑭᒋᐊᑯᓯᐃᐧᐣ ᑯᐱᐟ ‐ 19, ᑲᑭᔭᓂ 
ᒐᒐᑭᓭᑭᐣ ᑲᑭᐱᒥ ᑲᐧᔭᒋᒋᑲᑌᑲᐧᐸᐣ ᐊᑕᐁᐧᐃᐧ ᐊᐸᒋᒋᑲᓇᐣ ᐊᐊᐧᔑᒣ ᐱᑯ ᐊᓂᑭᒋᓀᑕᑲᐧᐣ. ᑲᒪᒥᑯᒋᑲᑌᑭᐣ 
ᐅᓀᐧᓂᐊᐧᐣ ᑲᑭᓇᑭᐡᑲᒪᑭᐣ ᐊᓂᒥᓭᐃᐧᓇᐣ ᑭᓇᑕᐁᐧᑕᑯᓯᒥᐣ ᑲᐃᔑᑲᐡᑭᑐᔭᐠ ᒋᐅᔑᑐᔭᐠ ᐊᓄᑭᐃᐧᓇᐣ, ᒋᓇᑭᑐᔭᐠ 

ᐊᓄᑭᑲᒥᑯᐣ, ᒋᐅᔑᑐᐊᐧᐠ ᑲᐃᔑᐊᔭᑭᓀᔭᒪᑲᑭᐣ ᐊᓄᑭᑲᒥᑯᐣ ᒥᓇ ᒋᐃᐧᒋᑯᔭᐠ ᑲᓂᐅᐡᑭᒋᑲᑌᑭᐣ ᑫᑯᓇᐣ. ᒥᑕᐦᐃ 
ᑕᑲᐧᓄᐣ ᑕᐃᐧᓭᐃᐧᓇᐣ ᑫᑭᐅᒋ ᓇᒋᐱᑐᔭᐠ ᐅᐣᑌᕑᐃᔪ ᐅᐱᐊᐧᐱᑯᑲᓂ ᐱᒧᒋᑫᐃᐧᓇᐣ ᒋᐃᐧᑕᓄᑭᒥᑐᒪᑲᑭᐣ ᑯᑕᑭᔭᐣ 
ᑲᓂᓇᑭᐦᐅᒪᑲᑭᐣ ᑭᒋᐊᓄᑭᐱᒧᒋᑫᐃᐧᓇᐣ, ᑐᑲᐣ ᑲᓇᐸᐱᑫᔑᒥᑕᐧ ᐅᑕᐸᓇᐠ ᑲᑕᔑᐅᔑᐦᐃᑕᐧ, ᐃᐧᑕᒪᑫᐃᐧᐣ ᒥᓇ 
ᐊᔭᒥᐃᐧᐣ ᑲᐅᒋᐊᓄᑲᑌᐠ (ICT), ᐃᐡᑯᑌ ᑲᐅᒋᐅᔑᒋᑲᑌᐠ, ᐃᐡᐱᒥᐠ ᑲᐃᔕᒪᑲᐠ ᐱᒥᓭᐃᐧᐣ ᒥᓇ ᓇᑕᒪᓱᐃᐧ 
ᐊᓄᑭᐃᐧᐣ, ᒥᓇ ᐊᑯᓯᐃᐧ ᐱᒧᒋᑫᐃᐧᐣ ᒥᓇ ᐱᒪᑎᓯᐃᐧ ᓇᓇᑕᐃᐧᑭᑫᒋᑫᐃᐧᓇᐣ. 

ᐊᔕ ᑭᔭᓂᒪᒋᒋᑲᑌ ᐊᓄᑭᐃᐧᐣ ᒋᐅᔑᐦᐃᑕᐧ ᐊᓂᒥᑭᓴᐠ ᑫᔑᐊᐸᒋᐦᐃᑕᐧ ᑲᓇᐸᐱᑫᔑᒥᑕᐧ ᐅᑕᐸᓇᐠ. ᐅᒪ 
ᑲᑕᓇᓄᑲᑌᐠ ᑕᐅᒋ ᓇᐱᓂᑲᑌᐊᐧᐣ ᓂᔑᐣ ᑭᒋᐊᓄᑭᐃᐧᑲᒥᑯᐣ ᐅᒪ ᐅᐣᑌᕑᐃᔪ, ᐱᐊᐧᐱᑯᑲᐣ ᒥᓇ ᐅᑕᐸᓇᐠ 
ᑲᑕᔑᐅᔑᐦᐃᑕᐧ. 

ᑲᓂᓂᓴᑭᑌᑭᐣ ᑫᑯᓇᐣ, ᑲᓂᒥᓇᐧᔑᒋᑲᑌᑭᐣ ᐊᐸᒋᒋᑲᓇᐣ ᒥᓇ ᑲᓂ ᓂᓯᑕᐁᐧᒋᑲᑌᑭᐣ ᑲᒥᓇᐧᔑᑭᐣ ᐊᑕᐁᐧᐃᐧᓇᐣ 
ᒥᐦᐃᒪ ᑲᓄᒋᓇᑕᐁᐧᒋᑲᑌᑭᐣ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ ᒥᓯᐁᐧᑲᒥᐠ. ᐅᒪ ᑲᐃᐧᒋᑲᑌᑭᐣ BloombergNEF’s 

Electric Vehicle Outlook 2021, ᑲᓂᐊᑕᐊᐧᓱᐊᐧᐨ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ 2021, 
ᑲᐃᔑᐱᒥᑕᐸᓱᐊᐧᐨ ᐊᐃᐧᔭᐠ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ ᒥᓇ ᑯᑕᑭᔭᐠ ᑲᐅᒋᐱᒥᑕᐸᓱᐊᐧᐨ ᐊᐃᐧᔭᐠ, ᐁᑲᐧ 
ᑲᓂᐅᔑᐦᐃᑕᐧ ᒥᓇ ᑲᐊᒋᒋᑲᑌᑭᐣ ᐅᓇᑯᓂᑲᓇᐣ ᒋᐊᓱᐡᑲᐃᐧᑕᐧ ᑲᓇᐸᐱᔑᓄᐊᐧᐨ ᐅᑕᐸᓇᐠ ᑕᐅᒋ ᐃᐧᒋᒋᑫᒪᑲᐣ ᐁᑲ 
ᒋᐃᐧᓂᒋᑫᒪᑲᐠ ᐊᐦᑭᑲᐠ. 

ᐊᐊᐧᔑᒣ ᒋᐊᓱᐡᑭᑲᑌᐠ ᓇᐊᐧᐨ ᐁᑲ ᑫᓂᔑᐃᐧᓂᒋᑫᒪᑲᐠ ᐊᐦᑭ, ᐅᐣᑌᕑᐃᔪ ᐅᑭᒪᐃᐧᐣ ᑕᐃᓇᒋᑫ ᒋᔭᓄᑲᑌᑭᐣ 
ᒋᑭᐁᐧᐅᔑᐦᐃᑕᐧ ᐅᑕᐸᓂ ᐊᓂᒥᑭᓴᐠ ᒥᓇ ᑲᑭᐅᒋᐅᔑᐦᐃᑕᐧ ᒋᑭᐁᔭᐸᒋᒋᑲᓱᐊᐧᐨ. ᐊᐧᐱᐢᑲᐱᑯᐣ, ᓫᐃᑎᔭᑦ, ᑯᐸᐧᓫᐟ, 
ᒪᐣᑲᓂᐢ ᒥᓇ ᐠᕑᐊᐸᔾᐟ ᐊᓯᓂᐠ ᑭᒋᓇᐸᑎᓯᐊᐧᐠ ᐁᐅᒋᐅᔑᐦᐃᑕᐧ ᐊᓂᒥᑭᓴᐠ ᒥᓇ ᐅᓴᐊᐧᐱᑯᐠ ᐃᓇᐸᒋᐦᐊᐊᐧᐠ 
ᑲᐅᔑᒋᑲᑌᑭᐣ, ᑐᑲᐣ ᐱᒥᐱᑌᒋᑲᓇᐣ ᒥᓇ ᐅᑕᐸᓇᐠ ᑲᐅᒋᓇᐸᐱᑫᔑᒥᑕᐧ. ᐊᐱ ᐅᑕᐸᓂ ᐊᓂᒥᑭᓴᐠ 
ᒐᑭᐊᐸᑎᓯᐊᐧᐨ, ᐃᒪ ᑲᑭᐅᒋ ᐅᔑᐦᐃᑕᐧ ᐅᑲᑭᐁᐧ ᐅᑕᐱᓇᓇᐊᐧ ᒥᓇ ᒋᑭᐁᐧᐅᔑᐦᐊᐊᐧᐨ. 

ᑲᒪᑲᑌᐊᐧᑕᐊᐧᑲᐠ ᐃᔑᓂᑲᑌ ᑲᐃᐧᒋᑲᑌᐠ ᐃᒪ ᐊᓄᑭᑲᒥᑯᐠ ᑲᐅᒋᑲᒪᐠ ᐊᐧᐱᐢᑲᐱᐠ, ᑯᐸᐧᓫᐟ, ᒪᐣᑲᓂᐢ ᒥᓇ 
ᓫᐃᑎᔭᑦ ᒋᐅᑎᓂᑲᑌᑭᐣ ᐊᐱ ᐊᓂᒥᑭᐢ ᐃᐡᑲᐧᑭᐱᐡᑭᐱᓂᐨ. ᐅᑫᐧᓂᐊᐧᐠ ᐊᓯᓂᐠ ᑕᑭᐁᐧᐊᐸᑎᓯᐊᐧᐠ 
ᑲᓂᔑᐅᐡᑭ ᐊᑕᐊᐧᒋᑲᑌᑭᐣ ᑫᑯᓇᐣ. 

ᒋᑭᑫᑕᒪᐣ: ᐅᐣᑌᕑᐃᔪ ᑲᑕᔑᐅᔑᐦᐃᑕᐧ ᐊᓂᒥᑭᓴᐠ 

ᐊᓂᒥᑭᓴᐠ ᑲᑕᔑᐅᔑᐦᐃᑕᐧ ᑫᐅᒋᐱᒥᐊᑕᐊᐧᓂᑕᐧ ᐅᒋᒪᑲᐣ ᐊᓯᓂᑫᐃᐧᓂᐠ ᒥᓇ ᒧᓇᐦᐊᓯᓂᐁᐧᐃᐧᓂᐠ ᐁᑲᐧ ᐊᐱᐣ 
ᑲᑭᐁᐧ ᐊᐸᒋᐦᐃᑕᐧ ᒥᓇᐊᐧ ᑲᑭᐁᐧᐊᐸᒋᐦᐃᑕᐧ ᐊᓯᓂᐠ ᑲᑭᐅᒋ ᐅᔑᐦᐃᑕᐧᐸᐣ ᐊᓂᒥᑭᓴᐠ, ᒥᐦᐃᒪ ᐁᐅᒋᑭᒋᓀᑕᑲᐧᐠ 
ᒥᓇ ᐁᐅᒋ ᓴᑭᐡᑭᑫᒪᑲᐠ ᐃᓇᓄᑭᐃᐧᐣ ᑲᐅᒋ ᐅᔑᐦᐃᑕᐧ ᑲᓇᐸᐱᑫᔑᒥᑕᐧ ᐅᑕᐸᓇᐠ. 

1. ᓇᓇᑕᐊᐧᓯᓂᑫᐃᐧᐣ ᒥᓇ ᑲᒧᓇᐦᐅᑕᐧ ᐊᓯᓂᐠ
2. ᑲᑲᓯᓂᑕᐧ ᐊᓯᓂᐠ
3. ᑲᐊᐧᐁᐧᔑᐦᐃᑕᐧ ᐊᓯᓂᐠ
4. ᐊᓂᒥᑭᓯ ᐊᐸᒋᒋᑲᓇᐣ ᒥᓇ ᑲᓂᐅᔑᐦᐃᑕᐧ
5. ᑲᐅᔑᐦᐃᑕᐧ ᐊᒥᑭᓴᐠ
6. ᑲᓂᐊᐸᒋᐦᐃᑕᐧ
7. ᑲᑭᐁᐧᐅᔑᐦᐃᑕᐧ

ᐊᓄᑭ ᐱᒧᒋᑫᐃᐧᓇᐣ ᑲᐅᑭᒪᐃᐧᐊᐧᐨ ᐅᑭᑲᓇᓄᐊᐧᐣ ᐅᑭᒪᐃᐧᓇᐣ ᒋᑭᐅᒋ ᓴᑭᐡᑭᑫᒪᑲᐧᐸᐣ ᐃᓀᐧᓂᐊᐧᐣ ᓂᑕᑦ 
ᑲᑭᒪᒋᑕᒪᑲᑲᐧᐸᐣ ᐊᐸᒋᒋᑲᓂ ᐅᔑᒋᑫᐃᐧ ᐊᓄᑭᑲᒥᑯᐣ ᒥᓇ ᐱᐊᐧᐱᑯᑲᓂᑲᒥᑯᐣ, ᒋᐃᐧᑕᓄᑭᒥᑐᒪᑲᑭᐣ ᑫᓄᒋᐱᒥ 
ᐊᒋᑫᒪᑲᑭᐣ ᒥᓇ ᒋᒪᒋᑐᐊᐧᐨ ᐃᐧᑕᓄᑭᒥᑐᐃᐧᓇᐣ. ᒥᑕᐡ ᑲᑭᑭᑐᐨ ᐅᑭᒪᐃᐧᐣ ᐁᐃᐧᑐᑕᐠ: 

• ᒋᒪᒪᐃᐧᓂᑲᑌᑭᐣ ᓂᑕᑦ ᑲᑭᒪᒋᒋᑲᑌᑭᐣ ᐊᐸᒋᒋᑲᓂ ᐅᔑᒋᑫᐃᐧ ᐊᓄᑭᑲᒥᑯᐣ (OEM), ᐊᓂᒥᑭᓴᐠ

ᑲᑕᔑᐅᔑᐦᐃᑕᐧ, ᐃᐡᑯᑌᒪᒋᐁᐧᐸᐦᐃᑲᓇᐣ ᑲᑕᔑᐅᔑᒋᑲᑌᑭᐣ, ᑕᑲᐧᑲᒥᓂᑲᓇᐣ ᑲᑕᔑᐅᔑᒋᑲᑌᑭᐣ ᒥᓇ
ᐱᐊᐧᐱᑯᑲᓇᐣ ᒋᐅᒋᐃᐧᒋᒋᑲᑌᐠ ᑲᐃᔑᓇᓄᑌᓭᑭᐣ ᐅᐣᑌᕑᐃᔪ ᑲᐃᔑᐅᔑᐦᐃᑕᐧ ᑲᓇᐸᐱᑫᔑᒥᑕᐧ
ᐅᑕᐸᑲᓇᐣ ᑲᐃᔑᐊᑕᐊᐧᓱᐊᐧᐨ.

• ᒋᐃᐧᒋᒋᑲᑌᑭᐣ ᐃᒪ ᓇᓇᑲ ᑲᐃᓇᓄᑲᓂᑕᐧ ᐊᓂᒥᑭᓴᐠ ᑲᐃᔑᐅᔑᐦᐃᑕᐧ ᑲᓂᐱᒥ ᐊᑕᐊᐧᓱᐊᐧᐨ ᐃᒪ
ᐱᐊᐧᐱᑯᑲᓂᐠ ᑲᑭᐅᑎᓂᑲᑌᑭᐣ ᒋᐅᒋᐅᔑᐦᐃᑕᐧ, ᐊᓂᔑᓂᓂᐃᐧ ᐊᓄᑭ ᐱᒧᒋᑫᐃᐧᓇᐣ ᒥᓇ ᑯᑕᑭᔭᐣ ᑲᓂᐱᒥ
ᓇᑭᐦᐅᒪᑲᑭᐣ ᐊᓄᑭᐃᐧᓇᐣ ᑲᐅᒋ ᐃᐧᒋᒋᑲᑌᑭᐣ ᐃᐧᑕᓄᑭᒥᐁᐧᐃᐧᓂᐠ.

• ᒋᐃᐧᒋᒋᑲᑌᓂᐠ ᐅᐣᑌᕑᐃᔪ ᐅᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᑲᐃᔑᒪᒪᐃᐧᐡᑲᓄᐊᐧᐠ ᒥᓇ ᒪᐊᐧᒋᐦᐃᐁᐧᐃᐧᓂᐠ

ᒋᐁᐧᑕᐠ ᒋᐅᑎᓂᑲᑌᑭᐣ ᐅᑭᒪᐃᐧᐣ ᐅᑕᓱᐡᑲᒪᑫᐃᐧᓇᐣ ᒥᓇ ᐃᐧᒋᐦᐃᐁᐧᐃᐧᓇᐣ 
ᐅᐣᑌᕑᐃᔪ ᐅᑭᒪᐃᐧᐣ ᓇᓇᑲ ᐅᑕᔭᓇᐣ ᔓᓂᔭᐃᐧ ᐸᑭᑎᓂᑫᐃᐧᓇᐣ ᒋᐅᒋ ᒪᒋᑕᐊᐧᑫᐊᐧᐨ ᑲᐃᐧᐅᐡᑭ ᒪᒋᑕᐃᐧᓂᑫᐊᐧᐨ 
ᒥᓇ ᒋᐅᒋ ᐊᓱᐡᑭᑲᑌᑭᐣ ᒋᓇᑭᐦᐅᒪᑲᑭᐣ ᐊᓄᑭᐃᐧᓇᐣ, ᑫᐅᒋ ᐃᐧᒋᐃᐧᑎᒪᑲᑭᐣ ᐃᐧᒋᐦᐃᐁᐧᐃᐧᓇᐣ ᐃᒪ ᑲᓇᑕ 
ᐅᑭᒪᐃᐧᓂᐠ ᒥᓇ ᐅᑌᓇᐠ ᑲᐅᒋᐸᑭᑎᓂᑲᑌᑭᐣ. 

ᔓᓂᔭᐃᐧ ᐊᓱᐡᑲᒪᑫᐃᐧᐣ ᒥᓇ ᐃᐧᒋᐦᐃᐁᐧᐃᐧᓇᐣ ᑲᐅᒋ ᐸᑭᑎᓂᑲᑌᑭᐣ ᐸᐸᑲᐣ ᐊᓄᑭᐃᐧᓂᐠ ᒥᓇ ᐅᑭᒪᐃᐧᓇᐣ ᓇᓇᑲ 
ᐃᓇᓄᑭ ᐱᒧᒋᑫᐃᐧᓇᐣ ᒋᐃᐧᒋᒋᑲᑌᑭᐣ ᑲᐃᔑᓄᑌᓭᑭᐣ ᒥᓇ ᓇᓇᑲ ᐃᔑᓇᑕᐁᐧᑕᑲᐧᓄᐣ ᑫᔑᒧᐡᑭᓀᐱᑲᓂᐊᐧᐠ. 
ᐅᐣᑌᕑᐃᔪ ᐊᐦᑭᐠ ᐅᒋᐸᑭᑎᓂᑲᑌᐊᐧᐣ ᐃᐧᒋᐦᐃᐁᐧᐃᐧᓇᐣ ᒋᐃᐧᒋᒋᑲᑌᑭᐣ ᐊᓄᑭᐃᐧᓇᐣ ᐊᐱ ᑲᓂᒪᒋᑕᒪᓱᒪᑲᑭᐣ, 
ᑲᓂᒪᒋᐡᑲᒪᑲᓂᐠ ᐅᐱᒧᒋᑫᐃᐧᓂᐊᐧ, ᒥᓇ ᑲᓂᓇᑭᑐᐊᐧᐨ ᐅᐱᒧᒋᑫᐃᐧᓂᐊᐧ ᐊᑲᐧᒋᐠ ᐅᐣᑌᕑᐃᔪ. ᐊᔭᐊᐧᐣ ᒥᓇ 
ᐃᐧᒋᐦᐃᐁᐧᐃᐧᓇᐣ ᒋᑭᐁᐧᑎᐸᐦᐃᑲᑫᐊᐧᐨ ᑲᒪᓯᓇᐦᐃᑫᐊᐧᐨ. ᑐᑲᐣ ᐃᓀᐧᓂᐊᐧᐣ: 

• Northern Ontario Heritage Fund Corporation (NOHFC) ᑭᐁᐧᑎᓄᐠ ᐅᐣᑌᕑᐃᔪ ᐦᐁᕑᐃᑎᐨ
ᔓᓂᔭ ᒪᒪᐃᐧᒋᑫᐃᐧᐣ (NOHFC) ᐅᐁᐧ ᐅᐣᑌᕑᐃᔪ ᐅᑭᒪᐃᐧᐣ ᐅᒋᐸᑭᑎᓇ ᔓᓂᔭ ᐃᐧᒋᐦᐃᐁᐧᐃᐧᐣ

ᒋᐃᐧᒋᒋᑲᑌᑭᐣ ᐅᐡᑭ ᒪᒋᑕᐃᐧᓇᐣ, ᑲᐃᐧᓇᑭᑐᐨ ᐅᑕᓄᑭᐃᐧᐣ ᒥᓇ ᑲᐃᐧᓇᑭᑐᐨ ᐅᑕᓄᑭᐃᐧᐣ ᐊᑲᐧᒋᐠ 
ᐅᐣᑌᕑᐃᔪ 

• ᒣᑲᐧᐨ 2021 ᔓᓂᔭ ᐅᓇᑭᒋᑫᐃᐧᐣ, ᐅᑭᒪᐃᐧᐣ ᑭᐃᑭᑐᐸᐣ ᒋᐸᑭᑎᓇᐨ $400 ᒥᓫᐃᔭᐣ ᒥᓂᑯᐠ ᐃᐁᐧ ᐃᔑ 
ᓂᔪᔭᑭᐃᐧᐣ ᒋᓇᐸᑎᓯᐨ ᐅᐣᑌᕑᐃᔪ ᔓᓂᔭ ᐊᒋᑫᐦᐃᐁᐧᐃᐧᐣ, ᒋᐃᐧᒋᐦᐃᐁᐧᒪᑲᐠ Invest Ontario ᒥᓇ 
ᒋᔑᑭᐡᑭᑫᒪᑲᐠ ᐊᒋᑫᐃᐧᓇᐣ ᐃᒪ ᒪᔭᑦ ᑲᓂᐱᒧᒋᑲᑌᑭᐣ ᑭᒋᐊᓄᑭᐃᐧᓇᐣ, ᐅᐡᑭ ᐊᐸᒋᒋᑲᓇᐣ ᒥᓇ ᐱᒪᑎᓯᐃᐧ 
ᓇᓇᑕᐃᐧᑭᑫᒋᑫᐃᐧᓇᐣ 

• ᐅᐁᐧ Regional Development Program ᑌᑎᐸᐦᐃ ᐅᓇᒋᑫᐃᐧ ᐃᐧᒋᐦᐃᐁᐧᐃᐧᐣ ᐃᓇᐧᑌ ᒋᐅᒋ 
ᐃᐧᒋᒋᑲᑌᐠ ᐊᓄᑭᐃᐧᐣ ᒋᐱᒋᓂᐡᑲᒪᑲᐠ ᐃᒪ ᐃᓀᑫ ᐊᐧᐸᓄᐠ ᒥᓇ ᔕᐊᐧᓄ ᓀᑲᐱᐦᐊᓄᐠ ᐅᐣᑌᕑᐃᔪ. ᐅᐁᐧ 
ᑌᑎᐸᐦᐃ ᐅᓇᒋᑫᐃᐧ ᐃᐧᐦᒋᐦᐃᐧᐁᐃᐧᐣ ᑲᔦ ᐃᔑᐃᐧᒋᒋᑲᑌ ᐃᒪ ᑲᑭᓇᑭᑐᐊᐧᐨ ᐅᑕᓄᑭᐃᐧᓂᐊᐧ ᒥᓇ 
ᐅᑐᔑᒋᑲᓂᐊᐧ () ᐊᑕᐁᐧᐃᐧᓇᐣ, ᐸᑭᑎᓇ ᔓᓂᔭ ᐁᐅᒋ ᐃᐧᒋᒋᑲᑌᑭᐣ ᐊᓄᑭᐃᐧᓇᐣ ᑌᑎᐸᐦᐃ ᐅᐣᑌᕑᐃᔪ 
ᐊᐦᑭᐠ ᑲᐱᒧᒋᑲᑌᑭᐣ ᐊᑕᐁᐧᐃᐧᓂᑫᐃᐧᓇᐣ, ᐅᐡᑭ ᐊᐸᒋᒋᑲᓇᐣ ᒥᓇ ᐱᒪᑎᓯᐃᐧ ᓇᓇᑕᐃᐧᑭᑫᒋᑫᐃᐧᓇᐣ 

ᐅᐣᑌᕑᐃᔪ ᐅᑭᒪᐃᐧᐣ ᑭᐃᑭᑐ: 

• ᒋᐃᐧᒋᑐᐨ ᐊᓄᑭᐃᐧᓇᐣ ᐊᐊᐧᔑᒣ ᒋᑌᐱᓇᒪᓱᒪᑲᑭᐣ ᑲᐡᑭᐦᐅᐃᐧᓇᐣ ᒋᐅᒋᑕᒪᑫᐨ ᐊᓱᐡᑲᒪᑫᐃᐧᓇᐣ ᑐᑲᐣ 
ᑫᓂᔑᓂᓯᑕᐁᐧᑕᒧᐊᐧᐨ ᒥᓇ ᑫᑭᐅᑎᓇᐊᐧᐨ ᔓᓂᔭ ᑲᐅᒋᐸᑭᑎᓂᐨ ᒥᓇ ᑯᑕᑭᔭᐣ ᐃᐧᒋᐦᐃᐁᐧᐃᐧᓇᐣ 

• ᒋᐅᒋ ᐊᐧᐃᐧᑕᓄᑭᒥᐁᐧᐨ ᐅᑌᓇᐠ ᑲᐅᑭᒪᐃᐧᐊᐧᐨ ᒋᓇᓇᑐᓇᒧᐊᐧᐨ ᐊᐣᑎ ᑲᐃᐧᔑᒪᒋᒋᑲᑌᑭᐣ ᐊᓄᑭᐃᐧᓇᐣ 

ᑫᐅᒋᑎᐸᐸᒋᑲᑌᐠ ᑲᐡᑭᐦᐅᐃᐧᐣ: 
• ᒋᓇᑭᓭᒋᑲᑌᑭᐣ ᑲᑕᔑᐅᔑᒋᑲᑌᑭᐣ ᐊᓯᓂᐠ ᑲᑭᒧᓇᐦᐅᑕᐧ ᐅᒪ ᐅᐣᑌᕑᐃᔪ ᒋᐅᒋ ᐊᓱᐡᑭᑲᑌᑭᐣ 

ᑲᒥᓄᐡᑲᒪᑲᑭᐣ ᑲᐱᒥᐊᑕᐊᐧᑫᐊᐧᐨ ᐊᐸᒋᒋᑲᓇᐣ 
• ᑫᒋᓇᐨ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᑲᒪᒋᑐᐊᐧᐨ ᒋᑭᑫᑕᒧᐊᐧᐨ ᐊᐣᑎ ᑫᑭᐅᒋ ᐃᐧᒋᐦᐃᑕᐧ 

ᐊᓱᐡᑲᒪᑫᐃᐧᓂ ᒥᓇ ᐃᐧᒋᐦᐃᐁᐧᐃᐧᓇᐣ 
• ᒋᓇᑭᓭᒋᑲᑌᑭᐣ ᐃᐧᑕᓄᑭᒥᑐᐃᐧᓇᐣ ᑫᓂᔑ ᐅᐡᑭᓭᒋᑲᑌᑭᐣ ᐃᒪ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᓂᐠ 

ᑲᐅᒋᐱᒥ ᐊᑕᐊᐧᑕᒧᐊᐧᐨ ᐊᐸᒋᒋᑲᓇᐣ ᒋᐅᓇᐸᒥᑕᐧ ᑫᓂᐃᐧᑕᓄᑭᒥᑐᐊᐧᐨ 

3. ᒋᒥᓇᐧᔑᒋᑲᑌᓂᐠ ᐅᐣᑌᕑᐃᔪ ᐅᑭᒪᐃᐧᐣ ᐃᐧᑕᓄᑭᒥᑐᐃᐧ ᐅᓇᑯᓂᑫᐃᐧᐣ 
ᒥᓂᑯᐠ ᑫᐱᒪᓄᑲᑌᐠ ᐱᐊᐧᐱᑯᑲᐣ, ᐅᑫᐧᓂᐊᐧᐠ ᑲᐱᒧᑐᐊᐧᐨ ᐃᐧᓇᐊᐧ ᐅᑲᓇᐊᐧᐸᒥᑯᓇᐊᐧ ᒋᐱᒥᓂᔕᐦᐊᒧᐊᐧᐨ 
ᐅᐣᑌᕑᐃᔪ ᒥᓇ ᑲᓇᑕ ᐅᑭᒪᐃᐧᐣ ᐅᓇᑯᓂᑲᓇᐣ ᒥᓇ ᐱᒥᓂᔕᐦᐃᑲᓇᐣ. ᐅᐣᑌᕑᐃᔪ ᐅᑭᒪ ᑭᐃᑭᑐ ᒋᐃᐧᒋᑐᐨ 
ᑫᔑᒥᓄᓭᓂᐠ ᒥᓇ ᒥᓄᐡᑲᒪᓂᐠ ᐃᐧᑕᓄᑭᒥᑐ ᐅᓇᑯᓂᑫᐃᐧᓇᐣ ᑫᐅᒋ ᓇᒋᐱᒋᑫᒪᑲᑭᐣ ᒥᓯᐁᐧᑲᒥᐠ ᐊᑕᒥᑐᐃᐧᓇᐣ, 
ᒋᓇᑭᒋᑲᑌᑭᐣ ᑭᒋᐊᓄᑭᐃᐧᓇᐣ ᒥᓇ ᒋᐅᔑᒋᑲᑌᑭᐣ ᐅᐡᑭᐊᓄᑭᐦᐃᐁᐧᐃᐧᓇᐣ. 

23 

https://www.investontario.ca/invest-ontario
https://www.ontario.ca/page/regional-development-program


ᑲᑭᓇ ᓇᓇᑕᐊᐧᓯᓂᐁᐧ ᐊᓄᑭᐃᐧᓇᐣ ᒥᓇ ᐱᐊᐧᐱᑯᑲᓇᐣ ᐅᒪ ᐅᐣᑌᕑᐃᔪ ᒥᓇ ᐅᑭᒪᐃᐧᐣ ᔓᓂᔭᐊᐧᓯᓂᑫᐃᐧ 
ᐅᓇᒋᑫᐃᐧᓇᐣ, ᐅᑲᐱᒥᓂᔕᐦᐊᓇᐊᐧ ᑲᓂᔑᒪᒋᒋᑲᑌᐠ ᑎᐸᐦᐊᑭᐃᐧ ᐱᑎᑫᐱᐦᐃᑎᓱᐃᐧᐣ, ᒋᔭᓂᒪᒋᑐᐊᐧᐨ ᐊᐦᑭᐠ 
ᑲᓇᓇᑕᐊᐧᐸᒋᑫᐊᐧᐨ, ᑲᑕᓀᑕᑯᓯᐨ ᐊᓯᐣ ᓇᓇᑕᐃᐧᑭᑫᒋᑫᐃᐧᐣ ᒥᓇ ᐱᐊᐧᐱᑯᑫᐃᐧᐣ, ᐁᑲᐧ ᐊᐱᐣ 
ᑲᑭᐁᐧᐃᔑᓇᑯᒋᑲᑌᐠ ᐊᐦᑭ ᒥᓇ ᑲᔭᓂᑭᐸᐦᐃᑲᑌᐠ. 

ᐅᐣᑌᕑᐃᔪ ᐱᐊᐧᐱᑯᑲᐣ ᑲᓂᔑᐱᒪᓄᑲᑌᐠ 

ᒋᒪᐡᑲᐃᐧᒋᑲᑌᐠ ᑲᐃᓇᑯᓂᑲᑌᐠ ᑲᑫᐧᐸᑭᓇᑐᐃᐧᐣ ᒥᓇ ᓂᑲᓂᐡᑭᑫᐃᐧᐣ 
ᐅᐁᐧ ᐱᐊᐧᐱᑯᑲᐣ ᐅᓇᑯᓂᑲᐣ ᑭᐅᒋᐅᓇᑌ ᐅᐣᑌᕑᐃᔪ ᐅᓇᑯᓂᑲᓂᐠ ᒋᐅᒋᐱᒧᒋᑫᒪᑲᑭᐣ ᒥᓇ ᑲᓇᐊᐧᐸᒋᑫᒪᑲᑭᐣ 
ᐊᓄᑭᐃᐧᓇᐣ ᑲᓂᐱᒪᓄᑲᑌᑭᐣ ᐱᐊᐧᐱᑯᑲᓇᐣ. ᐅᐁᐧ ᐅᓇᑯᓂᑲᐣ ᑭᔑᐅᓇᑌ ᒋᐱᒥᑲᓇᐊᐧᐸᒋᑫᒪᑲᑭᐣ ᒥᓇ 
ᒋᒥᓄᐡᑲᒪᑲᑭᐣ ᐃᒪ ᐃᓀᑫ ᒋᓂᓯᑕᐃᐧᓂᑲᑌᓂᐠ ᒥᓇ ᒋᒪᒥᑲᐁᐧᒋᑲᑌᓂᐠ ᐊᓂᔑᓂᓂᐊᐧᐠ ᐅᑐᑭᒪᐃᐧ 
ᐊᔓᑕᒪᑯᐃᐧᓂᐊᐧ ᐃᒪ section 35 of the Constitution Act, 1982 ᐸᑫᐱᐦᐃᑲᓂᐠ 35 ᑲᓇᑕ 
ᑭᒋᐅᓇᔓᐁᐧᐃᐧᐣ, 1982, ᐊᔑᐨ ᑲᐃᓇᑌᐠ ᒋᔭᓂᒧᑕᒪᐃᐧᑕᐧ, ᐁᑲ ᒋᐅᒋᔭᓂᒥᓭᐦᐃᑕᐧ ᐅᒥᓄᐱᒪᑎᓯᐃᐧᓂᐊᐧ, 
ᐅᐯᑕᑭᓭᐃᐧᓂᐊᐧ ᒥᓇ ᐅᑕᑭᒥᐊᐧᐠ. ᐅᑫᐧᓂᐊᐧᐠ ᑲᐃᐧᒪᒋᑐᐊᐧᐨ ᐊᓯᓂᑫᐃᐧᓂ ᐅᑲᓇᐊᐧᐸᒥᑯᓇᐊᐧ 
ᒋᐱᒥᓂᔕᐦᐊᒧᐊᐧᐨ ᑯᑕᑭᔭᐣ ᐅᑭᒪᐃᐧ ᐅᓇᑯᓂᑲᓇᐣ ᐊᔑᐨ ᒥᓇ ᑲᐃᓇᑌᑭᐣ ᐱᐊᐧᐱᑯᑲᐣ ᐅᓇᑯᓂᑲᐣ. 

24 

https://laws-lois.justice.gc.ca/eng/const/page-13.html


ᐅᐣᑌᕑᐃᔪ ᐅᑭᒪᐃᐧᐣ ᐅᑭᓄᑕᐣ ᑲᓂᑲᓂᐱᒧᒋᑲᑌᐠ ᐯᑲᐨ ᑲᐱᒥᓂᔕᐦᐃᑲᑌᐠ ᐅᓇᑯᓂᑲᐣ ᑲᐅᒋᐊᓱᐡᑲᐃᐧᑕᐧ 
ᑲᐃᐧᒪᒋᑕᐊᐧᐨ ᐊᓯᓂᑫᐃᐧᓂ ᒥᐦᐅᐁᐧ ᐁᔑᓇᐦᐃᓭ ᒋᓇᐦᐃᓭᐠ ᑲᐃᔑᐱᒥᐅᓇᑌᐠ ᑲᑫᐧᐸᑭᓇᑐᐃᐧᐣ. ᒥᐦᐃᒪ ᑲᔦ 
ᑫᐅᒋᐃᐧᒋᒋᑫᒪᑲᐠ ᐅᓇᑯᓂᑲᐣ ᑲᑭᑲᑌᐠ ᐊᓄᑭᐃᐧᓂᐠ ᒋᑎᐸᐸᒋᑲᑌᐠ ᐊᐦᑭᐃᐧ ᑲᓇᐁᐧᒋᑫᐃᐧᓂᐠ ᑲᐃᐧᔑᒪᑕᓄᑲᑌᐠ 
ᐊᓄᑭᐃᐧᐣ. ᐁᑲᐧ ᒥᓇ ᐅᑭᐃᔑᓄᑕᐣ ᐃᓀᐧᓂᐊᐧᐣ ᑲᐊᑲᓯᑭᐣ ᓇᓇᑕᐊᐧᓯᓂᑫᐃᐧᓇᐣ ᓇᑕᐁᐧᑕᑯᓯᐊᐧᐠ ᒋᐊᔭᐊᐧᐨ 
ᐃᐧᑕᓄᑭᒥᑐᐃᐧ ᐅᓇᑯᓂᑲᓂ ᒋᒥᓄᐡᑲᒪᑲᓂᐠ ᒥᓇ ᒋᐱᒥᑲᐧᔭᑯᓭᓂᐠ ᑲᑭᔑ ᓂᑲᓂᐅᓇᑐᐊᐧᐸᐣ ᑫᔑᐱᒪᓄᑭᐊᐧᐨ. 

ᐅᐣᑌᕑᐃᔪ ᐅᑭᒪᐃᐧᐣ ᐅᑕᓂᒪᑕᓄᑲᑕᐣ ᑫᒋᓇᐨ ᑲᑭᔑᐅᓇᐸᒋᑲᑌᐠ ᐱᐊᐧᐱᑯᑲᓂ ᐱᒪᓄᑭᐃᐧᐣ ᒋᐱᒥᓂᔕᐦᐃᑲᑌᐠ, 
ᐯᔑᑲᐧᐣ ᒋᓇᑌᐠ ᒥᓇ ᒋᒥᓄᓭᐠ, ᐁᑲ ᒋᔭᓂᒥᓭᐦᐃᐁᐧᒪᑲᐠ ᑭᐁᐧᓇᓇᑲᒋᐦᐃᑯᐃᐧᐣ ᒥᓇ ᒋᐱᒥᑲᓇᐁᐧᒋᑲᑌᐠ. 

ᐅᐣᑌᕑᐃᔪ ᐅᑭᒪ ᐅᑭᒥᓇᐧᑐᐣ ᐱᐊᐧᐱᑯᑲᐣ ᐅᓇᑯᓂᑲᐣ ᒥᓇ ᐱᒥᓂᔕᐦᐃᑲᓇᐣ ᒋᐅᔑᒋᑲᑌᐠ: 

• 45 ᑕᓱᑯᐣ ᑎᐸᐸᒋᑫᐃᐧᐣ ᒋᔑᐅᓇᑌᐠ ᒋᐱᐦᐃᑕᐧ ᑲᐅᓇᑌᐠ ᑭᐸᐦᐃᑫ ᐅᓇᒋᑫᐃᐧ ᒥᓇᐧᒋᑫᐃᐧᓇᐣ 
ᒋᔭᓂᑭᔕᓄᑲᑌᐠ ᑭᐸᐦᐃᑫᐃᐧ ᐅᓇᒋᑫᐃᐧ ᐅᓀᑕᒧᐃᐧᓇᐣ ᑲᐊᓄᑲᑕᒧᐊᐧᐨ 

• ᒋᐊᒋᑲᑌᐠ ᒪᒪᑕᐊᐧᐱᑯᐠ ᑲᐅᒋᑭᑫᑕᒧᐦᐃᑕᐧ ᐊᐃᐧᔭᐠ ᐱᑎᑫᐱᐦᑎᓱᓇᐣ ᑲᒧᐡᑭᓀᐱᐦᐃᑫᐊᐧᐨ ᐊᓄᑭ 
ᒪᓯᓇᐦᐃᑲᓀᓴᐣ ᑲᐱᒥᓂᔕᐦᐃᑲᑌᐠ ᐅᐣᑌᕑᐃᔪ ᑲᑕᐃᐧᓯᐠ ᐱᑎᑫᓯᓇᐦᐃᑫᐃᐧᓇᐣ ᒥᓇ ᒪᒪᑕᐊᐧᐱᑯᐠ 
ᐃᐧᑕᒪᑫᐃᐧᓇᐣ ᑲᓂᔑᐊᒋᑲᑌᑭᐣ 

• “ᐅᓇᑯᓂᑲᐣ ᑕᐊᐸᑕᐣ ᑲᒥᓂᑕᐧ ᑕᐃᐧᓇᒪᑯᐃᐧ ᒪᓯᓇᐦᐃᑲᐣ” ᒋᐊᐸᑕᐠ ᒋᑕᐃᐧᓇᒪᐃᐧᑕᐧ 
ᒋᐊᑕᐊᐧᑕᒧᐊᐧᐨ ᒋᐊᑕᐊᐧᓇᐊᐧᐨ ᑲᓇᓇᑐᑭᑫᓂᒥᑕᐧ ᑭᒋᐊᓯᓂᐠ, ᒥᓇ ᒋᑎᐯᑕᒧᐊᐧᐨ, ᐁᑲ ᐸᑲᐣ 
ᒋᐅᒋ ᔕᐳᓂᑲᑌᓂᐠ, ᑲᓇᑫ ᐅᑐᓇᑕᒪᑯᐃᐧᓂᐊᐧ ᒋᐱᓂᔕᐦᐊᒧᐊᐧᐨ 

• ᒋᐃᓯᓭᑕᒪᐃᐧᑕᐧ ᑲᑕᐃᐧᓇᒪᐃᐧᑕᐧ ᐅᓇᓇᑕᐊᐧᓯᓂᑫᐠ ᐯᔑᑲᐧᐣ ᑫᐃᐧᓇᐊᐧ ᒋᐊᑕᐊᐧᑕᒧᐊᐧᐨ 
ᒋᓇᓇᑲᒋᐦᐃᒪᑲᓄᓂᐨ ᐊᓯᓂᐣ ᑲᒥᑲᐊᐧᐊᐧᐨ ᐁᑲ ᐃᐧᐣ ᒪᔑ ᑲᐱᐊᐧᐱᑯᑲᓇᐊᐧᐨ. ᒥᓇ ᐁᑲ ᒥᑕᐦᐃ 
ᒋᒣᑎᓂᑫᐨ 

ᐅᐣᑌᕑᐃᔪ ᐅᑭᒪᐃᐧᐣ ᒥᓇ ᐅᑭᐊᒋᓂᑲᑕᐣ ᒥᓇ ᐅᑭᐅᓇᑐᐣ ᑭᑭᓄᐦᐃᑫᐃᐧᐣ ᐱᒥᓂᔕᐦᐃᑫᐃᐧᐣ 240/00. ᐅᓀᐧᓂᐊᐧᐣ 
ᐊᒋᒋᑫᐃᐧᓇᐣ ᐯᑌᓇᑯᒋᑫᒪᑲᐣ ᑭᐸᐦᐃᑫ ᐅᓇᒋᑫᐃᐧᐣ ᑲᐃᔑᓇᑕᐁᐧᑕᑲᐧᑭᐣ ᑭᑭᓇᐊᐧᒋᐊᐧᐸᑕᐦᐃᐁᐧᐃᐧᓇᐣ 
ᑲᐃᔑᓇᑕᐁᐧᑕᑲᐧᑭᐣ ᑲᓂᔑᐱᒪᓄᑲᑌᐠ ᐱᐊᐧᐱᑯᑲᐣ ᐯᑲᐨ ᑲᐱᒥᔭᓄᑲᑌᐠ ᒋᔑᒥᓄᓭᑭᐣ ᐃᓇᓄᑭᐃᐧᓇᐣ ᒥᓇ 
ᑫᑐᒋᑫᒪᑲᑭᐣ ᑲᐊᔭᑭᓀ ᐊᓄᑲᑌᑭᐣ. ᐅᓀᐧᓂᐊᐧᐣ ᐊᒋᒋᑫᐃᐧᓇᐣ ᑕᐃᐧᒋᐦᐃᐁᐧᒪᑲᐣ ᒋᐅᒋᒪᑲᐠ ᑲᐧᑫᐸᑭᓇᑐᐃᐧᐣ 
ᑫᐱᒥᓂᔕᐦᐃᑲᑌᐠ ᐃᐧᑕᓄᑭᒥᑐᐃᐧᓂᐠ ᐃᒪ ᑲᑭᓇ ᐊᓯᓂᑫᐃᐧᓂᐠ ᐊᔑᐨ ᐅᑭᒪᐃᐧᐣ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ. 

ᐅᐣᑌᕑᐃᔪ ᐅᑭᒪᐃᐧᐣ ᑭᐃᑭᑐ ᒋᐱᒥᐃᐧᒋᑐᐨ ᑫᓂᔑᒥᓄᓭᑭᐣ ᑫᐱᒥᓂᔕᐦᐃᑲᑌᐠ ᐃᐧᑕᓄᑭᒥᑐᐃᐧᐣ ᑲᐱᒧᒋᑲᑌᑭᐣ 
ᐊᓄᑭᐃᐧᓇᐣ. ᐅᑭᒪᐃᐧᐣ ᐅᓇᓇᑲᑕᐁᐧᑕᐣ: 

• ᒋᐅᓇᑐᐨ ᐱᒥᓂᔕᐦᐃᑫᐃᐧᓇᐣ ᐃᓀᐧᓂᐊᐧᐣ ᒪᐊᐧᐨ ᐁᑲ ᓇᐱᐨ ᑲᒥᔕᑭᐣ ᐱᐊᐧᐱᑯᑲᓇᐣ (ᑫᑭᐅᒋ ᐃᐧᒋᒋᑲᑌᐠ 
ᑕᐡ, ᐅᐣᑌᕑᐃᔪ ᐅᑭᒪᐃᐧᐣ ᐅᑭᐸᑭᑎᓇᐣ ᐅᓇᑯᓂᑫᐃᐧ ᑲᑫᐧᑌᐧᐃᐧᓂ ᐃᐁᐧᓂ ᐊᐦᑭᐃᐧ ᐱᑎᑫᓯᓇᐦᐃᑫᐃᐧᓂ 
ᐅᒪ ᐅᐣᑌᕑᐃᔪ ᑲᓂᐱᑌᓯᓇᐦᐃᑲᑌᓂᐠ ᐅᑭᒪ ᓂᑲᐣ ᑲᓂᔑᒪᒥᑎᓀᑕᐠ) 

• ᒋᓇᑭᐯᑌᓇᑯᒋᑲᑌᐠ ᐅᓀᑕᒧᐃᐧ ᐱᒥᓂᔕᐦᐃᑫᐃᐧᐣ ᑭᔭᐱᐨ ᒋᐅᔑᒋᑲᑌᐠ ᒋᑭᑫᑕᒧᓂᑕᐧ ᐱᑯ ᐊᐃᐧᔭᐠ 
ᑭᑭᓄᐦᐃᑫᐃᐧᐣ ᒋᑲᐧᔭᒋᒋᑲᑌᐠ ᑫᑭᐃᐧᒋᐦᐃᑯᐊᐧᐨ ᑲᐃᐧᒪᒋᑐᐊᐧᐨ ᐊᓯᓂᑫᐃᐧᓂᐠ ᒋᑭᑫᑕᒧᐊᐧᐨ ᑲᐃᓇᑯᓂᑲᑌᐠ 
ᐊᓯᓂᑫᐃᐧ ᐊᓄᑭᐃᐧᓂ 

• ᑕᐅᒋᑕᒪᑲᓂᐊᐧᐣ ᐊᓄᑭᐃᐧ ᐱᒧᒋᑫᐃᐧ ᐊᓱᐡᑲᒪᑫᐃᐧᐣ ᒥᓇ ᐅᑭᒪᐃᐧᓂᐠ ᑲᐅᒋᓂᑲᓂᐡᑭᑲᑌᐠ ᑫᐅᒋ 
ᔕᐳᓂᑲᑌᑭᐣ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧ ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ 

25 



ᑭᑭᑫᑕᐣ ᓇᐦ? ᐅᐣᑌᕑᐃᔪ ᐅᑭᒪ ᐅᑭᐅᓇᑐᐣ ᐯᔑᑫᐧᐠ ᐃᓇᓄᑭᐃᐧᐣ ᒋᐊᐸᑕᐠ (OWCP) ᑫᔑᐊᐸᑕᐠ 
ᑭᒋᐱᐊᐧᐱᑯᑲᓂ ᐊᓄᑭᐃᐧᓇᐣ. ᑕᐅᒋᑕᒪᑫᒪᑲᐣ ᒋᐅᒋ ᒪᒪᐊᐧᓄᑲᑌᑭᐣ ᒥᓇ ᒋᒥᓄᓭᑭᐣ ᐅᓇᑯᓂᑫᐃᐧᐣ 
ᑲᐃᔑᐱᑲᓇᐊᐧᐸᒋᑲᑌᐠ ᑭᐁᐧ ᓇᓇᑲᒋᒋᑫᐃᐧᓂᐠ, ᐸᑭᑕᔓᐊᐧᓂᑯᐃᐧᐣ ᒥᓇ ᐅᓀᑕᒧᐃᐧᓂᐠ ᐁᑲ ᐃᐧᐣ ᑐᑲᐣ 
ᑲᐃᓯᓭᐠ ᑲᒥᔑᓄᓭᑭᐣ ᐸᑭᑕᔓᐊᐧᓂᑯᐃᐧᓇᐣ ᒥᓇ ᔕᐳᓂᑫᐃᐧᓇᐣ ᑲᐅᒋ ᓇᑕᐁᐧᑕᑲᐧᑭᐣ ᐊᐊᐧᔑᒣ ᐯᔑᑫᐧᐠ 
ᐅᑭᒪᐃᐧᓂᐠ ᓇᐣᑕ ᒥᓇ ᑲᓂᐊᐱᑕᑭᓱᐊᐧᐨ ᐅᑭᒪᐠ. 

ᒋᔑᑭᐡᑭᑲᑌᐠ ᒋᑭᐁᐧᔭᓄᑲᑌᐠ ᐱᐊᐧᐱᑯᑲᐣ ᑫᑌ ᐱᐊᐧᐱᑯᑲᓂᐠ 

ᐱᐊᐧᐱᑯᑲᓇᐣ ᐊᔕ ᐊᓂᐯᑭᔭᐊᐧᐣ ᑲᓂᔭᐸᒋᒋᑲᑌᑭᐣ ᐅᐡᑭ ᐊᓄᑭᐃᐧ ᐊᐸᒋᒋᑲᓇᐣ ᐁᐅᒋ ᓂᓯᐡᑲᒪᑲᐠ ᐊᐦᑭᑲᐠ 
ᑲᐅᒋᒪᒋᑐᒋᑫᒪᑲᐠ ᐱᐊᐧᐱᑯᑲᓂ ᐊᓄᑭᐃᐧᓂᐠ. ᑲᑭᑲᑫᐧᔕᑯᒋᒋᑲᑌᐠ ᒋᐊᐸᑕᑭᐣ ᐁᑲ ᑲᒪᒋᑐᒋᑫᒪᑲᑭᐣ ᐃᐡᐱᒥᐠ 
ᑲᐃᓇᐸᑌᑭᐣ ᑭᐃᔑᐊᐧᐸᑕᐦᐃᐁᐧᒪᑲᐣ ᐱᐊᐧᐱᑯᑲᐣ ᒋᔑᐱᒥᐊᔭᒋᓭᒋᑲᑌᐠ ᐃᒪ ᐊᐦᑭᑲᐠ, ᐃᐧᑕᑎᓯᒥᑐᐃᐧᓂᐠ ᒥᓇ 
ᐅᓇᑯᓂᑫᐃᐧᐣ ᑲᓇᑕᐁᐧᑕᑲᐧᑭᐣ ᒥᓇ ᐸᑯᓭᑕᒧᐃᐧᓇᐣ. 

ᐅᒪ ᐅᐣᑌᕑᐃᔪ, ᒥᔑᐣ ᐊᓄᑭᐃᐧᓇᐣ ᐅᑭᒋᓀᑕᓇᐊᐧ ᐁᐃᐧᒧᓇᐦᐊᓯᓂᐁᐧᐃᐧᐊᐨ ᐃᒪ ᑫᑌᐱᐊᐧᐱᑯᑲᓇᐣ ᒥᓇ 
ᐅᓇᓇᑐᓇᓇᐊᐧ ᑫᑭᐅᒋ ᑭᐁᐧᐅᔑᐦᐊᐊᐧᐸᐣ ᐸᐸᑲᐣ ᑫᑭᐃᓇᐸᑎᓯᐊᐧᐸᐣ ᐊᓯᓂᐣ ᑫᒧᓇᐦᐃᑲᓱᐊᐧᐨ. ᐅᐁᐧ ᑕᐡ 
ᑲᐃᐧᑐᑕᒧᐊᐧᐨ, ᐅᐣᑌᕑᐃᔪ ᐅᑭᒪ ᐅᑭᒥᓇᐧᓯᓇᐦᐊᐣ ᐱᐊᐧᐱᑯᑲᐣ ᐅᓇᑯᓂᑲᐣ ᒣᑲᐧᐨ 2021 ᒋᐅᐡᑭ ᒪᒋᔭᐸᑕᐠ 
ᐸᑭᑕᔓᐊᐧᒋᑫ ᐯᐸᐣ ᒋᑭᐁᐧ ᐊᓄᑲᑌᐠ ᑫᑌ ᐱᐊᐧᐱᑯᑲᐣ. ᑕᐃᓯᓭ ᒋᑭᐁᐧ ᒧᓇᐦᐃᑲᓱᐊᐧᐨ ᑫᑌ ᐊᓯᓂᐠ ᑐᑲᐣ 
ᐁᐧᐱᓂᑲᓂᐊᓯᓂᐠ, ᐁᑲᐧ ᐯᑭᐡ ᐊᐊᐧᔑᒣ ᑫᔑᐃᐧᒋᒋᑲᑌᐠ ᐅᒥᓄᔭᐃᐧᐱᒪᑎᓯᐃᐧᓂᐊᐧ ᐊᐃᐧᔭᐠ, ᐊᔭᑲᒥᓯᐃᐧᐣ ᒥᓇ 
ᐊᐦᑭᐃᐧ ᑲᓇᐁᐧᒋᑫᐃᐧᐣ, ᐁᑲ ᑲᑕᐨ ᒋᓇᑕᐁᐧᑕᑲᐧᐠ ᐱᐊᐧᐱᑯᑲᐣ ᑭᐸᐦᐃᑫᐃᐧ ᐅᓇᒋᑫᐃᐧᐣ ᓇᐣᑕ ᐱᐊᐧᐱᑯᑲᐣ ᐊᒋᓇ 
ᑲᐊᐸᑕᐠ ᐊᐦᑭ. 

ᑫᑭᐅᒋ ᒧᓇᐦᐊᓯᓂᐁᐧᐊᐧᐨ ᑫᑌ ᐱᐊᐧᐱᑯᑲᓂᐠ, ᐅᐣᑌᕑᐃᔪ ᐅᑭᒪᐃᐧᐣ ᑭᐃᑭᑐ ᒋᑐᑕᐠ: 
• ᒋᐅᓇᑐᐨ ᑫᐱᒥᓂᔕᐦᐃᑲᑌᐠ ᐃᐧᑕᓄᑭᒥᑐᐃᐧᐣ ᑫᔭᐸᑕᐠ ᑫᒧᓇᐦᐅᑕᐧ ᑲᑭᐁᐧᐱᓂᑕᐧ ᐊᓯᓂᐠ ᑫᑌ 

ᐱᐊᐧᐱᑯᑲᓂᐠ, ᐃᐡᑲᐧ ᒥᓇᐧᒋᑲᑌᐠ ᐱᐊᐧᐱᑯᑲᐣ ᐅᓇᑯᓂᑲᐣ 
• ᐱᑯ ᐊᐣᑎ ᑲᐃᐧᔑ ᑭᐁᐧ ᒧᓇᐦᐃᑲᓱᐊᐧᐨ ᐊᓯᓂᐠ ᑫᑌ ᐱᐊᐧᐱᑯᑲᓂᐠ ᑕᐃᐧᒋᒋᑲᑌ 
• ᑕᓇᓇᑐᓂᑲᑌᐊᐧᐣ ᑫᑭᐃᐧᒋᐦᐃᐁᒪᑲᑭᐣ ᑫᐃᓇᐸᑕᑭᐣ ᐱᐊᐧᐱᑯᑲᓂ ᐁᐧᐱᓂᑲᓇᐣ 
• ᒋᓂᑲᓂᐡᑭᑫᑕᒪᑫᐨ ᐅᐡᑭᐃᐧᑕᓄᑭᒥᑐᐃᐧᓇᐣ ᑯᑕᑭᔭᐣ ᑲᓇᑕ ᒥᓇ ᐅᐣᑌᕑᐃᔪ ᐱᒥᓂᔕᐦᐃᑫᐃᐧᓇᐣ 

ᑲᓇᑕᐁᐧᑕᑲᐧᑭᐣ 

ᑫᐅᒋᑎᐸᐸᒋᑲᑌᐠ ᑲᐡᑭᐦᐅᐃᐧᐣ: 

• ᒋᓂᓯᓂᑲᑌᐠ ᐁᑲ ᒋᑯᓯᑯᐡᑲᑯᐊᐧᐨ ᒥᓇ ᑫᐅᒋᒪᓇᒋᒋᑫᐊᐧᐨ ᑲᐃᐧᒪᒋᑐᐊᐧᐨ ᐊᓯᓂᑫᐃᐧ ᐊᓄᑭᐃᐧᓂ ᐃᒪ 
ᐃᐧᑕᓄᑭᒥᑐᐃᐧᓂᐠ 

• ᒋᓂᓯᓂᑲᑌᓂᐠ ᑲᐸᐯᒋᒪᑲᓂᑭᐸᐣ ᐊᑯ ᑲᐃᔑᒧᐡᑭᓀᐱᐦᐃᑫᐊᐧᐨ ᐅᑭᒪᐃᐧᓂᐠ 
• ᐊᐊᐧᔑᒣ ᒋᓂᓯᑕᐃᐧᓇᑯᒋᑲᑌᑭᐣ ᑲᐃᓇᔓᐊᐧᑌᑭᐣ ᒥᓇ ᒧᐡᑭᓀᐱᐦᐃᑫᐃᐧ ᐱᒥᓂᔕᐦᐃᑲᓇᐣ 

ᑫᐊᐸᒋᑐᐊᐧᐨ ᑲᐃᐧᒪᒋᑕᐊᐧᐨ 

4. ᒋᒪᒋᒋᑲᑌᑭᐣ ᑫᓄᒋᔓᓂᔭᑫᒪᑲᐠ ᐊᓯᓂᑫᐃᐧᐣ, ᓇᓇᑕᐊᐧᓯᓂᐁᐧᐃᐧᐣ ᒥᓇ 
ᒪᒋᒋᑫᐃᐧᐣ 
ᐅᐣᑌᕑᐃᔪ ᐅᑭᒪᐃᐧᐣ ᐅᑕᐊᐧᐁᐧᔑᑲᑕᓇᐣ ᑫᓄᒋᑌᐱᓂᑲᑌᑭᐣ ᑲᓂᐅᐡᑭ ᐊᐸᒋᒋᑲᑌᑭᐣ ᐅᐡᑭ ᐊᓄᑭᐃᐧ ᑫᑯᓇᐣ 
ᒋᐊᓱᐡᑲᒪᑫᒪᑲᑭᐣ ᓇᓇᑲ ᑭᒋᐊᓄᑭᑲᒥᑯᐣ, ᐊᔑᐨ ᒥᓇ ᐱᐊᐧᐱᑯᑲᓇᐣ. ᑲᐃᐧᐣ ᐱᑯ ᐁᑕ ᑲᓇᓇᑕᐊᐧᓯᓂᐁᐧᐊᐧᐨ ᒥᓇ 
ᑯᑕᑭᔭᐣ ᑲᐅᒋᐅᔑᑐᐊᐧᐨ ᐅᐡᑭ ᐊᓄᑭ ᐊᐸᒋᒋᑲᓇᐣ, ᔕᑯᐨ ᐃᒪ ᐱᐊᐧᐱᑯᑲᓇᐣ ᑫᐃᐧᓇᐊᐧ ᐅᐡᑭ ᐊᓄᑭᐃᐧ ᑫᑯᓇᐣ 
ᐅᑕᓂᔭᐸᒋᑐᓇᐊᐧ. 

ᑭᑭᑫᑕᐣ ᓇᐦ? ᐱᐊᐱᑯᑲᓂᐠ ᑲᐅᒋᐅᔑᒋᑲᑌᑭᐣ ᑫᑯᓇᐣ ᒪᐊᐧᐨ ᑭᒋᓀᑕᑲᐧᐣ ᑲᓄᒋᐅᐱᑭᒪᑲᐠ ᒥᓇ ᑲᓄᒋ 
ᒥᓇᐧᔑᒋᑲᑌᐠ ᒋᒥᓄᔭᓇᓂᐊᐧᐠ ᒥᓇ ᐊᔭᑲᐧᒥ ᑲᓇᐁᐧᒋᑫᐃᐧᓂᐠ. ᑲᑭᐸᑭᑎᓇᒧᐊᐧᐨ ᐅᐣᑌᕑᐃᔪ ᐱᐊᐧᐱᑯᑲᐣ 
ᑲᒪᒪᐃᐧᓄᐊᐧᐨ (OMA) ᐅᔓᓂᔭᑫ ᑎᐸᒋᒧᐃᐧᓂᐊᐧ, ᐊᐊᐧᔑᒣ 40% OMA ᑲᐅᒋᑕᑭᐧᐊᐧᐨ ᐅᑕᐸᒋᑐᓇᐊᐧ 
ᐅᐡᑭ ᐊᓄᑭ ᐊᐸᒋᒋᑲᓇᐣ ᒥᓇ ᐱᐊᐧᐱᑯᑲᓂ ᐱᒧᒋᑫᐃᐧᓇᐣ ᐅᒪ ᐅᐣᑌᕑᐃᔪ ᑭᔭᓂ ᓂᓯᑕᐃᐧᓂᑲᑌᐊᐧᐣ 
ᐁᓂᐱᒥ ᐊᐸᒋᑐᐊᐧᐨ ᐅᐡᑭ ᐊᐸᒋᒋᑲᓇᐣ ᑲᐃᔑᐊᑕᓱᓂᑲᒥᑯᑫᐊᐧᐨ ᒥᓇ ᑲᒥᓇᐧᔑᑭᐣ ᐱᒥᑕᐸᒋᑫᐃᐧ 
ᐊᐸᒋᒋᑲᓇᐣ. 

ᒋᐊᓱᐡᑭᑲᑌᑭᐣ ᐅᐡᑭᒪᒋᒋᑫᐃᐧᐣ, ᓇᓇᑕᐃᐧᑭᑫᒋᑫᐃᐧᐣ ᒥᓇ ᐅᓇᒋᑫᐃᐧᐣ 
ᓄᑯᑦ ᐱᐊᐧᐱᑯᑲᓂ ᐱᒧᒋᑫᐃᐧᓇᐣ ᐅᑕᓂᔭᐸᒋᑐᓇᐊᐧ ᑲᑭᔕᑕᐱᔭᓄᑭᒪᑲᑭᐣ ᐅᐡᑭ ᐊᓄᑭ ᐊᐸᒋᒋᑲᓇᐣ. ᐅᐡᑭᑫᑯᓇᐣ 
ᑲᓂᐅᔑᑐᐊᐧᐨ ᑐᑲᐣ ᓄᐱᒪᑲᒥᐠ ᑲᔭᑭᐣ ᐱᐊᐧᐱᑯᑲᓇᐣ ᐅᑐᒋᐊᐧᐃᐧᒋᑐᓇᐊᐧ ᐱᒧᒋᑫᐃᐧᓇᐣ ᒋᑌᐱᓇᒧᐊᐧᐨ 
ᐊᐸᒋᒋᑫᐃᐧᓇᐣ ᑲᐅᑎᓂᑲᑌᑭᐣ ᑲᒋᐊᓇᒪᑲᒥᐠ ᒥᓇ ᐁᑲ ᑲᐃᔑᐁᐧᑕᐠ ᑲᐅᑎᓂᑲᑌᑭᐣ ᐊᐱᐨ ᐅᑕᓇᐠ ᐁᑲ 
ᑲᑭᑲᐡᑭᒋᑲᑌᑭᐸᐣ ᒋᐅᑎᓂᑲᑌᑭᐣ. ᑲᐱᒥᔭᓄᑲᑌᑭᐣ ᓇᓇᑕᐃᐧᑭᑫᒋᑫᐃᐧᓇᐣ ᒥᓇ ᐅᓇᒋᑫᐃᐧᓇᐣ (R&D) ᓄᑯᑦ 
ᑲᑭᔑᑲᐠ ᑕᐅᒋ ᐊᓱᐡᑭᑫᒪᑲᐣ ᑲᓂᐊᒋᓇᑯᒋᑲᑌᐠ ᐱᐊᐧᐱᑯᑲᓂ ᐊᓄᑭᐃᐧᐣ ᐁᐧᑎ ᐊᓂᓂᑲᐣ. 

ᐅᒪ ᐅᐣᑌᕑᐃᔪ ᑲᐊᓄᑲᑌᑭᐣ ᐱᐊᐧᐱᑯᑲᓇᐣ ᓂᑲᓂᒪᑲᐣ ᐁᐸᔭᑲᑭᐣ ᑲᐅᔑᒋᑲᑌᑭᐣ ᑫᑯᓇᐣ, ᑐᑲᐣ ᑲᓇᐸᐱᑫᔑᒥᑕᐧ 
ᐅᑕᐸᓇᐠ ᒥᓇ ᐱᐊᐧᐱᑯᑲᓂ ᐁᐧᐱᓂᑫᐃᐧᓇᐣ ᑭᐁᐧᐅᔑᒋᑫᐃᐧᓇᐣ. ᐊᑎᐟ ᐱᐊᐧᐱᑯᑲᓇᐣ ᐅᒪ ᐅᐣᑌᕑᐃᔪ ᑭᐃᑭᑐᐊᐧᐠ 
ᐁᑲ ᒋᔭᓂ ᐊᐸᒋᑐᐊᐧᐨ ᑲᐃᐧᓂᒋᑫᒪᑲᐠ ᐸᐦᑌ ᒥᓇ ᑯᑕᑭᔭᐣ ᑲᐱᒋᐳᐊᐧᐸᒋᑫᒪᑲᑭᐣ ᐁᐧᑎ ᐊᐱ 2050 ᐊᓂᔭᑭᐊᐧᐠ. 
ᐅᐣᑌᕑᐃᔪ ᐅᑭᒪ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᑲᐱᒧᑐᐊᐧᐨ ᐊᔕ ᐅᑕᓂᑭᓂᐱ ᐊᐸᒋᑐᓇᐊᐧ ᐃᐡᑯᑌᑲ 
ᑲᐅᒋᐊᓄᑭᒪᑲᑭᐣ ᐊᐸᒋᒋᑲᓇᐣ ᐁᑲᐧ ᑲᐃᐧᐣ ᒥᐡᑲᐧᐨ ᒋᐊᐸᒋᑐᐊᐧᐨ ᐱᒥᑌ ᑲᐅᒋᐊᓄᑲᒪᑭᐣ ᐃᒪ ᐊᓇᒪᑲᒥᐠ 
ᐱᐊᐧᐱᑯᑲᓇᐣ. ᐠᓫᐁᐣᑲᐧᕑ ᐅᓇᐱᐣᐠ ᐱᐊᐧᐱᑯᑲᐣ ᒣᑲᐧᐨ ᐱᒥᐅᔑᒋᑲᑌ ᒥᓇ ᐊᔕ ᑕᑭᔑᒋᑲᑌ 2025 ᐁᑲᐧ 
ᑕᐊᐸᒋᒋᑲᑌ ᑲᐱᒥᐱᑌᐠ ᒋᐅᒋ ᐸᐱᒪᐱᑭᓂᑲᑌᑭᐣ ᐃᒪ ᐊᐧᑭᑕᑲᒥᐠ. ᐃᒪ ᒥᓯᐁᐧ ᐱᐊᐧᐱᑯᑲᓂ ᐊᐸᒋᒋᑲᐣ ᑕᐅᒋ 
ᐅᔑᐦᐊᑲᓄᐊᐧᐠ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ, ᐁᑲ ᓇᐱᐨ ᒋᔭᒪᑲᐠ ᑲᓴᓂ ᑲᐅᒋᐸᐡᑭᓀᐠ ᒥᓇ ᑲᓱᑭᑕᑲᐧᐠ. 

ᐅᑫᐧᓂᐊᐧᐠ ᐊᓄᑭᐃᐧᓂᐠ ᑲᑕᑭᐧᐊᐧᐨ ᑭᐃᑭᑐᐊᐧᐨ ᐊᓯᓂᑫᐃᐧ ᓇᓇᑕᐃᐧᑭᑫᒋᑫᐃᐧᐣ ᒥᓇ ᐅᓇᒋᑫᐃᐧᐣ ᓇᑕᐁᐧᑕᑲᐧᐣ 
ᒋᓂᑲᓀᒋᑲᑌᐠ ᑫᒋᓇᐨ ᒋᔑᐱᒥᔭᓄᑲᑌᑭᐣ ᓇᓇᑲ ᑲᓂᔑ ᐱᒥᐊᐧᐁᐧᔑᐦᐃᑕᐧ ᐊᓯᓂᐠ. ᓇᓇᑕᐃᐧᑭᑫᒋᑫ ᐊᓄᑭᐃᐧᓇᐣ 
ᓇᑕᐁᐧᑕᑲᐧᐣ ᒋᐊᓄᑲᑌᐠ ᐁᑲ ᑲᐃᔑᓇᐦᐃᓭᑭᐣ ᑐᑲᐣ ᐱᐊᐧᐱᑯᑲᓇᐣ ᓄᒪᑫ ᑲᐃᐧᐱᒪᓄᑲᑕᒧᐊᐧᐨ, ᑲᐱᒥᐅᑎᓇᐊᐧᐨ 
ᐊᓯᓂᐣ ᐃᒪ ᑫᑌ ᐱᐊᐧᐱᑯᑲᓂᐠ ᐁᑲ ᓇᐱᐨ ᒋᐃᐧᓂᒋᑲᑌᐠ ᐊᐦᑭ, ᒥᓇ ᐅᐡᑭ ᐊᓄᑭᐃᐧ ᐊᐸᒋᒋᑲᐣ ᒋᐅᒋᐊᓱᐡᑭᑫᒪᑲᐠ 
ᒋᑭᐁᐧ ᐅᔑᐦᐃᑕᐧ ᑲᓇᐸᐱᑫᔑᒥᑕᐧ ᐅᑕᐸᓂ ᐊᓂᒥᑭᓴᐠ. 

ᒋᐊᓱᐡᑭᑲᑌᐠ ᐊᐊᐧᔑᒣ ᒋᐊᓱᐡᑭᑲᑌᑭᐣ ᐅᐡᑭᒪᒋᒋᑫᐃᐧᐣ, ᓇᓇᑐᑭᑫᒋᑫᐃᐧᐣ ᒥᓇ ᐅᓇᒋᑫᐃᐧᐣ, ᐅᐣᑌᕑᐃᔪ ᐅᑭᒪᐃᐧᐣ 
ᑭᐃᑭᑐ: 

• ᒋᒥᓇᐧᔑᒋᑲᑌᐠ ᑲᑭᐁᐧᐅᔑᐦᐃᑕᐧ ᐊᓯᓂᐠ ᐃᒪ ᑲᓇᐸᐱᑫᔑᒥᑕᐧ ᐅᑕᐸᓂ ᐊᓂᒥᑭᓴᐠ, ᐊᔑᐨ ᑲᒪᑲᑌᐊᐧᑭᐣ 
ᐁᐧᐱᓂᑲᓇᐣ ᑲᑭᐁᐧᐅᔑᒋᑲᑌᑭᐣ ᒥᓇ ᑯᑕᑭᔭᐣ ᑲᔓᑯᓂᑲᑌᑭᐣ ᐊᓄᑭᐃᐧᓂᐠ 

• ᒋᐊᓱᐡᑭᑲᑌᐠ ᒋᐅᑎᓂᑕᐧ ᐊᓯᓂᐠ ᐃᒪ ᑲᑭᐁᐧᐱᓂᑕᐧ ᐊᓯᓂᐠ ᒥᓇ ᑯᑕᑭᔭᐠ ᑲᑭᐅᒋ ᔑᑯᐊᐸᒋᐦᐃᑕᐧ ᐊᓯᓂᐠ 
• ᒋᓇᓇᑲᒋᒋᑲᑌᐠ ᐊᓂᐣ ᑫᑭᔑᐃᐧᒋᒋᑲᑌᐠ ᑭᒋᒧᓇᐦᐃᑫᐃᐧᐣ ᒋᓇᓇᑐᓇᐃᐧᐨ ᐊᓯᐣ ᒥᓇ ᒋᐅᑎᓂᐨ 
• ᒋᓂᑲᓂᓯᑲᒋᑲᑌᑭᐣ ᓇᓇᑕᐃᐧᑭᑫᒋᑫ ᐊᓄᑭᐃᐧᓇᐣ ᑲᐊᓄᑲᑌᑭᐣ ᓇᓇᑕᐊᐧᓯᓂᑫ ᐅᓇᒋᑫᐃᐧᓇᐣ ᒥᓇ 

ᐅᑕᐸᓂ ᐊᓂᒥᑭᓴᐠ ᑫᑭᐅᒋ ᐃᐧᒋᒋᑲᑌᐠ ᐅᒪ Ministry of Colleges and Universities’ (MCU) 
Ontario Research Fund: Research Excellence 

• ᒋᓇᓇᑐᓂᑲᑌᐠ ᑫᔑᐊᓱᐡᑭᑲᑌᐠ R&D ᒥᓇ ᑫᑭᐅᒋ ᑲᒋᑎᓂᑲᑌᐠ ᐅᐁᐧ ᒥᓇ ᓇᐣᑕ ᒋᑭᐅᓇᑌᑭᐸᐣ 
ᔓᓂᔭᐊᐧᓯᓂᑫᐃᐧ ᐊᓄᑭᐃᐧᐣ ᒪᐊᐧᐨ ᑲᑭᑕᑭᓱᐊᐧᐨ ᐊᔑᐨ ᑲᐅᒋᐅᔑᐦᐃᑕᐧ ᐅᑕᐸᓂ ᐊᓂᒥᑭᓴᐠ 

• ᒋᓇᓇᑐᓂᑲᑌᐠ ᐊᓂᐣ ᑫᑭᔑᐅᐡᑭᔭᓄᑲᑌᑭᐣ ᓇᓇᑕᐊᐧᓯᓂᑫᐃᐧ ᐊᓄᑭᐃᐧᐣ ᒥᓇ ᒪᒋᑕᐃᐧᐣ ᐁᑲᐧ ᐊᐱᐣ ᒋᐅᒋ 
ᐃᐧᒋᐦᐃᑎᒪᑲᑭᐣ ᐊᓯᓂᑫᐃᐧ ᐱᒧᒋᑫᐃᐧᓇᐣ ᑲᑎᐯᑕᒧᐊᐧᐨ ᐊᓱᐡᑲᒪᑫᐃᐧ ᐊᓄᑭᐃᐧᓇᐣ 

• ᑕᓇᑯᒋᑲᑌᐊᐧᐣ ᑲᔭᓄᑲᑌᑭᐣ ᐃᒪ ᑭᐁᐧᑎᓄᐠ ᐅᐣᑌᕑᐃᔪ ᐦᐁᕑᐃᑎᐨ ᔓᓂᔭ ᐸᑭᑎᓂᑫᐃᐧᐣ ᑫᑭᐅᒋᒥᓂᑕᐧ 
ᐊᓄᑭᐃᐧᓇᐣ ᒋᓇᓇᑐᓂᑫᐃᐧᓇᐣ ᒥᓇ ᒋᓇᑯᑐᐊᐧᐨ ᐁᐃᐧᔭᓂ ᒪᒋᑐᐊᐧᐨ ᐅᐡᑭ ᐱᐊᐧᐱᑯᑲᓂ ᒥᓇ ᐅᑕᓄᑭᐃᐧ 
ᒪᒋᒋᑫᐃᐧᓂᐊᐧ 

ᐁᑲᐧ ᒥᓇ ᐅᐣᑌᕑᐃᔪ ᐅᑭᒪ ᐅᒋᐊᓱᐡᑲᒪᑫ ᒋᒪᑕᓄᑲᑌᐠ ᑌᑎᐸᐦᐃ ᐅᐡᑭ ᐊᓄᑭ ᐊᐸᒋᒋᑲᐣ ᒋᒪᑕᓄᑲᑌᐠ ᐊᓄᑭᑲᒥᐠ 
ᐁᐧᑎ ᑭᐁᐧᑎᓄᐠ ᐅᐣᑌᕑᐃᔪ. ᐅᐁᐧ ᐸᓂᐢᑫᐧ ᑕᐊᓄᑲᑌ ᑲᓇᐸᐱᑫᔑᓄᐊᐧᐨ ᐅᑕᐸᓇᐠ ᐊᓂᒥᑭᓴᐠ ᑲᐅᔑᐦᐃᑕᐧ ᐃᒪ 
ᐅᐣᑌᕑᐃᔪ ᐅᑕᐸᓂᑫᐃᐧᐣ ᒪᒪᐊᐧᓄᑭᐃᐧᐣ (OVIN) Ontario Vehicle Innovation Network (OVIN). ᐅᐁᐧ 
OVIN ᑕᐅᒋ ᐃᐧᒋᒋᑫᒪᑲᐣ ᑫᓂᔑᐱᒥᐅᔑᐦᐃᑕᐧ ᐅᑕᐸᓇᐠ ᐅᐡᑭ ᐊᐸᒋᒋᑲᓇᐣ ᐁᑲ ᐃᒪ ᒋᐅᒋ ᐃᐧᓂᒋᑫᒪᑲᐠ ᐊᐦᑭᑲᐠ. 
ᐅᒪ ᐊᓄᑭᑲᒥᑯᐠ ᑕᐃᓇᐸᑕᐣ ᒋᑲᑫᐧᒋᐦᐃᑕᐧ, ᒋᑯᒋᐦᐃᑕᐧ ᒥᓇ ᓂᑲᐣ ᑲᐃᐧᒋᑲᑌᐠ ᑲᓂᐅᐡᑭ ᐊᑕᐊᐧᑌᑭᐣ ᐅᐡᑭᑫᑯᓇᐣ 
ᒋᐅᒋ ᐊᓱᐡᑭᑲᑌᑭᐣ ᑲᓇᐱᓇᑯᒋᑲᑌᑭᐣ ᒥᓇ ᑲᓂᑲᑫᐧᒋᒋᑲᑌᑭᐣ, ᒥᓇ ᒋᔑᑭᐡᑭᑲᑌᑭᐣ ᑲᐊᓄᑲᑕᒧᐊᐧᐨ 
ᓇᓇᑕᐃᐧᑭᑫᒋᑲᓇᐣ ᒥᓇ ᑭᒋᐊᓄᑭᑲᒥᑯᐣ 

ᒋᐃᐧᒋᒋᑲᑌᑭᐣ ᐃᐧᑕᓄᑭᒥᑐᐃᐧᓇᐣ 
ᐅᒪ ᐅᐣᑌᕑᐃᔪ ᑲᐱᒧᒋᑲᑌᑭᐣ ᐱᐊᐧᐱᑯᑲᓇᐣ ᐅᒥᓇᐧᐸᒋᐦᐃᑯᓇᐊᐧ ᒥᓯᐁᐧᑲᒥᐠ ᑲᐅᒋ ᑭᑕᐸᒋᒋᑲᑌᓂᐠ 
ᑲᐃᔑᑲᐡᑭᑐᐊᐧᐨ ᑲᒧᓇᐦᐊᓯᓂᐁᐧᐊᐧᐨ, ᑲᓂᑲᓂ ᐱᒧᑐᐊᐧᐨ ᑭᒋ ᑭᑭᓄᒪᑫᐃᐧᓇᐣ, ᒥᓇ ᐅᓇᓇᑕᐃᐧᑭᑫᒋᑫᐠ 
ᑲᐊᓄᑲᑕᒧᐊᐧᐨ ᑫᒋᓇᐨ ᐱᐊᐧᐱᑯᑲᓇᐣ ᐁᑲ ᒋᓂᓂᒋᔭᒪᑲᑭᐣ, ᓇᐊᐧᐨ ᑫᐅᒋᔓᓂᔭᑫᒪᑲᓂᐠ ᒥᓇ ᐁᑲ ᑲᐧᐣᑕ 
ᑫᔑᒣᑎᓂᑫᒪᑲᓂᐠ. ᒥᓯᐁᐧ ᐅᒪ ᐅᐣᑌᕑᐃᔪ, ᑲᑭᑭᓄᒪᑫᐊᐧᐨ ᒥᓇ ᑲᓇᓇᑐᑭᑫᒋᑫᐊᐧᐨ ᐅᑕᓂ ᐅᓇᑐᓇᐊᐧ ᐅᐡᑭ ᑫᑯᓇᐣ 
ᑫᓄᒋ ᐃᐧᒋᐦᐃᐁᐧᒪᑲᑭᐣ ᐱᐊᐧᐱᑯᑲᓂ ᐊᓄᑭᐃᐧᓂ. ᐅᓀᐧᓂᐊᐧᐣ ᐊᔑᐨ: 

• ᑫᑭᐅᒋ ᒥᑲᐃᐧᑕᐧ ᐁᑲ ᓇᐱᐨ ᑲᔭᒪᑲᑭᐣ ᐊᐦᑭᐠ ᑲᐅᒋᒪᓂᔓᓂᔭᐊᐧᑌᑭᐣ ᐃᒪ ᐁᐧᐱᓂᑲᓂᐠ ᒥᓇ ᑯᑕᑭᔭᐣ 
ᑲᑭᐱᐅᔑᒋᑲᑌᑲᐧᐸᐣ 

• ᒋᐅᔑᒋᑲᑌᑭᐣ ᐊᓂᐣ ᑲᑐᒋᑲᑌᑭᐣ ᑲᒪᓂᓂᑲᑌᑭᐣ ᐱᐊᐧᐱᑯᐣ ᐊᔑᐨ ᑲᑭᓯᓯᑫᒪᑲᐠ ᑭᐱᐡᑭᐁᐧᐸᐦᐃᑫᐃᐧᐣ ᒥᓇ 
ᒋᒪᒪᐃᐧᔑᒥᑕᐧ 

• ᒋᐊᐸᑕᐠ ᑲᐱᒥᐱᑌᐠ ᑫᐅᒋ ᑭᑫᒋᑲᑌᐠ ᑲᐅᔑᐦᐃᑕᐧ ᐊᓯᓂᐠ ᒥᓇ ᓇᓇᑕᐊᐧᓯᓂᐁᐧᐃᐧᐣ 

ᑫᑭᐅᒋ ᑲᐡᑭᒋᑲᑌᐠ ᑕᐡ ᒋᐃᐧᒋᒋᑲᑌᐠ ᐃᐧᑕᓄᑭᒥᑐᐃᐧᐣ, ᒋᐅᓇᒋᑲᑌᑭᐣ ᐊᔭᑭᓀ ᐃᐧᑕᓄᑭᒥᑐᐃᐧᓇᐣ 
ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧ ᐱᒧᒋᑫᐃᐧᓇᐣ ᒥᓇ ᐅᐣᑌᕑᐃᔪ ᑭᒋ ᑭᑭᓄᒪᑫᐃᐧᑲᒥᑯᐣ ᒋᐅᓇᒋᑲᑌᑭᐣ 
ᓇᓇᑕᐃᐧᑭᑫᒋᑫᐃᐧᐣ ᒥᓇ ᑲᐅᔑᒋᑲᑌᑭᐣ ᐊᑕᐁᐧᐃᐧᓇᐣ ᑲᑕᔑᐅᔑᒋᑲᑌᑭᐣ. ᒥᐅᒪ ᑲᔦ ᑫᑭᐅᒋ ᐅᔑᒋᑲᑌᑭᐣ 
ᐃᐧᑕᓄᑭᒥᑐᐃᐧᐣ ᐊᓂᐅᐡᑭᓭᑭᐣ ᐊᓂᒥᑭᓴᐠ ᒥᓇ ᑯᑕᑭᔭᐣ ᑲᑭᒋᓀᑕᑲᐧᑭᐣ ᐊᓯᑫᐃᐧᓂᐠ ᑲᐅᒋᐅᔑᒋᑲᑌᑭᐣ ᑫᑯᓇᐣ. 

ᐊᔕ ᐅᒪ ᐅᐣᑌᕑᐃᔪ ᐊᔭᐊᐧᐣ ᑲᐊᓄᑲᑌᑭᐣ ᐱᐊᐧᐱᑯᑲᓂ ᓇᓇᑕᐃᐧᑭᑫᒋᑫᐃᐧᐣ ᒥᓇ ᐅᓇᒋᑫᐃᐧ ᐱᒧᒋᑫᐃᐧᓇᐣ. ᐃᒪ 
ᓴᐟᐯᕑᐃ ᐅᑌᓇᐠ ᑲᑕᑲᐧᐠ NORCAT ᐊᓇᒪᑲᒥᐠ ᐱᐊᐧᐱᑯᑲᐣ ᐃᒪ ᐊᓄᑭᐱᒧᒋᑫᐃᐧᓇᐣ ᑫᐅᑕᔑᐅᓇᑐᐊᐧᐨ ᒥᓇ 
ᑲᑫᐧᒋᑐᐊᐧᐨ ᐅᐡᑭ ᑫᑯᓇᐣ ᑫᒋᐊᐧᐠ ᐱᐊᐧᐱᑯᑲᓂᐠ ᐯᑭᐡ ᐁᐅᒋ ᑭᑭᓄᒪᑫᐊᐧᐨ ᐃᒪ ᐊᓄᑭᑲᒥᑯᐣ. ᐅᒪ ᒪᐊᐧᐨ ᑲᒥᓇᐧᔑᐠ 
ᐱᐊᐧᐱᑯᑲᓂ ᐅᔑᒋᑫᐃᐧᓇᐣ (CEMI), ᐃᒪ ᓴᐟᐯᕑᐃ ᑕᓇᓄᑲᑌ, ᓄᑯᒥᑫ ᑭᐅᐡᑭ ᐃᐧᑕᓄᑭᒥᑐᒪᑲᐣ ᐱᒧᒋᑫᐃᐧᓇᐣ 
ᑌᑎᐸᐦᐃ ᑲᓇᑕ ᒋᒪᒋᒋᑲᑌᐠ ᐱᐊᐧᐱᑯᑲᐣ ᐅᔑᒋᑫᐃᐧᓇᐣ ᐊᑕᐁᐧᐃᐧᓇᐣ ᒪᒋᒋᑫᐃᐧᓇᐣ (MICA) ᑫᒪᒪᐊᐧᓄᑲᑌᑭᐣ 
ᐱᐊᐧᐱᑯᑲᓂᐠ ᐅᔑᒋᑫᐃᐧᓇᐣ ᑲᐊᓄᑲᑕᒧᐊᐧᐨ. ᐅᐁᐧ $112 ᒥᓫᐃᔭᐣ ᑲᓇᑕ ᒪᒋᒋᑫᐃᐧᐣ ᑕᐅᒋ ᒪᒋᐁᐧᐸᐦᐃᑫᒪᑲᐣ 
ᐊᑕᐁᐧᐃᐧᓇᐣ ᐅᐡᑭ ᐊᐸᒋᒋᑲᓇᐣ ᒋᐃᐧᒋᒋᑲᑌᑭᐣ ᐱᐊᐧᐱᑯᑲᓇᐣ ᑲᒪᓇᓯᓂᐁᐧᐊᐧᐨ ᒥᓇ ᒋᐱᒥᔭᓄᑲᑌᑭᐣ. 

ᐊᐊᐧᔑᒣ ᑕᐡ ᑫᑭᐅᒋ ᔑᑭᐡᑭᑲᑌᐠ ᐅᐁᐧ R&D, ᐅᐣᑌᕑᐃᔪ ᐅᑭᒪ ᑭᐃᑭᑐ ᒋᐃᐧᒋᑐᐨ: 
• ᒋᐃᐧᑕᓄᑭᒥᑎᓇᓂᐊᐧᐠ ᑲᓂᐅᐡᑭᒪᒋᑕᓇᓂᐊᐧᐠ ᒥᓇ ᑭᒋᐊᓄᑭᐃᐧᑲᒥᑯᐣ ᑲᐅᓇᑐᐊᐧᐨ ᒋᐅᔑᒋᑲᑌᐠ ᒋᑭᐁᐧ 

ᐊᐸᑕᑭᐣ ᑲᔑᑯᐊᐸᑕᑭᐣ ᐊᓯᓂᑫᐃᐧᓂᐠ ᑲᑭᐅᑎᓂᑲᑌᑭᐣ ᒥᓇ ᔓᓂᔭᐊᐧᓯᓂᐠ 
• ᒋᐅᓇᑕᒪᐃᐧᑕᐧ ᑫᓂᔭᓂᓇᓄᑭᐊᐧᐨ ᐅᓇᓇᑕᐃᐧᑭᑫᒋᑫᐠ, ᑭᒋᐊᓄᑭᐱᒧᒋᑫᐃᐧᓂᐠ ᑲᐅᒋᐊᓴᐧᐸᒋᑫᑕᒪᑫᐊᐧᐨ 

ᒥᓇ ᐅᑭᒪᐃᐧᐣ ᒋᐅᒋᐱᒥ ᐊᐧᐃᐧᒋᐦᐃᑐᐊᐧᐨ ᒋᑕᑲᐧᐠ ᒪᒪᐤ ᓇᓇᑕᐃᐧᑭᑫᒋᑫᐃᐧ ᐃᐧᑕᓄᑭᒥᑐᐃᐧᐣ 
• ᒋᐅᔑᒋᑲᑌᐠ ᐊᓯᓂᑫᐃᐧᐣ ᑲᑫᐧᒋᒋᑫᐃᐧᐣ ᐊᓂᐣ ᑫᔭᐱᒋᑲᐸᐃᐧᒪᑲᓄᑫᐧᐣ ᒥᓇ ᑲᐊᑲᓭᑕᑲᐧᑭᐣ ᒋᐃᐧᒋᒋᑲᑌᑭᐣ 

ᑲᓂᐅᐡᑭ ᒪᒋᑕᒪᑲᑭᐣ ᐊᓯᓂᑫᐃᐧ ᐊᓄᑭᐃᐧᓇᐣ, ᐃᒪ ᐃᓀᑫ ᒋᐃᐧᑕᓄᑭᒥᑎᓇᓂᐊᐧᐠ ᑭᒋ ᑭᑭᓄᒪᑎᑲᒥᑯᐣ ᒥᓇ 
ᔓᓂᔭᐊᐧᓯᓂᑫᐃᐧᐣ ᑲᐊᓄᑲᑕᒧᐊᐧᐨ 

ᑫᐅᒋᑎᐸᐸᒋᑲᑌᐠ ᑲᐡᑭᐦᐅᐃᐧᐣ: 
• ᒋᐅᔑᒋᑲᑌᑭᐣ ᑭᔭᐱᐨ ᒋᔭᑭᐣ ᐊᐸᒋᒋᑲᓇᐣ ᒋᐊᓱᐡᑭᑲᑌᑭᐣ ᔓᓂᔭᐊᐧᓯᓂᑫᐃᐧ ᒪᒋᒋᑫᐃᐧᓇᐣ ᑫᑭᐅᒋ 

ᑌᐱᓇᒧᐊᐧᐨ ᑲᑎᐯᑕᑲᐧᑭᐣ ᐊᓱᐡᑲᒪᑫᐃᐧ ᐃᐧᒋᐦᐃᐁᐧᐃᐧᓇᐣ 
• ᐊᐊᐧᔑᒣ ᑕᓂᐸᑭᑎᓂᑲᑌᐊᐧᐣ ᐅᑭᒪᐃᐧᓂᐠ ᐃᐧᒋᐦᐃᐁᐧᐃᐧᓇᐣ ᒋᐃᐧᒋᒋᑲᑌᑭᐣ ᔓᓂᔭᐊᐧᓯᓂᑫᐃᐧ 

ᓇᓇᑕᐃᐧᑭᑫᒋᑫᐃᐧᐣ ᒥᓇ ᐅᓇᒋᑫᐃᐧᐣ 
• ᑕᓂᓇᑭᒋᑲᑌᐊᐧᐣ ᑫᑭᐅᒋᓭᓂᐠ ᑭᒋᐊᓄᑭᐃᐧᓇᐣ ᒥᓇ ᑭᒋ ᑭᑭᓄᒪᑎᑲᒥᑯᐣ ᑲᐃᐧᑕᓄᑭᒥᑐᒪᑲᑭᐣ 

ᒋᔭᓄᑲᑕᒧᐊᐧᐨ ᔓᓂᔭᐊᐧᓯᓂᑫᐃᐧᓇ ᐊᓄᑭᐃᐧᓂ 

5. ᑕᐅᓇᒋᑲᑌ ᔓᓂᔭᐃᐧᒪᒋᒋᑫᐃᐧᓇᐣ ᒋᐃᐧᑕᓄᑭᒥᑕᐧ ᐊᓂᔑᓂᓂᐊᐧᐠ 

ᑲᐃᐧᑕᓄᑭᒥᑎᓇᓂᐊᐧᐠ ᐊᐦᑭᑲᐠ ᑲᐅᑎᓂᑲᑌᑭᐣ ᑲᐅᒋᔓᓂᔭᑲᑌᑭᐣ ᑕᑭᐅᒋᒪᑲᐣ ᒥᓄᑲᓇᐊᐧᐸᒥᑐᐃᐧᐣ ᐃᒪ 
ᐊᓂᔑᓂᓂᐃᐧ ᑕᓇᐱᐃᐧᓇᐣ ᒥᓇ ᐊᓂᔑᓂᓂᐊᐧᐠ. ᒥᔑᐣ ᐊᐦᑭᑲᐠ ᑲᐅᒋᒪᓂᔓᓂᔭᐊᐧᑕᒧᐊᐧᐨ ᐱᒧᒋᑫᐃᐧᓇᐣ 
ᐅᑐᒋᐱᒥ ᐃᐧᒋᑐᓇᐊᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ. 

ᑭᑭᑫᑕᐣ  ᓇᐦ? ᑭᐅᑎᓂᑲᑌ  OMA  ᔓᓂᔭᑫᐃᐧᐣ  ᑎᐸᒋᒧᐃᐧᐣ, ᒣᑲᐧᐨ  ᐊᐱ 2020, ᑭᐊᔭᐊᐧᐣ 142 
ᓇᑯᒥᑐᐃᐧᓇᐣ  ᑲᑭᒪᓯᓇᐦᐅᑎᓱᐊᐧᐸᐣ  ᐊᓂᔑᓂᓂ  ᑕᓇᐱᐃᐧᓇᐣ  ᒥᓇ  ᐱᐊᐧᐱᑯᑲᐣ  ᐱᒧᒋᑫᐃᐧᓇᐣ  ᑌᑎᐸᐦᐃ  
ᐅᐣᑌᕑᐃᔪ. ᐅᓀᐧᓂᐊᐧᐣ  ᓇᑯᒥᑐᐃᐧᓇᐣ  ᑭᔑᐅᓇᑌᐊᐧᐣ  ᒋᐃᐧᑕᓄᑭᒥᑕᐧ  ᐊᓂᔑᓂᓂᐃᐧ  ᑕᓇᐱᐃᐧᓇᐣ  ᒥᓇ  
ᐅᐣᑌᕑᐃᔪ  ᐱᐊᐧᐱᑯᑲᓂ  ᐱᒧᒋᑫᐃᐧᓇᐣ. 

ᑕᑭᐅᒋ ᒪᒪᐃᐧ ᒥᓄᓭᐊᐧᑫᐊᐧᐠ ᐃᐧᑕᓄᑭᒥᑐᒪᑲᑭᐣ ᐊᓂᔑᓂᓂᐃᐧ ᐃᐧᑕᓄᑭᒥᑐᐃᐧᓇᐣ, ᑭᒋᐊᓄᑭᐃᐧᓇᐣ ᒥᓇ 
ᐅᑭᒪᐃᐧᓇᐣ ᐃᒪ ᑲᑭᒪᑕᓄᑲᑌᑭᐣ ᐊᓄᑭᐃᐧᓇᐣ ᒥᓇ ᐊᐧᑲᐦᐃ ᑲᓂᒪᒋᒋᑲᑌᑭᐣ ᐊᓄᑭᐃᐧᓇᐣ. ᐅᐣᑌᕑᐃᔪ ᐅᑭᒪ 
ᐊᓱᐡᑲᒪᑫ ᐃᔑᒋᑫᐃᐧᓇᐣ ᐊᐊᐧᔑᒣ ᒋᔭᓂᑲᐡᑭᐦᐅᒪᑲᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᒥᓇ ᑲᐃᐧᑕᓄᑭᒥᑯᐊᐧᐨ 
ᒋᑕᑭᐧᐊᐧᐨ ᒥᓇ ᑫᐅᒋᐃᐧᒋᐦᐃᑯᐊᐧᐨ, ᑲᐅᒋᒪᓂᔓᓂᔭᐊᐧᑌᑭᐣ ᐊᐦᑭᑲᐠ ᐃᒪ ᐃᓀᑫ ᐊᓄᑭᐃᐧ ᑭᑭᓄᒪᑫᐃᐧᓂᐠ, 
ᐊᓄᑭᐱᒧᒋᑫᐃᐧᓂᐠ ᒥᓇ ᔓᓂᔭᐃᐧᐱᒧᒋᑫᐃᐧᓂᐠ. 

ᐊᓂᔑᓂᓂᐊᐧᐠ, ᐊᐱᑕᐃᐧᑯᓯᓴᓇᐠ ᒥᓇ ᐃᓄᐃᐟ ᑲᐯᔑᐊᐧᐠ ᐅᐣᑌᕑᐃᔪ. ᓂᓴᐧᓱᒥᑕᓇ ᐊᐃᓇᓀ ᐳᕑᓭᐣᐟ ᒪᒪᐤ 133 
ᑲᑕᓯᓇᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᐅᒪ ᐅᐣᑌᕑᐃᔪ ᐊᔭᐊᐧᐣ ᑭᐁᐧᑎᓄᐠ, ᐯᔑᐠ ᐃᒪ ᓂᐃᐧᐣ ᓄᐱᒪᑲᒥᐠ ᐊᔭᒪᑲᐣ 
ᑕᓇᐱᐃᐧᓇᐣ, ᐃᒪ ᐁᑕ ᐱᒥᓭᐃᐧᓂᐠ ᐅᒋᐃᔕᓂᐊᐧᐣ ᓇᐣᑕ ᐱᐳᓂᒥᑲᓇᐠ. 

ᒋᐅᒋ ᒪᒪᐃᐧᒥᓄᓭᐊᐧᑲᓄᐊᐧᐠ ᑲᐅᒋᒪᓂᔓᓂᔭᐊᐧᑌᑭᐣ ᐊᐦᑭᑲᐠ 

ᐅᐣᑌᕑᐃᔪ ᐅᑭᒪ ᐅᒋᐸᑫᐧᓇᒪᑫ ᑲᐅᒋᒪᓂᔓᓂᔭᐊᐧᑌᓂᐠ ᐊᐦᑭᑲᐠ ᐃᒪ ᐊᓂᔑᓂᓂᐃᐧ ᑕᓇᐱᐃᐧᓂᐠ ᐅᒪ ᐃᓀᑫ 
ᔓᓂᔭᑫᐃᐧ ᐱᓯᓇᒪᑫᐃᐧᐣ ᓇᑯᒥᑐᐃᐧᓇᐣ (RRS) Resource Revenue Sharing (RRS) agreements. 
ᐅᐁᐧ ᔓᓂᔭᑫᐃᐧ ᐱᓯᓇᒪᑫᐃᐧᐣ ᐅᒋᐊᓱᐡᑲᒪᑫᒪᑲᐣ ᐅᑭᐁᐧ ᒥᓄᑲᓇᐊᐧᐸᒥᑯᐃᐧᓂᐊᐧ ᐊᓂᔑᓂᓂᐊᐧᐠ, ᐊᔑᐨ ᒥᓇ 
ᔓᓂᔭᑫᐃᐧᐣ ᒥᓇ ᐊᓄᑭᐃᐧ ᒪᒋᑕᐃᐧᓇᐣ ᐅᑕᓇᐱᐃᐧᓂᐊᐧᐠ. ᐅᐣᑌᕑᐃᔪ ᒣᑲᐧᐨ ᐅᑕᔭᓇᐣ ᓂᐦᓯᐣ RRS ᓇᑯᒥᑐᐃᐧᓇᐣ 
ᐃᒪ ᒋᕑᐃᑎ #3, ᐊᐧᐸᐣ ᐅᑭᒪᑲᓇᐠ ᒥᓇ ᒪᐡᑭᑯᐊᐧᐠ ᐅᑭᒪᑲᓇᐠ, ᒪᒪᐤ 35 ᐊᓂᔑᓂᓂᐃᐧ ᑕᓇᐱᐃᐧᓇᐣ 
ᐅᒋᑲᓇᐊᐧᐸᒋᑫᒪᑲᓄᐣ. ᐊᑯᓇᐠ 2018, ᐅᓀᐧᓂᐊᐧᐣ ᓇᑯᒥᑐᐃᐧᓇᐣ ᑭᐅᒋᒪᑲᐣ ᐅᐣᑌᕑᐃᔪ ᐅᑭᒪ ᐁᑭᐱᓯᓇᒪᑫᐨ 
ᐊᐊᐧᔑᒣ $93 ᒥᓫᐃᔭᐣ ᑕᐠᐢ ᑎᐸᐦᐃᑫᐃᐧ ᐸᑫᐧᓇᒪᑫᐃᐧᓂᐠ ᒥᓇ ᑎᐸᐦᐊᒪᑯᐃᐧᐣ ᐸᑫᐧᓇᒪᑫᐃᐧᓇᐣ ᒥᓇ ᒪᓇᑎᑫᐧᐃ 
ᑎᐸᐦᐃᑫᐃᐧ ᐸᑫᐧᓇᒪᑫᐃᐧᓇᐣ ᑲᐅᒋ ᐃᐧᑕᓄᑭᒥᐁᐧᐊᐧᐨ ᐊᓂᔑᓂᓂᐊᐧᐠ. 

ᔓᓂᔭ ᑲᓂᔑᐸᑭᑎᓂᐨ ᐅᒪ ᓇᑯᒥᑐᐃᐧᓇᐣ ᐱᒥᐃᐧᒋᒋᑲᑌᐊᐧᐣ ᑭᑭᓄᒪᑫᐃᐧ ᐱᒧᒋᑫᐃᐧᓇᐣ ᒥᓇ ᒥᓄᔭᐃᐧ 
ᐃᐧᒋᐦᐃᐁᐧᐃᐧᓇᐣ ᐃᒪ ᐊᓂᔑᓂᓂᐃᐧ ᑕᓇᐱᐃᐧᓇᐣ, ᐅᑐᒋᐅᓇᑐᓇᐊᐧ ᔓᓂᔭᐃᐧ ᒪᒋᑕᐃᐧᓇᐣ ᐁᐅᒋᑕᒪᑫᐊᐧᐨ ᑲᐧᔭᐠ 
ᐁᑎᐸᐦᐊᒪᐃᐧᑕᐧ ᑲᐊᓄᑭᐦᐃᑕᐧ ᑌᑎᐸᐦᐃ ᒥᓇ ᐁᐅᒋᐊᓱᐡᑭᑲᑌᑭᐣ ᑕᓇᐱᐃᐧᓂᐠ ᒥᓇ ᐊᓂᔑᓂᓂ ᐱᒪᑎᓯᐃᐧᐣ 
ᑲᓂᑲᓀᑕᑯᒋᑲᑌᑭᐣ ᒋᒪᐡᑲᐃᐧᑲᐸᐃᐧᒪᑲᑭᐣ ᑲᓂᔑᐅᓇᒋᑲᓂᐊᐧᐠ ᒥᓇ ᑎᐱᓇᐁᐧ ᐅᑐᓀᑕᒧᐃᐧᓂᐊᐧ. ᐊᓂᔑᓂᓂᐊᐧᐠ 
ᐅᑭᔭᐸᒋᐦᐊᐊᐧᐣ ᔓᓂᔭᐣ ᐃᒪ RRS ᓇᑯᒥᑐᐃᐧᓇᐣ ᑲᑭᐅᒋᒥᓂᑕᐧ ᒋᔭᓄᑭᐦᐊᐊᐧᐨ ᒋᔑᐊᓄᑭᓂᐨ ᔓᓂᔭᑫᐃᐧ 
ᐅᓇᒋᑫᐃᐧ ᐊᓄᑭᐃᐧᓂᐠ, ᒋᐅᔑᒋᑲᑌᐠ ᐅᐡᑭ ᒣᑕᐁᐧᐃᐧᑲᒥᑯᓂ ᒥᓇ ᒋᐅᔑᒋᑲᑌᑭᐣ ᑫᓂᔑ ᐅᓇᑭᒋᑲᑌᑭᐣ ᐅᐡᑭ 
ᐊᐧᑲᐦᐃᑲᓇᐣ. ᔓᓂᔭ ᑲᑭᐸᑭᑎᓂᐨ ᑲᔦ ᑭᐅᒋᐊᓄᑭᐦᐊᐊᐧᐠ ᒋᓂᑲᓂᐡᑲᒧᐊᐧᐨ ᐅᑭᒪᐃᐧᑲᓇᐊᐧᐸᒋᑫᐃᐧᓂᐠ, ᒋᒪᒋᑐᐊᐧᐨ 
ᔓᓂᔭᑫᐃᐧ ᒪᒋᒋᑫᐃᐧᓂ ᒥᓇ ᒋᓇᑭᓇᒧᐊᐧᐨ ᐅᐱᒧᒋᑫᐃᐧᓂᐊᐧ ᐁᑭᐅᑎᓇᐊᐧᐨ ᐅᐡᑭ ᐊᓄᑭᓇᑲᓇᐠ ᒋᔑᔭᓄᑭᐊᐧᐨ 
ᐅᒪᒋᑕᐃᐧᓂᐊᐧᐠ. 

ᐅᐣᑌᕑᐃᔪ ᐅᑭᒪ ᑭᐃᑭᑐ ᒋᐱᒥᓂᔕᐦᐊᐠ ᑲᐱᒥ ᐃᐧᒋᐦᐃᐁᐧᒪᑲᑭᐣ ᔓᓂᔭᑫᐃᐧ ᐱᓯᓇᒪᑫᐃᐧ ᐅᓇᒋᑫᐃᐧᓂ ᑲᐃᓇᑌᓂᐠ 
RRS ᓇᑯᒥᑐᐃᐧᓇᐣ. ᒣᑲᐧᐨ ᑲᑕᑲᐧᑭᐠ 2021 ᐅᐣᑌᕑᐃᔪ ᐅᑭᒪ ᐅᑭᓇᑭᐡᑲᐊᐧᐸᓂᐣ ᐊᓂᔑᓂᓂᐃᐧ ᐱᒧᒋᑫᐃᐧᓇᐣ 
ᐁᑭᑲᑫᐧᒋᒪᐨ ᒋᑭᓇᑭᓇᒧᐊᐧᐸᐣ RRS ᓇᑯᒥᑐᐃᐧᓇᐣ ᑯᑕᑭᔭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ ᒥᓇ 
ᒋᑭᐊᔑᑎᓇᒧᐊᐧᐸᐣ ᐊᓯᐣ ᐸᑫᐧᓇᒪᑫᐃᐧᐣ ᑲᓂᐱᑌᓯᓇᐦᐃᑲᑌᑭᐣ ᐅᐣᑎᓯᐃᐧᓇᐣ ᑲᔭᑭᐣ ᐱᓯᓇᒪᑫᐃᐧᓇᐣ ᐃᒪ 
ᓇᑯᒥᑐᐃᐧᓇᐣ. ᐊᐊᐧᔑᒣ ᒋᐅᒋᒪᑲᑭᐣ ᐅᑭᒪᐃᐧᓂᐠ ᔓᓂᔭᑫᐃᐧᓇᐣ ᐃᒪ ᑲᐅᒋᓭᑭᐣ ᐱᐊᐧᐱᑯᑲᓂᐠ ᑕᐠᐢ ᔓᓂᔭᐃᐧ 
ᐸᑫᐧᓇᒪᑫᐃᐧᓇᐣ ᒥᓇ ᐅᐣᑎᓯᐃᐧᓇᐣ, ᒪᓇᑎᑫᐧᐃᐧ ᑎᐸᐦᐃᑫᐃᐧ ᐸᑫᓇᒪᑫᐃᐧᐣ ᒥᓇ ᐊᓯᐣ ᐸᑫᐧᓇᒪᑫᐃᐧᓇᐣ. 

ᒋᒪᐡᑲᐃᐧᑲᐸᐃᐧᒪᑲᐠ ᑲᐡᑭᐦᐅᐃᐧᐣ ᒥᓇ ᒋᐊᓱᐡᑭᑲᑌᑭᐣ ᐊᓂᔑᓂᓂᐃᐧ ᒪᒋᑕᐃᐧᓇᐣ 

ᔓᓂᔭᐊᐧᓯᓂᑫᐃᐧ ᒪᒋᑕᐃᐧᐣ ᐅᒋᐱᒥᑲᓇᐊᐧᐸᒋᑫᑕᒪᑫ ᐅᐡᑭ ᑕᐃᐧᓇᒪᑫᐃᐧᐣ ᐅᒪ ᐅᐣᑌᕑᐃᔪ ᒥᓇ ᐊᓂᔑᓂᓂᐃᐧ 
ᐃᐧᑕᓄᑭᒪᑲᓇᐠ ᒋᐃᐧᑕᓄᑭᒥᑐᐊᐧᐨ. ᒋᐊᔭᑭᓀ ᑭᑫᑕᒧᓂᑎᐊᐧᐨ, ᒋᐊᓱᐡᑲᒪᑐᐊᐧᐨ ᑫᓄᒋᐊᐊᐧᔑᒣ ᑕᑭᐧᐊᐧᐨ 
ᐊᓂᔑᓂᓂᐊᐧᐠ ᐅᓇᒋᑫᐃᐧᓂᐠ ᒥᓇ ᒋᓇᑭᑐᐊᐧᐨ ᐅᑕᓄᑭ ᒪᒋᑕᐃᐧᓂᐊᐧ ᑯᑕᑭᔭᐠ ᐊᓂᔑᓂᓂ ᐊᓄᑭ ᐱᒧᒋᑫᐠ 
ᑲᐊᓄᑲᑕᒧᐊᐧᐨ ᔓᓂᔭᐊᐧᓯᓂᑫᐃᐧ ᐊᓄᑭᐃᐧᓇᐣ. 

ᐅᐣᑌᕑᐃᔪ ᐅᑭᒪ ᐅᐸᑭᑎᓇᐣ ᐊᓱᐡᑲᒪᑫᐃᐧᐣ ᑲᑭᒪᒋᑐᐸᐣ ᐊᓂᔑᓂᓂᐃᐧ ᑕᑭᐧᐃᐧᐣ ᑲᐸᑭᑎᓂᐨ ᔓᓂᔭ (APF), ᐁᑲᐧ 
$4.7 ᒥᓫᐃᔭᐣ ᐸᐯᔑᑯᔭᑭ ᐃᔑᐱᒥ ᐸᑭᑎᓇ ᒋᐃᐧᒋᒋᑲᑌᑭᐣ ᑫᓄᒋ ᑲᐡᑭᐦᐅᒪᑲᑭᐣ ᑕᓇᐱᐃᐧᓇᐣ ᒋᑕᑭᐧᒪᑲᑭᐣ 
ᐊᓂᔑᓂᓂ ᒪᐊᐧᒋᐦᐃᑎᐃᐧᓇᐣ, ᐊᔑᐨ ᒥᓇ ᑭᑭᓄᒪᑫᐃᐧᐣ ᒥᓇ ᐃᐧᑕᓄᑭᒥᑐᐃᐧ ᐃᔑᒋᑫᐃᐧᓇᐣ ᐃᒪ ᐃᓀᑫ 
ᓇᓇᑕᐊᐧᓯᓂᑫᐃᐧᐣ ᒥᓇ ᒪᒋᑕᐃᐧᓂᐠ. ᐅᒪ ᔓᓂᔭ ᑲᐱᒥᐸᑭᑎᓂᐨ ᓂᐦᓴᐧᔦᐠ ᐃᓇᐸᑎᓯ ᐁᐅᒋᐊᓱᐡᑲᒪᐃᐧᑕᐧ 
ᐊᓯᓂᑫᐃᐧ ᒪᒋᑕᐃᐧᐣ ᐅᑭᑭᓄᐡᑲᒪᑫᐠ, ᑲᐅᔑᑐᐊᐧᐨ ᐊᐦᑭᐃᐧ ᒪᓯᓇᐦᐃᑲᓂᑲᓇᐣ ᒥᓇ ᐊᓂᔑᓂᓂᐊᐧᐠ ᑲᐊᓄᑲᑕᒧᐊᐧᐨ 
ᒪᒪᑕᐊᐧᐱᑯᐠ ᐃᐧᑕᒪᑫᐃᐧ ᐊᓄᑭᐃᐧᓇᐣ. ᐅᐁᐧ. APF ᐅᒋᐅᔑᒋᑲᑌᐊᐧᐣ ᐅᐡᑭ ᑫᑯᓇᐣ ᒋᒪᐡᑲᐊᐧᒋᑲᑌᑭᐣ 
ᐅᐃᐧᑕᓄᑭᒥᑐᐃᐧᓂᐊᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ, ᐅᑭᒪᐃᐧᐣ ᒥᓇ ᑭᒋᐊᓄᑭᐃᐧᐣ. 

ᐊᓂᔑᓂᓂᐊᐧᐠ ᒥᓇ ᑕᓇᐱᐃᐧᓇᐣ ᑌᑎᐸᐦᐃ ᐅᐣᑌᕑᐃᔪ ᐅᑭᒪᒋᑐᓇᐊᐧ ᐊᓄᑭᐃᐧᓇᐣ ᐁᐅᒋ ᐃᐧᒋᑐᐊᐧᐨ ᐱᐊᐧᐱᑯᑲᐣ 
ᐱᒧᒋᑫᐃᐧᓇᐣ. ᒥᔑᓇᑐᐣ ᑲᑭᒋᓀᑕᑲᐧᑭᐣ ᑲᐅᒋᐱᒥ ᐃᐧᑕᓄᑭᒥᑐᒪᑲᑭᐣ ᑲᐅᒋᒪᑲᑭᐣ ᓇᓇᑕᐊᐧᓯᓂᑫᐃᐧᓇᐣ ᒥᓇ 
ᐱᐊᐧᐱᑯᑲᓇᐣ ᒥᓇ ᐊᓂᔑᓂᓂᐃᐧ ᐊᓄᑭ ᐱᒧᒋᑫᐃᐧᓇᐣ ᐁᐅᒋᒥᒋᒥᓇᒧᐊᐧᐨ ᐅᔓᓂᔭᑫᐃᐧᓂᐊᐧ. ᒥᔑᐣ ᐱᐊᐧᐱᑯᑲᓇᐣ 
ᐊᔕ ᐅᑭᐅᓇᑐᓇᐊᐧ ᐅᓇᑯᓂᑲᓀᓴᐣ ᑫᓂᓇᑐᐊᐧᐨ ᓇᓇᑲ ᑲᐃᓯᓭᓂᑭᐣ ᐃᓇᓄᑭᐃᐧᓇᐣ. ᐅᓀᐧᓂᐊᐧᐣ 
ᐅᓇᑯᓂᑲᓀᓴᐣ ᑕᐅᒋᐊᓱᐡᑭᑫᒪᑲᓄᐣ ᒥᓇ ᐃᐧᒋᒋᑫᒪᑲᐣ ᒋᐊᓄᑭᐦᐃᑕᐧ ᐊᓂᔑᓂᓂᐊᐧᐠ ᒥᓇ ᐅᒪ ᒋᐅᒋ ᓂᑲᓂ 
ᑲᓇᐊᐧᐸᒋᑲᑌᑭᐣ ᐊᓂᔑᓂᓂᐃᐧ ᐊᓄᑭ ᐱᒧᒋᑫᐃᐧᓇᐣ. ᐅᐣᑌᕑᐃᔪ ᐅᑭᒪ ᑲᔦ ᐅᑐᑎᓇᓇᐣ ᑫᑯᓇᐣ ᒥᓇ 
ᐊᓄᑭᑕᒪᑫᐃᐧᓇᐣ ᐊᓂᔑᓂᓂᐃᐧ ᐊᓄᑭ ᐱᒧᒋᑫᐃᐧᓇᐣ ᒥᓇ ᐅᑲᐱᒥᐃᐧᒋᑐᐣ ᒋᔭᓂᒪᐡᑲᐃᐧᓯᒪᑲᑭᐣ ᐅᓀᐧᓂᐊᐧᐣ 
ᐱᒧᒋᑫᐃᐧᓇᐣ ᒋᐱᒪᓄᑭᒪᑲᑭᐣ ᐅᒪ ᐅᐣᑌᕑᐃᔪ. 

ᐅᓀᐧᓂᐊᐧᐣ ᐊᓄᑭᐃᐧᓇᐣ ᑲᐅᑭᐸᑭᑎᓂᑲᑌᑭᐣ NOHFC, ᐅᐣᑌᕑᐃᔪ ᐅᑭᒪ ᐊᓱᐡᑲᒪᑫ ᒋᑕᑭᐧᐊᐧᐨ ᐊᓂᔑᓂᓂᐊᐧᐠ 
ᐊᓄᑭ ᐱᒧᒋᑫᐃᐧᓇᐣ ᒋᔭᑕᐃᐧ ᐊᓄᑭᑕᒪᑫᐊᐧᐨ ᑲᐃᓇᓄᑭᑕᒪᑫᐊᐧᐨ ᐃᒪ ᐱᐊᐧᐱᑯᑲᓂᐠ. ᒪᐊᐧᐨ ᑭᒋᓀᑕᑲᐧᐣ ᐅᐁᐧ ᒥᓇ 
ᒋᔭᓂᔑᐱᒧᓴᑌᐠ ᒥᓄᑭᐁᐧᑲᓇᐊᐧᐸᒥᑐᐃᐧᐣ ᒥᓇ ᐃᐧᑕᓄᑭᒥᑐᐃᐧᐣ. 

ᐊᓇᐃᐧᐣ ᐊᑎᐟ ᐊᓂᔑᓂᓂᐊᐧᐠ ᐊᓄᑭ ᐱᒧᒋᑫᐃᐧᓇᐣ ᒣᑲᐧᐨ ᑕᑭᐧᐊᐧᐠ ᒥᓇ ᐅᑐᒋᐃᐧᒋᐦᐃᑯᓇᐊᐧ ᐃᒪ 
ᓇᓇᑕᐊᐧᓯᓂᑫᐃᐧᓂᐠ ᒥᓇ ᒪᒋᑕᐃᐧᓂᐠ, ᔕᑯᐨ ᑭᔭᐱᐨ ᐊᐊᐧᔑᒣ ᓇᑕᐁᐧᑕᑲᐧᐣ ᒋᑭᒪᒋᑕᐊᐧᐸᐣ ᐅᒪ. ᐅᐣᑌᕑᐃᔪ 
ᐅᐃᐧᔑᐅᓇᑐᐣ ᐁᐃᐧᐊᐧᐸᐨ ᑭᔭᐱᐨ ᒥᔑᐣ ᐊᓂᔑᓂᓂᐊᐧᐠ ᐊᓄᑭ ᐱᒧᒋᑫᐃᐧᓇᐣ ᒋᑕᑭᐧᐊᐧᐨ ᓇᓇᑕᐊᐧᓯᓂᑫᐃᐧᓂᐠ 
ᒥᓇ ᒪᒋᑕᐃᐧ ᐃᔑᒋᑫᐃᐧᓇᐣ ᒥᓇ ᑯᑕᑭᔭᐣ ᐃᓇᓄᑭᐃᐧᓇᐣ. ᐅᐣᑌᕑᐃᔪ ᑭᐃᑭᑐ ᒋᔑᐃᐧᒋᑐᐨ: 

• ᑫᒋᓇᐨ ᐅᐣᑌᕑᐃᔪ ᐅᑭᒪ ᑲᐱᒥ ᐸᑭᑎᓇᐨ ᔓᓂᔭ ᐃᐧᒋᐦᐃᐁᐧᐃᐧᓇᐣ ᒋᐊᔑᑎᓂᐨ ᐊᓱᐡᑲᒪᑫᐃᐧ ᐱᐊᐧᐱᑯᑲᓂ 
ᑭᑭᓄᒪᑫᐃᐧᐣ ᒥᓇ ᑲᐡᑭᐦᐅᐃᐧ ᐃᐧᒋᐦᐃᐁᐧᐃᐧᐣ ᒋᐸᑭᑎᓂᑲᑌᐠ ᐊᓂᔑᓂᓂᐃᐧ ᑕᓇᐱᐃᐧᓇᐣ 

• ᒋᒪᒋᒋᑲᑌᑭᐣ ᐃᐧᒋᐦᐃᐁᐧᐃᐧᓇᐣ ᑫᐅᒋ ᐃᐧᒋᒋᑲᑌᑭᐣ ᐊᓂᔑᓂᓂ ᐊᓄᑭ ᐱᒧᒋᑫᐃᐧᓇᐣ, ᐊᓄᑭᐱᒧᒋᑫᐃᐧᓇᐣ 
ᒥᓇ ᑲᐡᑭᐦᐅᐃᐧ ᒪᒋᑕᐃᐧᐣ 

• ᑕᐅᓇᒋᑲᑌᐊᐧᐣ ᑭᑭᓄᒪᑫ ᐊᐸᒋᒋᑲᓇᐣ ᒋᐃᐧᑕᐧᐊᐧᐨ ᐊᓂᔑᓂᓂ ᐃᐧᑕᓄᑭᒪᑲᓇᐠ ᑫᑭᐅᒋ ᓂᓯᑕᐁᐧᒋᑲᑌᑭᐣ 
ᐊᓯᓂᑫᐃᐧ ᐊᓄᑭᐃᐧᓇᐣ ᑲᓂᑕᑲᐧᑭᐣ ᒥᓇ ᑲᓂᐅᒋᒪᑲᑭᐣ ᒥᓄᓭᐃᐧᓇᐣ 

• ᒋᒪᐡᑲᐃᐧᓇᑯᒋᑲᑌᐠ ᐅᐱᒥᐃᐧᑕᓄᑭᒥᑯᐃᐧᓂᐊᐧ ᐊᓂᔑᓂᓂᐊᐧᐠ ᑫᒋᓇᐨ ᒋᔭᓂᐱᒥᐡᑲᒪᑲᐠ ᔓᓂᔭᐊᐧᓯᓂᑫᐃᐧ 
ᐅᓇᒋᑫᐃᐧᐣ 

• ᒋᑲᐧᔭᒋᑕᒪᐃᐧᑕᐧ ᐊᓂᔑᓂᓂ ᑕᓇᐱᐃᐧᓇᐣ ᑫᓄᑎᓇᒧᐊᐧᐨ ᐁᐧᓄᒋᓭᐃᐧᐣ ᐃᒪ ᔓᓂᔭᐊᐧᓯᓂᑫᐃᐧ ᒪᒋᑕᐃᐧᓂᐠ 
ᒥᓇ ᑫᔭᓂᐱᒥ ᐊᑕᐊᐧᑌᑭᐣ 

ᑫᐅᒋᑎᐸᐸᒋᑲᑌᐠ ᑲᐡᑭᐦᐅᐃᐧᐣ: 

• ᒋᓇᑭᓂᑲᑌᑭᐣ ᑲᑕᓯᓇᑭᐣ ᔓᓂᔭᑫᐃᐧ ᐱᓯᓇᒪᑫᐃᐧᐣ ᓇᑯᒥᑐᐃᐧᓇᐣ ᒋᐅᓇᑌᑭᐣ 
• ᒋᓇᑭᓂᑲᑌᑭᐣ ᐅᑲᐧᔭᑎᓇᒪᑯᐃᐧᓂᐊᐧ ᐊᓂᔑᓂᓂ ᐊᓄᑭ ᐱᒧᒋᑫᐃᐧᓇᐣ ᒋᑕᑭᐧᒪᑲᑭᐣ ᐃᒪ 

ᔓᓂᔭᐊᐧᓯᓂᑫᐃᐧᓂᐠ, ᒪᒋᑕᐃᐧᓂᐠ ᒥᓇ ᑲᓂᐊᑕᐊᐧᑌᑭᐣ 

6. ᒋᓇᑭᐦᐅᒪᑲᑭᐣ ᐊᓄᑭᓇᑲᓇᐠ ᑫᓂᐅᑎᓂᑕᐧ ᑲᓂᓇᑕᐁᐧᓂᒥᑕᐧ ᑫᓂᐊᓄᑭᐦᐃᑕᐧ 
ᐅᒪ ᐅᐣᑌᕑᐃᔪ ᐊᐦᑭᐠ ᓇᓇᑐᐠ ᐊᔭᒪᑲᐣ ᐃᓇᓄᑭᐃᐧᓇᐣ. ᐃᒪ ᔓᓂᔭᐊᐧᓯᓂᑫᐃᐧ ᐊᓄᑭᐃᐧᓂᐠ, ᐃᓇᓄᑭᐊᐧᐠ, 
ᑲᓇᓇᑲᒋᐦᐊᐊᐧᐨ ᐊᓯᓂᐣ, ᐅᒧᓇᐦᐃᑫᐠ, ᐅᐸᑯᓀᐦᐃᑫᐠ ᒥᓇ ᐊᓇᒪᑭᐠ ᑲᓇᓇᑲᒋᑐᐊᐧᐨ. ᐱᐊᐧᐱᑯᑲᓂ ᐊᓄᑭᐃᐧᓇᐣ ᑲᔦ 
ᐅᑕᓂᐱᒥᐊᓄᑭᐦᐊᐊᐧᐣ ᑲᑲᐡᑭᐦᐅᐊᐧᐨ ᐅᑕᓄᑭᐠ ᑲᑭᑫᑕᒧᐊᐧᐨ ᐅᐡᑭ ᐊᐸᒋᒋᑲᓇᐣ, ᐅᑕᓄᐦᐊᐊᐧᐣ ᒪᒪᑕᐊᐧᐱᑯᐠ 
ᑲᐅᒋᑭᑫᑕᒧᐊᐧᐨ ᐃᓇᓄᑭᐃᐧᓇᐣ, ᒪᒪᐊᐧᑭᒋᑫᐃᐧᓇᐣ ᑲᐊᓄᑲᑕᒧᐊᐧᐨ, ᒥᓇ ᑯᑕᑭᔭᐣ ᓇᓇᑲ ᑲᐃᓇᓄᑭᐊᐧᐨ 
ᒪᒪᑕᐊᐧᐱᑯᐠ ᑲᐅᒋᐊᓄᑲᑌᑭᐣ ᑫᑯᓇᐣ. 

ᑭᑭᑫᑕᐣ ᓇᐦ? ᑭᐅᑎᓂᑲᑌ ᐅᐣᑌᕑᐃᔪ ᐱᐊᐧᐱᑯᑲᐣ ᐃᐧᑕᓄᑭᒥᑐᐃᐧᐣ (OMA) 2022 ᔓᓂᔭᑫᐃᐧᐣ 
ᑎᐸᒋᒧᐃᐧᐣ, ᒥᓂᑯᐠ ᑲᑭᐱᒥ ᐸᐸᑭᑎᓂᐨ ᑲᐊᑕᐊᐧᑌᐠ ᐱᒥᐸᐸᑫᐧᓂᑫᐃᐧ ᐃᓇᑭᒋᑫᐃᐧᐣ (GDP) ᐸᐯᔑᐠ 
ᐊᐁᐧ OMA ᑲᐅᒋᑕᑭᐧᐨ ᐅᑕᓄᑭ ᒣᑲᐧᐨ 2019 ᑭᐃᓇᑭᒋᑫᒪᑲᐣ $337,000. ᓇᐣᑕ ᐱᑯ ᓂᐦᓴᐧ ᐃᓇᑭᒋᑫᐃᐧᐣ 
ᑭᐃᓯᓭᑐᐠ ᐅᓀᐧᓂᐊᐧᐣ ᑲᑭᓇ ᑭᒋᐊᓄᑭᐃᐧᑲᒥᑯᐣ ᑲᔭᑭᐣ ᐅᒪ ᐅᐣᑌᕑᐃᔪ. 

ᐱᐊᐧᐱᑯᑲᐣ ᐊᓄᑭᐃᐧᐣ ᐅᒪ ᐅᐣᑌᕑᐃᔪ ᑭᐅᒋᐊᓱᐡᑭᑲᑌᐊᐧᐣ ᐊᐊᐧᔑᒣ 28,000 ᐊᓄᑭᐃᐧᓇᐣ ᐁᑲᐧ ᒥᓇ 47,000 

ᑯᑕᑭᔭᐣ ᐊᓄᑭᐃᐧᓇᐣ ᐊᓯᓂᑫᐃᐧᓂᐠ ᒥᓇ ᐊᓄᑭᑕᒪᑫᐃᐧᓇᐣ ᒣᑲᐧᐨ ᑭᔐᐱᓯᑦ 2022. ᑲᐊᐧᐸᑕᐣ ᑭᑭᓇᐊᐧᒋᐱᐦᐃᑲᐣ 
ᒐᐸᔑᐡ ᑲᑭᐅᓇᓯᓇᐦᐊᐠ ᐱᐊᐧᐱᑯᑲᐣ ᑲᐅᒋᑲᓇᐊᐧᐸᑕᐠ ᐊᓄᑭᐃᐧᓂ (MiHR), ᒥᓇ ᑲᓇᑕ ᒪᒪᐊᐧᑭᒋᑫᐃᐧᐣ ᐅᑕᓄᑭᐠ 
ᑲᑫᐧᒋᒥᐁᐧᐃᐧᐣ Mining Industry Human Resources Council (MiHR), ᒥᓇ Statistics Canada’s 

Labour Force Survey ᒣᑲᐧᐨ 2021, ᐃᔑᓇᑲᐧᐣ ᐸᐯᔑᑯᐱᒥᑯᓇᑲ ᑲᐡᑭᒋᑫᐃᐧᐣ ᐅᒪ ᐅᐣᑌᕑᐃᔪ ᐱᐊᐧᐱᑯᑲᐣ ᒥᓇ 
ᐊᓯᓂᑫᐃᐧᐣ ᐊᓄᑭᐃᐧᐣ ᐃᒪ ᓇᐣᑕ $1,600, ᐁᑲᐧ 60% ᑭᐅᒋᐃᐡᐸ ᑎᐸᐦᐃᑫᐃᐧᐣ ᐊᐱᐨ ᐃᐧᐣ ᓇᐣᑕ $1,000 

ᑯᑕᑭᔭᐣ ᑭᒋ ᐊᓄᑭᐃᐧᓇᐣ ᑲᑕᓇᓄᑭᐊᐧᐨ. 

MiHR ᐅᐁᐧ ᑲᐃᓇᓯᓇᐦᐃᑲᑌᐠ ᑭᑭᓇᒋᒋᑲᐣ ᐱᐊᐧᐱᑯᑲᐣ ᓂᓯᑕᐃᐧᓂᑲᑌ ᒪᐊᐧᐨ ᐁᒥᔕᐠ ᑲᑎᐱᓇᐁᐧ ᐱᒧᓂᑎᓱᒪᑲᐠ 
ᑲᐅᒋᐊᓄᑭᐦᐃᑕᐧ ᐊᓂᔑᓂᓂᐊᐧᐠ ᐅᒪ ᑲᓇᑕ, ᐁᑲᐧ ᑲᐃᓇᑭᒋᑫᒪᑲᐠ ᐊᓂᔑᓂᓂᐊᐧᐠ ᒥᓂᑯᐠ ᑲᐊᓄᑭᐦᐃᑕᐧ ᓇᐣᑕ 
ᐱᑯ 10 ᐳᕑᓭᐣᐟ ᐁᔭᓄᑭᐊᐧᐨ ᐅᒪ ᐅᐣᑌᕑᐃᔪ ᐱᐊᐧᐱᑯᑲᐣ ᐊᓄᑭᐃᐧᓂᐠ ᐊᑯᓇᐠ ᒉᐣᐁᐧᕑᐃ ᐱᓯᑦ 2022. ᐊᐊᐧᔑᒣ 
ᐊᐱᑕ ᑲᔭᑭᐣ ᐱᐊᐧᐱᑯᑲᐣ ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ ᐊᔭᐊᐧᐣ ᑭᐁᐧᑎᓄᐠ ᐅᐣᑌᕑᐃᔪ. 

ᒋᓇᑭᓄᐦᐃᑕᐧ ᐅᑕᓄᑭᐠ 
ᑲᑭᑫᑕᒧᐊᐧᐨ ᐁᐧᑎ ᐊᓂᓂᑲᐣ ᑫᓂᓇᑕᐁᐧᑕᑯᓯᐊᐧᐨ ᐅᑕᓄᑭᐠ ᐃᒪ ᐱᐊᐧᐱᑯᑲᓂᐠ ᒥᓇ ᒥᓯᐁᐧᑲᒥᐠ ᒪᓭᓯᐠ 
ᐅᓇᑭᒋᑫᐃᐧᓇᐣ ᑭᐃᓇᑭᒋᑫᐊᐧᐠ ᐁᐧᑎ ᐊᐱ 2025 ᐊᓂᔭᑭᐊᐧᐠ ᐱᐊᐧᐱᑯᑲᓂ ᐊᓄᑭᐃᐧᓂᐠ ᑕᓂᓇᑕᐁᐧᑕᑯᓯᐊᐧᐠ 
30,000 ᐊᑯᓇᐠ 48,000 ᐅᑕᓄᑭᐠ ᒋᓇᐦᐃᓭᐠ ᒋᐱᒧᒋᑲᑌᑭᐣ ᐊᓄᑭᐃᐧᓇᐣ. ᐅᒪ ᑲᐃᐧᒋᑫᒪᑲᐠ MiHR ᒥᓯᐁᐧᑲᒥᐠ ᓂᑲᐣ 
ᑲᓇᐊᐧᐸᒋᑫᐃᐧᐣ 2021, MiHR National Outlook 2021, ᐅᑕᓄᑭᐦᐃᐁᐧᐠ ᑭᑎᐸᒋᒧᐊᐧᐠ ᑲᑭᐊᓄᑭᐦᐃᑕᐧ 
ᐱᐊᐧᐱᑯᑲᓂᐠ, ᒥᓇ ᐅᐡᑭᐊᐸᒋᒋᑲᓇᐣ ᑲᐊᐸᑕᑭᐣ ᒥᓇ ᐃᒪ ᐊᑕᐁᐧᒋᑫᐃᐧᓇᐣ ᐅᑲᐊᐧᐸᑕᓇᐊᐧ ᒥᔑᐣ ᐅᑕᓄᑭᐠ 
ᒋᐸᐳᓇᓄᑭᐊᐧᐨ ᐱᐊᐧᐱᑯᑲᓂ ᐊᓄᑭᐃᐧᓂᐠ. 

ᑲᓂᒥᔑᓄᐊᐧᐨ ᐊᓂᔑᓂᓂᐊᐧᐠ ᐅᐣᑌᕑᐃᔪ ᒥᓇ ᑲᓂᐯᔓᓇᑲᐧᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ 
ᑲᓂᔑᐱᐊᐧᐱᑯᑲᓂᐊᐧᐠ ᒥᐦᐃᒪ ᐁᓄᒋᒪᑲᐠ ᒋᑭᑕᑭᐧᐊᐧᐨ ᐊᓂᔑᓂᓂᐊᐧᐠ ᐱᐊᐧᐱᑯᑲᓂ ᐊᓄᑭᐃᐧᓂᐠ ᒥᓇ 
ᒋᐅᒋᐃᐧᒋᑐᐊᐧᐨ ᐅᑕᓄᑭᐠ ᑲᓇᑕᐁᐧᓂᒥᑕᐧ. ᐊᑲᒪᑭᐠ ᑲᐱᐅᑐᓭᐊᐧᐨ ᑫᐃᐧᓇᐊᐧ ᐅᑐᒋᐃᐧᒋᑐᓇᐊᐧ ᐅᒪ ᐅᐣᑌᕑᐃᔪ 
ᐊᓄᑭᐦᐃᐁᐧᐃᐧᓂᐠ ᒋᔑᑕᑭᐧᐊᐨ ᒋᔭᓂ ᑲᐡᑭᑐᐊᐧᐨ ᐱᐊᐧᐱᑯᑲᓂ ᐃᓇᓄᑭᐃᐧᓇᐣ. 

ᑭᑭᑫᑕᐣ ᓇᐦ? ᒣᑲᐧᐨ 2019, ᑭᐃᓇᒋᒧᒪᑲᐣ ᐅᐣᑌᕑᐃᔪ ᐱᐊᐧᐱᑯᑲᐣ ᐃᐧᑕᓄᑭᒥᑐᐃᐧᐣ ᔓᓂᔭᑫᐃᐧ 
ᑎᐸᒋᒧᐃᐧᐣ, OMA ᑲᑕᑭᐧᒪᑲᑭᐣ ᐱᐊᐧᐱᑯᑲᓇᐣ ᑭᐅᒋᑕᒪᑫᒪᑲᐣ ᑫᑲᐟ 3,000 ᐊᓄᑭᐦᐃᐁᐧᐃᐧᓇᐣ ᐃᒪ ᓇᐣᑕ 
$87,000 ᐯᔑᑯᔭᑭ ᐁᐱᒥᐅᑎᓯᐊᐧᐨ ᐊᓂᔑᓂᓂᐃᐧ ᑕᓇᐱᐃᐧᓂᐠ ᑲᐅᒋᐊᐧᐨ. 

ᐅᐣᑌᕑᐃᔪ ᐅᑕᔭᐣ ᐊᑎᐟ ᐱᒧᒋᑫᐃᐧᓇᐣ ᑫᑭᐃᐧᒋᐦᐃᑯᐊᐧᐸᐣ ᒋᐅᒋᑲᒋᑎᓇᒧᐅᐧᐨ ᓇᓇᑲ ᐃᓇᓄᑭᐃᐧᓇᐣ ᒥᓇ ᒋᔭᓂ 
ᑌᐱᓇᒧᐊᐧᐨ ᓄᑯᑦ ᒥᓇ ᐊᓂᓂᑲᐣ ᐃᓇᓄᑭᐃᐧᓇᐣ. ᐅᐁᐧ ᐅᐣᑌᕑᐃᔪ ᐸᑲᐣ ᐊᐦᑭᐠ ᑲᐃᐧᒋᐦᐃᑕᐧ ᐊᓄᑭ ᑭᑭᓄᒪᑫᐃᐧᓂ 
(OINP) Ontario Immigrant Nominee Program (OINP) ᐅᒋᐃᐧᒋᐦᐊᐊᐧᐠ ᐸᑲᐣ ᐊᐦᑭᐠ ᑲᐱᐅᒋᐊᐧᐨ. 
ᐅᒋᐃᐧᑕᓄᑭᒥᑐᒪᑲᐣ ᑲᓇᑕ ᐅᑭᒪᐃᐧᓂᐠ ᐃᒪ ᑲᐱᐊᑕᑭᐊᐧᐨ, ᐅᑕᑭᒥᐊᐧᐠ ᑲᐅᒋᒪᒋᔭᒧᐊᐧᐨ ᒥᓇ ᑲᐱᐊᐣᑕᑭᐊᐧᐨ 
ᑲᓇᑕ (IRCC). ᐸᑲᐣ ᐊᐦᑭᐠ ᐅᑕᓄᑭᐠ, ᐸᑲᐣ ᐊᐦᑭᐠ ᑭᑭᓄᒪᐊᐧᑲᓇᐠ, ᒥᓇ ᑲᓇᑲᒋᑐᐊᐧᐨ ᐃᓇᓄᑭᐃᐧᓇᐣ, ᒥᓇ ᑲᑭᐱ 
ᑭᑭᓄᒪᐃᐧᑕᐧ ᑕᑭᐃᔑᒧᐡᑭᓀᐱᑫᐊᐧᐠ ᐅᒪ OINP. ᐅᒪ ᑕᐡ ᐅᒋᓂᓯᑕᐃᐧᓇᐊᐧᐊᐧᐠ ᒥᓇ ᐅᒋᐅᑕᐱᓇᐊᐧᐠ 
ᒋᓀᐱᒋᑲᐯᔑᐊᐧᐨ ᑲᓇᑲᒋᑐᐊᐧᐨ ᐃᓇᓄᑭᐃᐧᓂ ᒥᓇ ᑲᑭᐱᐃᓇᓄᑭᐊᐧᐨ ᒋᐃᐧᒋᑐᐊᐧᐨ ᐅᐣᑌᕑᐃᔪ ᑲᐃᔑᓇᑕᐁᐧᑕᑲᐧᐠ 
ᔓᓂᔭᑫᐃᐧᓂᐠ. 

ᒣᑲᐧᐨ 2021, ᐅᐣᑌᕑᐃᔪ ᐅᑭᒪ ᐅᑭᐅᐡᑭ ᐃᐧᑕᓄᑭᒥᐁᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ ᒥᓇ ᑭᒋ ᐊᓄᑭᐃᐧᓇᐣ 
ᐁᑭᐸᑭᑎᓇᐨ $3.6 ᒥᓫᐃᔭᐣ ᐃᒪ ᐊᓂᔑᓂᓂ ᐊᓄᑭᐦᐃᐁᐧᐃᐧ ᒪᒋᑕᐃᐧ ᐊᓄᑭᐃᐧᐣ Indigenous Workplace 

Development Program. ᐃᒪ ᐅᑭᒪᐃᐧᐣ ᑲᐅᒋ ᑲᓇᐊᐧᐸᒋᑲᑌᐠ ᐊᓄᑭᐃᐧᓇᐣ, ᑭᑭᓄᒪᑫᐃᐧᐣ ᒥᓇ 
ᑫᓄᒋᑲᐡᑭᐦᐅᐊᐧᐨ ᐅᑕᓄᑭᐠ ᒪᒋᑕᐃᐧᐣ ᔓᓂᔭ ᑲᐸᑭᑎᓂᐨ, 150 ᐊᓂᔑᓂᓂᐊᐧᐠ ᑭᒥᓇᐊᐧᐠ ᑭᑭᓄᒪᑫᐃᐧᓂᐠ ᒋᔭᓂᔑ 
ᐊᓄᑭᐦᐃᑕᐧ ᑲᓂᐅᔑᒋᑲᑌᐠ ᐅᐡᑭ ᐁᑭᐧᓇᐧᐠᐢ ᑯᕑᐃᐣᐢᑐᐣ ᐊᓄᑭᐃᐧᐣ, ᐃᒪ ᒉᕑᐅᑕᐣ, ᐅᐣᑌᕑᐃᔪ. ᑲᐱᒧᑐᐊᐧᐨ 
ᒥᓄᑕᒪᐣ ᒪᒋᑕᐃᐧᐣ, ᐃᓇᓄᑭᒪᑲᐣ ᐁᐃᐧᒋᐦᐃᑕᐧ ᐊᓂᔑᓂᓂᐃᐧ ᑕᓇᐱᐃᐧᓇᐣ ᑲᐅᒋᐊᐧᐨ, ᐊᔑᐨ ᐃᑫᐧᐊᐧᐠ, ᐅᐡᑲᑎᓴᐠ 
ᒥᓇ ᐊᐃᐧᔭᐠ ᑲᒪᑭᓯᐊᐧᐨ ᒋᑲᐧᔭᒋᐦᐃᑕᐧ ᒋᔭᓂᐊᓄᑭᐊᐧᐨ ᐱᐊᐧᐱᑯᑲᓂ ᐊᓄᑭᐃᐧᓂᐠ. 

ᐅᐣᑌᕑᐃᔪ ᐅᑭᒪ ᑫᓂᑲᐡᑭᐦᐅᐊᐧᐨ ᐅᑕᓄᑭᐠ ᒪᒋᑕᐃᐧᐣ ᔓᓂᔭ ᑲᐸᑭᑎᓂᐨ Skills Development Fund (SDF) 
ᑕᑭᒥᓇᐊᐧᐠ ᐱᒧᒋᑫᐃᐧᓇᐣ ᑲᐃᐧᒪᒋᑐᐊᐧᐨ ᐅᐡᑭ ᒪᒋᒋᑫᐃᐧᓇᐣ ᑫᐃᐧᒋᐦᐃᑯᐊᐧᐨ ᒋᐊᓄᑭᐦᐃᑕᐧ, ᒋᑭᑭᓄᒪᐃᐧᑕᐧ ᒥᓇ 
ᒋᒥᒋᒥᓂᑕᐧ ᐅᑕᓄᑭᐠ, ᐊᔑᐨ ᑲᐱᒥ ᐊᓄᑭ ᑭᑭᓄᒪᐃᐧᑕᐧ, ᒣᑲᐧᐨ ᓄᑯᑦ ᑲᐱᒥᔭᒪᑲᐠ ᑭᒋᐊᑯᓯᐃᐧᐣ. ᐅᐁᐧ SDF ᔓᓂᔭ 
ᑲᐸᑭᑎᓂᐨ ᑕᐅᒋᐊᓱᐡᑭᑲᑌᐊᐧᐣ ᑲᐃᐧᔭᓂᒪᒋᑐᐊᐧᐨ ᐅᑕᑕᐁᐧᐃᐧᓂᐊᐧᐨ ᒋᐃᐧᒋᐦᐃᑯᐊᐧᐨ ᒥᓇ ᐊᓄᑭᐱᒧᒋᑫᐃᐧᓇᐣ 
ᒋᒥᓄᓭᑭᐣ ᒣᑲᐧᐨ ᑲᔭᒪᑲᐠ ᑭᒋᐊᑯᓯᐃᐧᐣ. ᐅᓀᐧᓂᐊᐧᐣ ᐃᐧᒋᑕᓱᐃᐧᓇᐣ ᑕᑭᐅᒋᐃᓯᓭᐠ ᑭᓀᐧᐡ ᒋᔭᓂᔑᐃᐧᓂᑯᐊᐧᐨ 
ᒋᑭᔭᓄᑭᐦᐃᐁᐧᐊᐧᐨ ᒥᓇ ᑭᑭᓄᒪᑫᐊᐧᐨ ᐅᒪ ᐅᐣᑌᕑᐃᔪ. ᐱᒧᒋᑫᐃᐧᓇᐣ ᒥᓇ ᑕᑭᒥᓇᐊᐧᐠ ᔓᓂᔭᐣ ᑫᐅᒋ ᐃᐧᒋᐦᐃᑕᐧ 
ᐅᑕᓄᑭᐠ ᒥᓇ ᑲᓇᓇᑕᐊᐧᓄᑭᐊᐧᐨ ᑲᒪᑭᓯᐊᐧᐨ ᒥᓇ ᐅᒪᒥᑐᓀᒋᑲᓂᐊᐧᐠ ᐁᑲ ᑲᒥᓄᔭᐊᐧᐨ ᒋᐅᒋᐃᐧᒋᐦᐃᑕᐧ ᐅᒪ 
ᒋᑕᑭᐧᐊᐧᐨ. 

ᑫᑭᐅᒋᐃᐧᒋᒋᑲᑌᐠ ᑲᐱᒥ ᓇᐁᐧᑕᑯᓯᐊᐧᐨ ᐅᑕᓄᑭᐠ, ᐅᐣᑌᕑᐃᔪ ᐅᑭᒪ ᑕᐃᔑᒋᑫ: 

• ᒋᐊᓱᐡᑲᒪᑫᐨ ᑕᓇᐱᐃᐧᓂᐠ ᐊᓄᑭᐦᐃᐁᐧᐃᐧᐣ ᑲᐅᓇᒋᑲᑌᑭᐣ ᒥᓇ ᐊᓂᔑᓂᓂᐊᐧᐠ ᐅᓇᒋᑫᐃᐧᓇᐣ ᒋᔓᓂᔭᐃᐧ 
ᐃᐧᒋᐦᐃᑕᐧ ᐃᒪ ᑕᓇᐱᐃᐧᓇᐣ, ᐊᓄᑭᐱᒧᒋᑫᐃᐧᓇᐣ, ᐅᑕᓄᑭᐠ ᑲᐅᒋᐊᓄᑭᐦᐃᑕᐧ ᑲᐅᒋᒪᒪᐊᐧᓄᑲᑌᑭᐣ ᒥᓇ 
ᐅᑕᓄᑭᐦᐃᐁᐧᐠ 

• ᑕᐃᐧᑕᓄᑭᒪᐊᐧᐠ ᐅᐣᑌᕑᐃᔪ ᐅᑭᒪᑲᓇᐠ ᒋᐅᓇᒋᑲᑌᐠ ᐊᓂᔑᓂᓂᐃᐧ ᔓᓂᔭᐃᐧ ᒪᒋᒋᑫᐃᐧᐣ ᒥᓇ 
ᑫᓄᒋᐱᒋᓂᐡᑲᒪᑲᐠ ᑲᐡᑭᑕᒪᓱᐃᐧᐣ ᑎᐸᐸᒋᑫᐃᐧᐣ ᑫᐅᒋᐊᓱᐡᑭᑲᑌᓂᐠ ᐅᔓᓂᔭᐃᐧ ᐱᒧᒋᑫᐃᐧᓂᐊᐧ ᒥᓇ 
ᑫᓄᒋᒥᓄᑲᐸᐃᐧᒪᑲᑭᐣ ᐊᓂᔑᓂᓂᐃᐧ ᑕᓇᐱᐃᐧᓇᐣ 

• ᑕᐃᐧᑕᓄᑭᒪ ᑲᓇᑕ ᐅᑭᒪᐃᐧᐣ ᒋᐱᒥ ᓂᑲᓂᐡᑲᒪᑫᐨ ᑲᓂᔭᓄᑭᐦᐃᑕᐧ ᐸᑲᐣ ᐊᐦᑭᐠ ᑲᐅᒋᐊᐧᐨ ᒥᓇ 
ᑭᑭᓄᒪᐊᐧᑲᓇᐠ ᒋᒧᐡᑭᓀᐱᐦᐃᑫᐊᐧᐨ ᒋᐱᓀᐱᒋᑲᐯᔑᐊᐧᐨ ᐊᔑᐨ ᐃᒪ ᐅᐣᑌᕑᐃᔪ ᐸᑲᐣ ᐊᐦᑭᐠ ᑲᐃᐧᒋᐦᐃᑕᐧ 
ᐊᓄᑭ ᑭᑭᓄᒪᑫᐃᐧᓂ (OINP) 

• ᑕᐃᐧᒋᐦᐊᐊᐧᐠ ᑲᑲᐡᑭᐦᐅᐊᐧᐨ, ᐊᐣᑎ ᐱᑯ ᑲᑭᑕᔑ ᑭᑭᓄᒪᐃᐧᑕᐧ ᐸᑲᐣ ᐊᐦᑭᐠ ᑲᑭᐱᐅᑐᓭᐊᐧᐨ 
ᑲᐱᓇᓇᑕᐊᐧᓄᑭᐊᐧᐨ ᐁᑲᐧ ᑲᑭ ᑭᑭᓄᒪᐃᐧᑕᐧ ᐃᒪ ᐅᐣᑌᕑᐃᔪ ᐊᓄᑭᐃᐧ ᑭᑭᓄᒪᑫᐃᐧ ᐱᒧᒋᑫᐃᐧᓂᐠ. 

ᒋᒥᓇᐧᒋᑲᑌᑭᐣ ᑭᑭᓄᒪᑫᐃᐧ ᐊᓄᑭᐃᐧ ᐱᒧᒋᑫᐃᐧᓇᐣ 

ᐅᐡᑭ ᐊᓄᑭᐃᐧ ᐱᒧᒋᑫᐃᐧᓇᐣ ᒋᑭᑭᓄᒪᐃᐧᑕᐧ ᒥᓇ ᐊᓄᑭᐦᐃᑕᐧ ᓇᑕᐁᐧᑕᑲᐧᐣ ᒋᓇᑭᓭᒋᑲᑌᐠ ᒋᔭᓂᓇᑭᐅᑎᓂᑕ 
ᐅᑕᓄᑭᐠ ᐃᒪ ᐱᐊᐧᐱᑯᑲᓂᐠ. ᐅᐡᑭ ᐊᐸᒋᒋᑲᓇᐣ, ᐸᐸᑲᐣ ᑲᐅᑕᑲᓀᓯᐊᐧᐨ ᒥᓇ ᒋᐊᔑᑎᓂᑕᐧ ᒥᓇ ᑲᓂᑲᓂᓯᒪᑲᑭᐣ 
ᐱᒧᒋᑫᐃᐧᓇᐣ ᒥᐦᐃᒪ ᑫᓄᒋ ᐅᓂᓂᑫᒪᑲᑭᐣ ᒥᓇᐊᐧ ᐁᐧᑎ ᑫᓂᔭᓂᑫ ᐊᓄᑲᑕᒧᐊᐧᐨ ᐱᐊᐧᐱᑯᑲᓂ ᐊᓄᑭᐃᐧᓂᐠ. 
ᐃᑫᐧᐊᐧᐠ ᒥᓇ ᐸᑲᐣ ᐊᐦᑭᐠ ᑲᐱᐅᒋᐊᐧᐨ ᑲᐃᐧᐣ ᓇᐱᐨ ᒋᐊᓄᑭᐦᐃᑕᐧ ᐱᐊᐧᐱᑯᑲᓂᐠ. ᐃᑭᑐᒪᑲᐣ MiHR ᐅᒪ 
ᑲᐅᒋᑎᐸᐸᒋᑲᑌᑭᐣ ᐊᓄᑭᐦᐃᐁᐧᐃᐧᓇᐣ, ᑕᑕᓱᐱᓯᑦ ᑲᐱᒥ ᓇᓇᑲᒋᒋᑲᑌᑭᐣ ᐊᓄᑭᐦᐃᐁᐧᐃᐧᓇᐣ, ᒣᑲᐧᐨ ᒉᐣᐧᕑᐃ ᐱᓯᑦ 
2022 MiHR's Interactive Labour Market Dashboard, a monthly analysis of employment 
data, in January 2022: 

• ᐃᑫᐧᐊᐧᐠ ᑲᐊᓄᑭᐦᐃᑕᐧ ᒥᓂᑯᐠ 48% ᑕᓯᓄᐊᐧᐠ ᐅᒪ ᐅᐣᑌᕑᐃᔪ, ᐁᑲᐧ 31% ᐁᑕ ᐊᓄᑭᐊᐧᐠ ᐱᐊᐧᐱᑯᑲᓂᐠ 
• ᐸᑲᐣ ᐊᐦᑭᐠ ᑲᐱᐅᒋᐊᐧᐨ ᑲᐊᓄᑭᐦᐃᑕᐧ ᒥᓂᑯᐠ 36% ᑕᓯᓄᐊᐧᐠ ᐅᒪ ᐅᐣᑌᕑᐃᔪ, ᐁᑲᐧ 15% ᐁᑕ ᐊᓄᑭᐊᐧᐠ 

ᐅᐣᑌᕑᐃᔪ ᐱᐊᐧᐱᑯᑲᓂᐠ 
• ᐊᓇᐃᐧᐣ ᒥᓂᑯᐠ ᐊᓂᔑᓂᓂᐊᐧᐠ ᑲᐊᓄᑭᐦᐃᑕᐧ ᐅᒪ ᐅᐣᑌᕑᐃᔪ ᐱᐊᐧᐱᑯᑲᓂᐠ ᓇᐊᐧᐨ ᐃᐡᐸ ᐊᐱᐨ ᑯᑕᑭᔭᐣ 

ᑭᒋᐊᓄᑭᐃᐧᑲᒥᑯᐣ, ᐊᓄᑭᐦᐃᑯᐃᐧᓇᐣ ᐊᓂᓯᒥ ᓇᑭᐦᐅᒪᑲᓄᐣ ᐃᒪ ᐱᐊᐧᐱᑯᑲᓂᐠ 

ᐃᑫᐧᓂᐊᐧᐠ ᑲᐧᓫᐃᐨ ᒥᓇ ᔪᓂᐳᕑᓯᑎ ᒥᓇ ᐊᓄᑭ ᑭᑭᓄᒪᑯᐃᐧᓇᐣ ᑲᑭᔑᑐᐊᐧᐨ ᐅᒋᐃᐧᒋᐦᐃᐁᐧᓭ ᒋᐅᑎᓂᑕᐧ ᐸᐸᑲᐣ 
ᐃᓇᓄᑭᐃᐧᓇᐣ ᒋᔑᔭᓄᑭᐦᐃᑕᐧ ᐃᒪ ᔓᓂᔭᐊᐧᓯᓂᑫᐃᐧ ᐊᓄᑭᐃᐧᓂᐠ. ᐅᒪ ᐅᐣᑌᕑᐃᔪ ᓇᑕᐁᐧᑕᑲᐧᐣ ᒋᔭᓂᒥᔕᒋᑲᑌᐠ 
ᒥᓇ ᐊᓄᑲᑌᑭᐣ ᐅᓀᐧᓂᐊᐧᐣ ᑐᑲᐣ ᑭᑭᓄᒪᑫᐃᐧᓇᐣ ᑫᑭᐅᒋ ᐃᐧᒋᒋᑲᑌᑭᐣ ᑲᐃᔑᓇᑕᐁᐧᑕᑲᐧᐠ ᒋᓇᓄᑭᑌᐠ ᐅᒪ 
ᐱᐊᐧᐱᑯᑲᓂᐠ. 

ᐅᒪ ᐅᐣᑌᕑᐃᔪ ᑕᑲᐧᓄᐣ ᒪᐊᐧᐨ ᑲᒥᓇᐧᔑᑭᐣ ᑭᒋ ᑭᑭᓄᒪᑎᑲᒥᑯᐣ, ᐊᔑᐨ ᒥᓇ ᐊᓂᔑᓂᓂᐊᐧᐠ ᑲᐱᒧᑐᐊᐧᐨ 
ᐊᓄᑭᐃᐧᓇᐣ. ᐅᓀᐧᓂᐊᐧᐣ ᐊᓄᑭᐃᐧᓇᐣ ᑭᐱᐊᐧᐸᑎᓂᐁᐧᒪᑲᓄᐣ ᐁᓂᑲᓂᑕᒪᑫᒪᑲᑭᐣ ᐁᐅᒋᒪᒋᒋᑲᑌᑭᐣ ᐱᐊᐧᐱᑯᑲᓂ 
ᐱᒧᒋᑫᐃᐧᓇᐣ ᑫᐅᒋ ᐃᐧᒋᐦᐃᑕᐧ ᑲᐊᓄᑭᐦᐃᑕᐧ, ᐯᑭᐡ ᐁᐅᒋ ᐃᐧᒋᐦᐃᑕᐧ ᑲᐱᒥᑭᑭᓄᒪᐃᐧᑕᐧ ᑫᓂᔑ ᑭᑫᑕᒧᐊᐧᐨ 
ᐃᓇᓄᑭᐃᐧᓇᐣ. 

ᑫᑭᐅᒋᐃᐧᒋᒋᑲᑌᐠ ᒋᒥᓇᐧᔑᒋᑲᑌᐠ ᐊᓄᑭ ᑭᑭᓄᒪᑫᐃᐧᓇᐣ, ᐅᐣᑌᕑᐃᔪ ᐅᑭᒪ ᑭᐃᑭᑐ ᒋᑐᑕᐠ: 

• ᐅᑲᐊᓱᐡᑲᓇᐣ ᐊᓄᑭᐃᐧᑲᒥᑯᐣ ᑲᓇᓇᑐᓇᐊᐧᐊᐧᐨ ᒥᓇ ᒋᑭᑭᓄᐊᒪᐃᐧᑕᐧ ᐁᑲ ᓇᐱᐨ ᑲᐊᓄᑭᐦᐃᑕᐧ 
• ᐅᑲᐊᐧᐃᐧᒋᑐᓇᐣ ᐊᓄᑭᐃᐧ ᐊᐧᐸᑎᓂᐁᐧᐃᐧᓇᐣ ᐃᓀᐧᓂᐊᐧᐣ ᐅᒋ ᐱᐊᐧᐱᑯᑲᓂ ᐱᒧᒋᑫᐃᐧᓇᐣ ᒋᐅᒋ 

ᔑᑭᐡᑲᒪᑯᐊᐧᐨ ᑭᑭᓄᒪᐊᐧᑲᓇᐠ ᒋᐅᑕᐱᓇᒧᐊᐧᐨ ᐱᐊᐧᐱᑯᑲᐣ ᐊᓄᑭ ᑭᑭᓄᒪᑫᐃᐧᓂ, ᑯᑕᑭᔭᐣ ᐊᓄᑭ 
ᑭᑭᓄᒪᑫᐃᐧᓇᐣ 

• ᒋᐃᐧᑕᓄᑭᒥᑕᐧ ᑭᒋᑭᑭᒪᑎᑲᒥᑯ, ᐊᔑᐨ ᐊᓂᔑᓂᓂ ᑭᑭᓄᒪᑎᑲᒥᑯᐣ ᒥᓇ ᑲᑎᐱᓇᐁᐧ ᐱᒧᓂᑎᓱᒪᑲᑭᐣ 
ᑫᓄᒋᑕᑲᐧᑭᐣ ᐊᓄᑭᐃᐧ ᑭᑭᓄᒪᑫᐃᐧᓇᐣ ᒥᓇ ᑫᓄᒋᑲᒋᑎᓇᒧᐊᐧᐨ ᑲᐡᑭᐦᐅᐃᐧᓇᐣ ᒥᓇ ᒋᐅᒋᐊᓱᐡᑭᑲᑌᑭᐣ 
ᐊᓂᔑᓂᓂᐊᐧᑎᓯᐃᐧ ᑭᑫᑕᒪᐃᐧᓇᐣ, ᑫᒋᐊᐧᐠ ᒋᑭᐊᐧᐸᑕᐦᐃᑕᐧ ᐃᓇᓄᑭᐃᐧᓇᐣ ᐃᑫᐧᓂᐊᐧᐠ ᑭᑭᓄᒪᐊᐧᑲᓇᐠ 

• ᒋᐊᓄᑌᑭᐣ ᑲᓄᑌᓭᐊᐧᐨ ᐊᓄᑭᓇᑲᓇᐠ ᒋᐯᑌ ᓂᓯᑕᐃᐧᓇᑯᒋᑲᑌᑭᐣ ᐃᓀᐧᓂᐊᐧᐣ ᒪᔭᑦ ᑲᓂᓇᑕᐁᐧᑕᑲᐧᑭᐣ 
ᐃᓇᓄᑭᐃᐧᓇᐣ ᒥᓇ ᒋᐃᐧᑕᓄᑭᒥᑕᐧ ᐃᒪ ᐅᑭᒪᐃᐧᐣ ᑲᐅᒋᑲᓇᐊᐧᐸᑕᐠ ᐊᑭᐦᐃᐁᐧᐃᐧᓂ, ᑭᑭᓄᒪᑫᐃᐧᐣ ᒥᓇ 
ᑲᐡᑭᐦᐅᐃᐧᐣ ᐅᓇᒋᑫᐃᐧᐣ ᒋᑭᑫᑕᑲᐧᐠ ᑫᓂᔑᐸᐸᑭᑎᓂᐨ ᔓᓂᔭ ᒋᑭᑭᓄᒪᐃᐧᑕᐧ ᐊᓄᑭ ᑭᑭᓄᒪᑫᐃᐧᓇᐣ ᐃᒪ 
ᐅᓇᐱᑭᓯᒋᑫᐃᐧᓂᐠ ᒥᓇ ᐱᐊᐧᐱᑯᑲᓂᐊᓄᑭᐃᐧᓂᐠ 

• ᒋᐊᓱᐡᑲᒪᑫᐨ ᐃᒪ ᐊᓄᑭᐦᐃᐁᐧᐃᐧᓂᐠ ᐊᓄᑭᐃᐧ ᑭᑭᓄᒪᑫᐃᐧ ᐃᐧᑕᓄᑭᒥᑐᐃᐧᓇᐣ ᒋᐃᐧᑕᓄᑭᒥᐨ ᐅᑭᒪᐃᐧᐣ 
ᑲᐅᒋᑲᓇᐊᐧᐸᑕᐠ ᐊᓄᑭᐦᐃᐁᐧᐃᐧᓂ, ᑭᑭᓄᒪᑫᐃᐧᐣ ᒥᓇ ᑲᐡᑭᐦᐅᐃᐧᐣ ᐅᓇᒋᑫᐃᐧᐣ ᒋᑭᐅᒋᐃᐧᒋᐦᐃᑕᐧ 
ᑲᐃᔑᓄᑌᓭᐊᐧᐨ ᑲᐊᓄᑭᐦᐃᐁᐧᐊᐧᐨ 

• ᒋᐸᑭᑎᓇᐨ ᔓᓂᔭᐣ ᑲᓂᒪᒋᒋᑲᑌᑭᐣ ᒋᐊᓱᐡᑭᑲᑌᑭᐣ ᑲᑭᐅᓇᒋᑲᑌᑭᐣ ᑭᑭᓄᒪᑯ ᑭᔑᑐᒪᓯᓇᐃᑲᓇᐣ micro-
credentials 

ᑫᐅᒋᑎᐸᐸᒋᑲᑌᐠ ᑲᐡᑭᐦᐅᐃᐧᐣ: 
• ᐊᐊᐧᔑᒣ ᑭᔭᐱᐨ ᒋᐅᓇᒋᑲᑌᑭᐣ ᐅᑕᓄᑭᐅᑎᓇᒪᑯᐃᐧᓂᐊᐧ ᐊᓂᔑᓂᓂᐊᐧᐠ, ᐸᑲᐣ ᐊᐦᑭᐠ ᑲᐱᐅᒋᐊᐧᐨ ᒥᓇ 

ᐃᑫᐧᐊᐧᐠ ᒋᑕᑭᐧᐊᐧᐨ ᒥᓇ ᒋᐊᓄᑭᐊᐧᐨ ᐃᒪ ᔓᓂᔭᐊᐧᓯᓂᑫᐃᐧᓂᐠ 
• ᐊᐊᐧᔑᒣ ᑕᓇᑭᐅᓇᒋᑲᑌᐊᐧᐣ ᑭᑭᓄᒪᑫᐃᐧᓇᐣ (ᑐᑲᐣ ᑭᑭᓄᒪᑯ ᑭᔑᑐᒪᓯᓇᐃᑲᓇᐣ, ᑲᑭᔑᑐᐊᐧᐨ 

ᒪᓯᓇᐦᐃᑲᓇᐣ ᒥᓇ ᐊᓄᑭ ᑭᑭᓄᒪᑫᐃᐧᓇᐣ) ᑲᐊᓱᐡᑭᑫᒪᑲᑭᐣ ᑲᑭᐅᓇᒋᑲᑌᑭᐣ ᒋᔑᐊᐸᑕᑭᐣ ᐱᐊᐧᐱᑯᑲᓂ 
ᐊᓄᑭᐃᐧᓂᐠ 

ᑫᓂᔑ ᒪᒋᓂᐡᑲᓂᐊᐧᐠ 

ᐅᐁᐧ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᑕᓂᐱᒥᐊᓄᑲᑌ, ᒥᓇ ᐅᐡᑭᒪᒋᑕᐃᐧᓇᐣ ᑕᓂᐊᔑᑎᓂᑲᑌᐊᐧᐣ ᑫᒋᓇᐨ ᐅᒪ 
ᐅᐣᑌᕑᐃᔪ ᐊᐦᑭᐠ ᒋᔭᓂᑲᒋᑎᓇᒪᓱᒪᑲᑭᐣ ᐅᒪ ᑲᐅᒋᒪᑲᑭᐣ ᒋᐅᒋᐊᑕᐊᐧᑌᑭᐣ ᑲᓂᐱᒥᓇᑭᓭᑭᐣ ᒥᓯᐁᐧᑲᒥᐠ 
ᐊᑕᐁᐧᐃᐧᓇᐣ. ᐁᐧᑎ ᓂᔭᓄᔭᑭᐃᐧᐣ ᓂᑲᐣ, ᐅᑭᒪᐃᐧᐣ ᐅᑎᔑᒋᑫᐃᐧᓇᐣ ᒥᓇ ᑲᓂᑲᑫᐧᑌᐱᓇᑭᐣ ᑫᓄᒋᔓᓂᔭᑫᒪᑲᑭᐣ 
ᑕᐅᒋᑲᒋᑎᓂᑫᒪᑲᓂ ᐅᐣᑌᕑᐃᔪ ᑲᐃᔑᐱᒥᑭᑫᑕᑲᐧᓂᐠ ᑲᓂᑲᓂᑕᒪᑫᐨ ᐅᐸᐸᒥᓯᐃᐧᓂᐠ ᒥᓇ ᑲᐯᐦᐃ ᑲᐱᒥᐊᓄᑲᑌᑭᐣ 
ᔓᓂᔭᐊᐧᓯᓂᑫᐃᐧ ᐅᒪᒋᑫᐃᐧᓇᐣ. 

ᑕᓂᐱᒥᐡᑲᒪᑲᐣ ᐅᒪ ᐅᓇᒋᑫᐃᐧᓂᐠ ᒋᐱᒥᓇᓇᑭᐡᑲᑎᓇᓂᐊᐧᐠ. ᒋᒪᒪᐃᐧᐡᑲᐦᐃᑕᐧ ᑲᐃᐧᑕᓄᑭᒥᑐᐊᐧᐨ 
ᒋᑭᐁᐧᑲᓇᐊᐧᐸᑕᒧᐊᐧᐨ ᑲᑭᐱᒪᑕᓄᑲᑌᑭᐣ ᒥᓇ ᒋᐅᓇᐸᒋᑲᑌᑭᐣ ᐊᓂᓂᑲᐣ ᑫᓂᐊᓄᑲᑌᑭᐣ ᑫᒋᓇᐨ 
ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᒋᔭᓂᑌᐱᓂᑲᑌᐠ. ᐅᑭᒪᐃᐧᐣ ᐅᑲᓂᑭᐁᐧ ᓇᓇᑲᑕᐊᐧᐸᑕᐣ ᓂᐱᑌᓯᓇᐦᐃᑲᓇᐣ 
ᓂᐦᓱᔭᑭᐃᐧᐣ ᐊᓂᓯᓭᓂᐠ ᑌᐯᐧ ᒋᑎᐱᑐᒋᑲᑌᑭᐣ ᑲᑭᔑᐅᓇᐸᒋᑲᓂᐊᐧᐠ ᑲᓂᐱᒥ ᐊᔭᒋᓭᑭᐣ ᒥᓇ ᑲᐃᔑᓇᑲᐧᐠ ᐊᐦᑭᑲᐠ. 

ᐃᐡᑫᐧᓯᓇᐦᐃᑲᐣ A: ᑲᑭᒪᒪᐃᐧᐡᑲᓂᐊᐧᐠ ᑭᑭᓇᐊᐧᒋᐃᐧᒋᑫᐃᐧᐣ 
ᐅᐣᑌᕑᐃᔪ ᐅᑭᒪ ᐅᑭᑭᔑᑐᓇᐣ ᐊᑎᐟᒪᐊᐧᒋᐦᐃᐁᐧᐃᐧᓇᐣ ᑲᑭᔭᓂᒧᑕᒪᑫᐨ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᓂ ᒣᑲᐧᐨ 
2021. ᓂᐦᓴᐧ ᐃᒪ ᒪᓯᓇᑌᓯᒋᑲᓂᐠ ᑭᐅᒋᒪᐊᐧᒋᐦᐃᐁᐧ ᐁᑲᐧ ᒪᒪᐤ 164 ᑭᐱᑕᑭᐧᐊᐠ ᒪᐊᐧᒋᐦᐃᑐᐃᐧᓂᐠ ᓇᓇᑐᐠ 
ᐃᓇᓄᑭᐃᐧᓂᐠ ᑭᐱᐅᒋᐊᐧᐠ, ᑐᑲᐣ ᑭᒋᐊᓄᑭᐱᒧᒋᑫᐃᐧᓂᐠ, ᐅᓇᓇᑕᐊᐧᓯᓂᐁᐧᐠ, ᐅᓇᓇᑕᐃᐧᑭᑫᒋᑫᐠ, ᐊᓂᔑᓂᓂᐃᐧ 
ᓂᑲᓂᑕᒪᑫᐠ ᒥᓇ ᑕᓇᐱᐃᐧᓇᐣ, ᐅᑌᓇᐠ ᑲᓂᑲᓂᐱᒧᑐᐊᐧᐨ ᐊᓄᑭᐃᐧᓇᐣ ᒥᓇ ᑯᑕᑭᔭᐠ ᑲᐃᐧᑭᑫᑕᒧᐊᐧᐨ ᐅᐁᐧᓂ 
ᐊᓄᑭᐃᐧᓂ. ᒥᓇᐊᐧ ᑭᔭᓂᒪᐊᒋᐦᐊᐊᐧᐠ ᐊᓂᔑᓂᓂ ᒥᓇ ᐊᐱᑕᐃᐧᑯᓯᓴᓂ ᐱᒧᒋᑫᐃᐧᓇᐣ, ᐊᓄᑭᐃᐧᓇᐣ ᐅᒪ ᑐᑲᐣ 
ᑲᐃᔑ ᐸᐸᒥᓯᐊᐧᐨ ᒥᓇ ᐅᐣᑌᕑᐃᔪ ᐊᓄᑭᐱᒧᒋᑫᐃᐧᓇᐣ ᑲᐃᐧᑕᓄᑭᒥᐁᐧᐊᐧᐨ ᑭᒋᒧᑯᒪᓇᑭᐠ, ᐊᔑᐨ ᒥᓇ: 

• ᑭᒋᒧᑯᒪᓇᑭᐠ ᑲᑲᓇᐊᐧᐸᒋᑫᑕᒪᑫᐊᐧᐨ ᐊᓄᑭᐃᐧᓇᐣ 
• ᑭᑭᒧᑯᒪᓇᑭᐠ ᑲᓂᑲᓂᐱᒧᑐᐊᐧᐨ ᐊᓄᑭᐃᐧᓇᐣ 
• ᐱᐊᐧᐱᑯᑫᐃᐧ ᐊᓄᑭᐃᐧᐣ: ᑎᒥᐣᐢ ᐅᑌᓇᐠ ᑲᓂᑲᓂᐱᒧᑐᐊᐧᐨ ᐊᓄᑭᐃᐧᓇᐣ 
• ᑲᓇᑕ ᐊᐧᐱᐢᑲᐱᐠ ᑯᐸᐧᓫᐟ ᔓᓂᔭᐊᐧᓯᐣ 
• ᑲᑭᑭᒋᒪᒪᐃᐧ ᒪᐊᐧᒋᐦᐃᑎᓇᓂᐊᐧᐠ ‐ ᑲᓇᑕ ᐱᐊᐧᐱᑯᑲᐣ ᐊᓄᑭᐃᐧᐣ ᐊᐧᐸᑕᐦᐃᐁᐧᐃᐧᐣ (ᑎᒥᐣᐢ) 
• ᐊᓂᔑᓇᐯᐠ ᑌᑎᐸᐦᐃ ᐅᑕᑭᒥᐊᐧᐠ ᐅᐊᐧᑲᓇᐱᐦᐃᑯᐃᐧᓂᐊᐧ (ᑭᐁᐧᑎᓄᐠ ᓴᐱᕑᐃᔪᕑ, ᐦᐃᕑᐊᐣ ᓴᑲᐃᑲᐣ, ᒥᓇ 

ᔕᐊᐧᓄᐠ ᐊᐧᐸᓄᐠ, ᔕᐊᐧᓄᐠ ᓀᑲᐱᐦᐊᓄᐠ ᑌᑎᐸᐦᐃ 
• ᐅᑭᒪᑲᓇᐠ ᒋᕑᐃᑎ #3 ‐ ᑲᐃᑯᑎᐯᐣᒋᑫᒪᑲᐠ ᐅᓇᒋᑫᐃᐧᐣ 
• ᐊᐧᐸᐣ ᐅᑭᒪᑲᓇᐠ 
• ᐅᐣᑌᕑᐃᔪ ᐊᐱᑕᐃᐧᑯᓯᓴᓇᐠ 
• ᑕᓇᐱᐃᐧᓂᐠ ᒪᐊᐧᒋᐦᐃᑐᐃᐧ ᐊᓄᑭᓇᑲᓇᐠ ᒥᓇ ᐱᐊᐧᐱᑯᑲᐣ ᐅᓇᒋᑫᐃᐧᐣ ᑲᑭᑭᓄᐡᑲᒪᑫᐊᐧᐨ 
• ᑲᓇᑕ ᑲᐅᒋᐅᔑᒋᑲᑌᑭᐣ ᒥᓇ ᒪᒪᐊᐧᓄᑭᐃᐧᐣ 
• ᐅᑭᒪᐃᐧᐣ ᐅᑕᓄᑭᓇᑲᓂᒪᐣ ᐱᐊᐧᐱᑯᑲᐣ ᑲᐃᐧᑕᓄᑭᒥᑎᓂᐨ 
• ᒪᑫᔑ ᓯᐱ ᐊᐸᒋᒋᑲᓇᐣ 

ᐅᑭᒪᐃᐧᐣ ᑲᔦ ᐅᑭᐊᑐᐣ ᔓᓂᔭᐊᐧᓯᓂᑫᐃᐧᐣ ᐃᐧᑕᓄᑭᒥᑐ ᐊᓂᒧᒋᑫᐯᐸᐣ Critical Minerals Framework 

Discussion Paper ᐃᒪ ᐅᐣᑌᕑᐃᔪ ᐊᐦᑭᐃᐧ ᐱᑎᑫᐱᐦᐅᑎᓱᐣ (ERO) ᒣᑲᐧᐨ ᒥᑭᓯᐃᐧᐱᓯᑦ 10, 2021. ᐅᐁᐧ 
ERO ᑲᑭᐊᒋᑲᑌᐠ 21 ᑭᐱᐸᑭᑎᓂᑲᑌᐊᐧᐣ ᐁᑲᐧ ᒥᓇ ᐅᑭᒪᐃᐧᐣ ᐅᑭᑌᐱᓇᓇᐣ 17 ᐅᒪᓯᓇᐦᐊᒪᑯᐃᐧᓇᐣ ᐃᒪ 
ᒪᒪᑕᐊᐧᐱᑯᐠ. ᑲᑭᐱᓇᑫᐧᐱᐦᐃᑫᐊᐧᐨ ᓇᓇᑲᐠ ᑭᐱᑭᑐᐊᐧᐠ. ᐁᑭᔭᓂᒧᑕᒧᐊᐧᐨ ᔓᓂᔭᐊᐧᓯᓂᑫᐃᐧᐣ ᐃᐧᑕᓄᑭᒥᑐ 
ᐊᓂᒧᒋᑫᐯᐸᐣ ᒥᓇ ᑲᐃᐧᔭᐸᑕᑭᐣ ᑫᐅᒋ ᒪᐡᑲᐃᐧᑲᐸᐃᐧᒪᑲᑭᐣ ᐃᐧᐅᓇᒋᑲᓂᐊᐧᐠ. 

ᐃᐡᑫᐧᐱᐦᐃᑲᐣ B: ᑲᑭᑭᓇᐊᐧᒋᐃᐧᒋᑲᑌᑭᐣ ᑫᓂᐊᓄᑲᑌᑭᐣ 

ᑫᐅᒋᓂᐸᐃᐧᒪᑲᐠ ᑫᑲᓇᐊᐧᐸᒋᑲᑌᑭᐣ ᐅᐣᑌᕑᐃᔪ ᐅᑭᒪ ᐅᑕᔓᑕᒪᑫᐃᐧᐣ 

ᒋᒥᓇᐧᔑᒋᑲᑌᐠ 
ᐊᐦᑭᐃᐧ ᓇᓇᑲᒋᒋᑫᐃᐧ 
ᐃᐧᑕᒪᑫᐃᐧᓇᐣ ᒥᓇ 
ᒋᐊᓱᐡᑭᑲᑌᐠ ᐊᐦᑭᐠ 
ᑲᓇᓇᑕᐊᐧᐸᒋᑫᐊᐧᐨ 

ᒋᒥᓇᐧᔑᒋᑲᑌᐠ ᐊᐦᑭᐃᐧ 
ᓇᓇᑲᒋᒋᑫᐃᐧᐣ 

• ᒋᐸᑭᑎᓇᑭᐣ ᑫᑭᑕᐸᑕᑭᐣ ᑲᓂᐅᐡᑭᒋᑲᑌᑭᐣ ᑭᑭᓇᐊᐧᒋᒋᑲᓇᐣ ᒋᐁᐧᓯᓇᑲᐧᑭᐣ ᐃᒪ 
OGS ᐊᐦᑭᐃᐧ ᓇᓇᑲᒋᒋᑫᐃᐧ ᓂᐱᑌᓯᓇᐦᐃᑲᓂᐠ OGSEarth ᒥᓇ ᐃᒪ ᑐᑲᐣ 
OGSFocus ᒥᓇ OGS GeoData ᓂᐱᑌᓯᓇᐦᐃᑲᓇᐣ 

•  ᒋᐅᐡᑭᒋᑲᑌᐠ  ᒪᒪᑕᐊᐧᐱᑯᐠ  ᒋᔑᐊᒋᑲᑌᐠ  ᐅᓄᑕᓯᓂᐁᐧ  ᐊᓄᑭᐠ  ᒋᐅᒋᐊᐧᐸᑕᒧᐊᐧᐨ  
ᐅᐣᑌᕑᐃᔪ  ᐅᑭᒪᐃᐧᐣ  ᔓᓂᔭᐊᐧᓯᓂᑫᐃᐧ  ᐅᓇᒋᑫᐃᐧ  ᐃᐧᑕᒪᑫᐃᐧᐣ  ᐱᑯ  ᐊᐣᑎ  
ᑌᑎᐸᑲᒥᐠ  ᑲᐊᔭᐊᐧᐨ  

•  ᒋᐅᐡᑭᐃᐧᒋᑲᑌᑭᐣ  ᐅᐡᑭ  ᑫᑯᓇᐣ  ᑲᒥᓄᓭᑭᐣ  ᒥᓇ  ᑲᓂᓯᑐᑕᑲᐧᑭᐣ  ᐅᒪ  OGS  
ᑲᑭᓂᐱᑌ  ᐃᐧᒋᑲᑌᑭᐣ, ᐊᔑᐨ  ᒪᒪᑕᐊᐧᐱᑯᐠ  ᑲᑭᐃᔑ  ᐊᒋᑲᑌᑭᐣ  ᐃᐧᑕᒪᑫᐃᐧᓇᐣ  

•  ᒋᑭᐁᐧ  ᓇᓇᑲᑕᐊᐧᐸᒋᑲᑌᑭᐣ  ᐊᐦᑭᐃᐧ  ᓇᓇᑲᒋᒋᑫᐃᐧ  ᐃᐧᑕᒪᑫᐃᐧᓇᐣ  ᓇᐊᐧᐨ  ᒋᐁᐧᑕᐠ  
ᑫᔑ  ᓂᓯᑕᐃᐧᓇᐃᐧᑕᐧ  ᔓᓂᔭᐊᐧᓯᓂᐠ  

•  ᒋᒪᒋᒋᑲᑌᑭᐣ  ᐅᐡᑭ  ᐊᐦᑭᐃᐧ  ᓇᓇᑲᒋᒋᑫᐃᐧᓇᐣ  ᑲᑕᓇᓄᑲᑌᑭᐣ  ᐅᐣᑌᕑᐃᔪ  
ᒋᐃᐧᑕᓄᑭᒥᑕᐧ  ᐊᓂᔑᓂᓂᐊᐧ  ᑲᑲᐯᔑᐊᐧᐨ  ᐅᑕᓇᐱᐃᐧᓂᐊᐧᐠ  ᑫᑭᐅᒋᒪᑲᑭᐣ  
ᐃᐧᑕᓄᑭᒥᑐᐃᐧᓇᐣ  

• ᑕᓇᓇᑲᒋᐦᐊᑲᓄᐊᐧᐠ ᒥᓇ ᑕᒪᒪᐊᐧᑭᒪᑲᓄᐊᐧᐠ ᐊᓯᓂᐠ ᒥᓇ ᔓᓂᔭᐊᐧᓯᓂᐠ ᐃᒪ 
ᑲᑭᔑ ᒥᓇᐧᔑᒋᑲᑌᐠ ᐊᐦᑭᐃᐧ ᓇᓇᑕᐃᐧᑭᑫᒋᑫᐃᐧ ᐃᓇᓄᑭᐃᐧᓇᐣ ᒥᓇ ᐁᐧᐱᓂᑲᓇᐣ 
ᑲᓇᓇᑕᐃᐧᑭᑫᒋᑲᑌᑭᐣ ‐ ᒋᑭᐅᒋ ᐃᐧᒋᐦᐃᐁᐧᒪᑲᐠ ᐊᓂᐣ ᒥᓂᑯᐠ ᐁᔭᒪᑲᑭᐣ 
ᐁᐧᐱᓂᑲᓇᐣ ᒥᓇ ᐊᓯᓂᐠ ᑲᔑᑯᐊᐸᑎᓯᐊᐧᐨ, ᑫᑭᐅᒋ ᐊᓱᐡᑭᑫᒪᑲᐠ ᒋᑭᐁᐧ ᐅᔑᐦᐃᑕᐧ 
ᒋᐊᓂᑭᐁᐧ ᐅᔑᐦᐅᐊᐧᐨ ᐊᓯᓂᐠ 

ᒋᒥᓇᐧᔑᒋᑲᑌᐠ 
ᐊᐦᑭᐃᐧ ᓇᓇᑲᒋᒋᑫᐃᐧ 
ᐃᐧᑕᒪᑫᐃᐧᓇᐣ ᒥᓇ 

ᐊᐊᐧᔑᒣ ᑫᑭᔭᓄᒋ 
ᒪᒋᓂᐡᑲᒪᑲᑭᐣ 

ᓇᓇᑕᐊᐧᓯᓂᑫᐃᐧᓇᐣ ᒥᓇ 

ᑫᒋᓇᐨ ᑲᓇᓇᑕᐊᐧᓯᓂᐁᐧ ᐊᓄᑭᐊᐧᐨ ᒋᑲᐯ ᒥᓂᑕᐧ ᐅᑕᓄᑭ ᐊᓱᐡᑲᒪᑯᐃᐧᓂᐊᐧ 
ᑐᑲᐣ ᐅᐣᑌᕑᐃᔪ ᑲᐅᐡᑭᒪᒋᑕᐊᐧᐨ ᐅᓇᓇᑕᐊᐧᓯᓂᐁᐧᐠ ᐃᐧᒋᐦᐃᐁᐧᐃᐧᐣ (OJEP) 

• 

ᒋᐊᓱᐡᑭᑲᑌᐠ ᐊᐦᑭᐠ 
ᑲᓇᓇᑕᐊᐧᐸᒋᑫᐊᐧᐨ 

ᒋᒪᑕᓄᑲᑌᑭᐣ 
ᐱᐊᐧᐱᑯᑲᓇᐣ 

• ᒋᐃᐧᒋᒋᑲᑌᐠ ᐅᐣᑌᕑᐃᔪ ᑕᐠᐢ ᑭᐁᐧᓇᒪᑫᐃᐧᐣ (OFFTS) ᑲᑭᐁᐧᓇᒪᑲᓄᐊᐧᐠ ᑕᐠᐢ 
ᑎᐸᐦᐃᑫᐃᐧᐣ 

• ᒋᐃᐧᒋᒋᑲᑌᓂᐠ  ᑲᓇᑕ  ᐅᑭᒪᐃᐧᐣ  ᑲᐃᐧᓇᑭᓇᐠ  ᐊᓯᓂᑫᐃᐧ  ᐊᓄᑭᐃᐧ  ᑕᐠᐢ  
ᑭᐁᐧᓇᒪᑫᐃᐧᐣ (METC) ᑲᐊᑕᐁᐧᐊᐧᐨ  ᐊᐸᒋᒋᑲᓇᐣ  ᐃᒪ  ᑲᓇᑕ  
ᑲᓇᑕᐁᐧᑕᑯᓯᐊᐧᐨ  ᔓᓂᔭᐊᐧᓯᓂᐠ  ᒥᓇ  ᒋᐱᒥᔭᓄᑲᑌᑭᐣ  ᑲᑲᑫᐧᑌᐱᓭᒋᑲᑌᑭᐣ  ᓂᑲᐣ  
ᐊᒋᑫᐃᐧᓇᐣ  ᑫᐅᒋᔑᑭᐡᑭᑫᒪᑲᑭᐣ  ᒋᒪᑕᓄᑲᑌᑭᐣ  ᑲᓇᓇᑐᓇᐃᐧᑕᐧ  ᔓᓂᔭᐊᐧᓯᓂᐠ  
ᐱᐊᐧᐱᑯᑲᓂᑫᐃᐧᓇᐣ.  

ᒋᓇᑭᐦᐅᒪᑲᑭᐣ 
ᑲᑕᔑᐅᔑᒋᑲᑌᑭᐣ 

ᑫᑯᓇᐣ ᒥᓇ 
ᒋᐅᔑᒋᑲᑌᑭᐣ ᑲᐯ 
ᑲᐱᒥᐅᔑᒋᑲᑌᑭᐣ 
ᐊᑕᐁᐧᐃᐧᓇᐣ 

ᒋᐅᔑᒋᑲᑌᑭᐣ ᐊᐦᑭᑲᐠ 
ᑲᐅᑎᓂᑲᑌᑭᐣ 

• ᑕᐅᓇᒋᑲᑌ ᑭᐁᐧᑎᓄᐠ ᐅᐣᑌᕑᐃᔪ ᒋᒧᓇᐦᐅᑕᐧ ᐊᓯᓂᐠ ᑫᓄᒋᐅᔑᐦᐃᑕᐧ ᐊᓂᒥᑭᓴᐠ 
ᒥᓇ ᒋᐊᓱᐡᑭᑲᑌᑭᐣ ᔓᓂᔭᐊᐧᓯᓂᑫᐃᐧᐣ ᒋᐅᒋᐊᓄᑲᑌᑭᐣ ᒣᑲᐧᐨ ᑲᔭᑭᐣ ᐅᑭᒪᐅᓂ 
ᐱᒧᒋᑫᐃᐧᓇᐣ, ᐊᔑᐨ ᒥᓇ ᑲᐅᒋᐸᑭᑎᓂᑲᑌᑭᐣ ᑭᐁᐧᑎᓄᐠ ᐅᐣᑌᕑᐃᔪ ᔓᓂᔭ 
ᐸᑭᑎᓂᑫᐃᐧ ᐱᒧᒋᑫᐃᐧᐣ (NOHFC). 

•  ᐅᐣᑌᕑᐃᔪ  ᐅᑭᒪ  ᑲᔦ  ᐅᑭᐸᑭᑎᓇᐣ $250,000 ᒋᐊᓱᐡᑭᑲᑌᐠ  ᒋᐅᔑᒋᑲᑌᑭᐣ  ᓂᔑᐣ  
ᐅᐡᑭ  ᐊᓄᑭᑲᒥᑯᐣ  ᐃᒪ  ᐁᓫᐠᐟᕑᐊ  ᐊᓂᒥᑭᓴᐠ  ᑲᑕᔑᐅᔑᐦᐃᑕᐧ  ᐊᓄᑭᑲᒥᑯᐠ  ᓂᑲᐣ  
ᐊᓂᒥᑭᓴᐠ  ᐊᐸᒋᒋᑲᓇᐣ  ᐸᕑᐠ  ᐯᔓᐨ  ᑯᐸᐧᓫᐟ. ᐅᓀᐧᓂᐊᐧᐣ  ᐅᐡᑭ  ᐊᓄᑭᐃᐧᓇᐣ  ᐊᒥ  
ᐃᑫᐧᓇᐠ  ᒋᒪᒋᒋᑲᑌᑭᐣ  ᐅᒪ  ᐅᐣᑌᕑᐃᔪ  ᒥᓇ  ᑕᐅᒋᐃᐧᒋᒋᑫᒪᑲᐣ  
ᑲᐱᒥᓇᑕᐁᐧᑕᑯᓯᐊᐧᐨ  ᐊᓯᓂᑫᐃᐧᓂᐠ  ᑲᐅᑎᓂᑕᐧ  ᒋᐅᒋ  ᐊᓱᐡᑭᑫᒪᑲᐠ  
ᑲᓇᐸᐱᑫᔑᒥᑕᐧ  ᐅᑕᐸᓇᐠ (EV) ᑲᐊᑕᐊᐧᓱᐊᐧᐨ  ᑭᐁᐧᑎᓄᐊᐦᑭᐠ.  

•  ᒋᐊᓱᐡᑲᑭᐣ  ᐱᐊᐧᐱᑯᑲᓇᐣ  ᒋᐅᒋᑕᒪᑫᐨ  ᑫᐅᒋᑌᐱ  ᑎᐸᐦᐃᑫᒪᑲᑭᐣ  ᒥᓇ  ᒋᐱᒥ  
ᐯᑲᓄᑭᒪᑲᑭᐣ  ᐃᐡᑯᑌ  ᑲᐅᒋᐊᓄᑭᒪᑲᐠ  ᐁᐧᑎ  ᐊᓂᓂᑲᐣ.  

ᒋᓇᑭᐦᐅᒪᑲᑭᐣ 
ᑲᑕᔑᐅᔑᒋᑲᑌᑭᐣ 

ᑫᑯᓇᐣ ᒥᓇ 
ᒋᐅᔑᒋᑲᑌᑭᐣ ᑲᐯ 
ᑲᐱᒥᐅᔑᒋᑲᑌᑭᐣ 
ᐊᑕᐁᐧᐃᐧᓇᐣ 

ᒋᐅᔑᒋᑲᑌᑭᐣ 
ᑫᒥᓄᐡᑲᒪᑲᑭᐣ 

ᑫᐱᒥᐅᑎᓂᑲᑌᑭᐣ 
ᐊᑕᐁᐧᐃᐧᓇᐣ 

• ᒋᒪᒪᐃᐧᓂᑲᑌᑭᐣ  ᓂᑕᑦ  ᑲᑭᒪᒋᒋᑲᑌᑭᐣ  ᐊᐸᒋᒋᑲᓂ  ᐅᔑᒋᑫᐃᐧ  ᐊᓄᑭᑲᒥᑯᐣ  
(OEM), ᐊᓂᒥᑭᓴᐠ  ᑲᑕᔑᐅᔑᐦᐃᑕᐧ, ᐃᐡᑯᑌᒪᒋᐁᐧᐸᐦᐃᑲᓇᐣ  ᑲᑕᔑᐅᔑᒋᑲᑌᑭᐣ, 
ᑕᑲᐧᑲᒥᓂᑲᓇᐣ  ᑲᑕᔑᐅᔑᒋᑲᑌᑭᐣ  ᒥᓇ  ᐱᐊᐧᐱᑯᑲᓇᐣ  ᒋᐅᒋᐃᐧᒋᒋᑲᑌᐠ  
ᑲᐃᔑᓇᓄᑌᓭᑭᐣ  ᐅᐣᑌᕑᐃᔪ  ᑲᐃᔑᐅᔑᐦᐃᑕᐧ  ᑲᓇᐸᐱᑫᔑᒥᑕᐧ  ᐅᑕᐸᑲᓇᐣ  
ᑲᐃᔑᐊᑕᐊᐧᓱᐊᐧᐨ  

• ᒋᐃᐧᒋᒋᑲᑌᑭᐣ ᐃᒪ ᓇᓇᑲ ᑲᐃᓇᓄᑲᓂᑕᐧ ᐊᓂᒥᑭᓴᐠ ᑲᐃᔑᐅᔑᐦᐃᑕᐧ ᑲᓂᐱᒥ 
ᐊᑕᐊᐧᓱᐊᐧᐨ ᐃᒪ ᐱᐊᐧᐱᑯᑲᓂᐠ ᑲᑭᐅᑎᓂᑲᑌᑭᐣ ᒋᐅᒋᐅᔑᐦᐃᑕᐧ, ᐊᓂᔑᓂᓂᐃᐧ 

ᐊᓄᑭ  ᐱᒧᒋᑫᐃᐧᓇᐣ  ᒥᓇ  ᑯᑕᑭᔭᐣ  ᑲᓂᐱᒥ  ᓇᑭᐦᐅᒪᑲᑭᐣ  ᐊᓄᑭᐃᐧᓇᐣ  ᑲᐅᒋ  
ᐃᐧᒋᒋᑲᑌᑭᐣ  ᐃᐧᑕᓄᑭᒥᐁᐧᐃᐧᓂᐠ  

• ᒋᐃᐧᒋᒋᑲᑌᓂᐠ ᐅᐣᑌᕑᐃᔪ ᐅᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ ᑲᐃᔑᒪᒪᐃᐧᐡᑲᓄᐊᐧᐠ 
ᒥᓇ ᒪᐊᐧᒋᐦᐃᐁᐧᐃᐧᓂᐠ 

ᒋᓇᑭᐦᐅᒪᑲᑭᐣ 
ᑲᑕᔑᐅᔑᒋᑲᑌᑭᐣ 

ᑫᑯᓇᐣ ᒥᓇ 
ᒋᐅᔑᒋᑲᑌᑭᐣ ᑲᐯ 
ᑲᐱᒥᐅᔑᒋᑲᑌᑭᐣ 
ᐊᑕᐁᐧᐃᐧᓇᐣ 

ᒋᐁᐧᑕᐠ ᒋᐅᑎᓂᑲᑌᑭᐣ 
ᐅᑭᒪᐃᐧᐣ ᐅᑕᓱᐡᑲᒪᑫᐃᐧᓇᐣ 
ᒥᓇ ᐃᐧᒋᐦᐃᐁᐧᐃᐧᓇᐣ 

•  ᒋᐃᐧᒋᑐᐨ  ᐊᓄᑭᐃᐧᓇᐣ  ᐊᐊᐧᔑᒣ  ᒋᑌᐱᓇᒪᓱᒪᑲᑭᐣ  ᑲᐡᑭᐦᐅᐃᐧᓇᐣ  ᒋᐅᒋᑕᒪᑫᐨ  
ᐊᓱᐡᑲᒪᑫᐃᐧᓇᐣ  ᑐᑲᐣ  ᑫᓂᔑᓂᓯᑕᐁᐧᑕᒧᐊᐧᐨ  ᒥᓇ  ᑫᑭᐅᑎᓇᐊᐧᐨ  ᔓᓂᔭ  
ᑲᐅᒋᐸᑭᑎᓂᐨ  ᒥᓇ  ᑯᑕᑭᔭᐣ  ᐃᐧᒋᐦᐃᐁᐧᐃᐧᓇᐣ  

• ᒋᐅᒋ ᐊᐧᐃᐧᑕᓄᑭᒥᐁᐧᐨ ᐅᑌᓇᐠ ᑲᐅᑭᒪᐃᐧᐊᐧᐨ ᒋᓇᓇᑐᓇᒧᐊᐧᐨ ᐊᐣᑎ 
ᑲᐃᐧᔑᒪᒋᒋᑲᑌᑭᐣ ᐊᓄᑭᐃᐧᓇᐣ. 

ᒋᒥᓇᐧᔑᒋᑲᑌᓂᐠ 
ᐅᐣᑌᕑᐃᔪ ᐅᑭᒪᐃᐧᐣ 
ᐃᐧᑕᓄᑭᒥᑐᐃᐧ 
ᐅᓇᑯᓂᑫᐃᐧᐣ 

ᒋᒪᐡᑲᐃᐧᒋᑲᑌᐠ 
ᑲᐃᓇᑯᓂᑲᑌᐠ 

ᑲᑫᐧᐸᑭᓇᑐᐃᐧᐣ ᒥᓇ 
ᓂᑲᓂᐡᑭᑫᐃᐧᐣ 

•  ᒋᐅᓇᑐᐨ  ᐱᒥᓂᔕᐦᐃᑫᐃᐧᓇᐣ  ᐃᓀᐧᓂᐊᐧᐣ  ᒪᐊᐧᐨ  ᐁᑲ  ᓇᐱᐨ  ᑲᒥᔕᑭᐣ  
ᐱᐊᐧᐱᑯᑲᓇᐣ (ᑫᑭᐅᒋ  ᐃᐧᒋᒋᑲᑌᐠ  ᑕᐡ, ᐅᐣᑌᕑᐃᔪ  ᐅᑭᒪᐃᐧᐣ  ᐅᑭᐸᑭᑎᓇᐣ  
ᐅᓇᑯᓂᑫᐃᐧ  ᑲᑫᐧᑌᐧᐃᐧᓂ  ᐃᐁᐧᓂ  ᐊᐦᑭᐃᐧ  ᐱᑎᑫᓯᓇᐦᐃᑫᐃᐧᓂ  ᐅᒪ  ᐅᐣᑌᕑᐃᔪ  
ᑲᓂᐱᑌᓯᓇᐦᐃᑲᑌᓂᐠ  ᐅᑭᒪ  ᓂᑲᐣ  ᑲᓂᔑᒪᒥᑎᓀᑕᐠ)  

• ᒋᓇᑭᐯᑌᓇᑯᒋᑲᑌᐠ ᐅᓀᑕᒧᐃᐧ ᐱᒥᓂᔕᐦᐃᑫᐃᐧᐣ ᑭᔭᐱᐨ ᒋᐅᔑᒋᑲᑌᐠ 
ᒋᑭᑫᑕᒧᓂᑕᐧ ᐱᑯ ᐊᐃᐧᔭᐠ ᑭᑭᓄᐦᐃᑫᐃᐧᐣ ᒋᑲᐧᔭᒋᒋᑲᑌᐠ ᑫᑭᐃᐧᒋᐦᐃᑯᐊᐧᐨ 
ᑲᐃᐧᒪᒋᑐᐊᐧᐨ ᐊᓯᓂᑫᐃᐧᓂᐠ ᒋᑭᑫᑕᒧᐊᐧᐨ ᑲᐃᓇᑯᓂᑲᑌᐠ ᐊᓯᓂᑫᐃᐧ ᐊᓄᑭᐃᐧᓂ 

• ᑕᐅᒋᑕᒪᑲᓂᐊᐧᐣ ᐊᓄᑭᐃᐧ ᐱᒧᒋᑫᐃᐧ ᐊᓱᐡᑲᒪᑫᐃᐧᐣ ᒥᓇ ᐅᑭᒪᐃᐧᓂᐠ 
ᑲᐅᒋᓂᑲᓂᐡᑭᑲᑌᐠ ᑫᐅᒋ ᔕᐳᓂᑲᑌᑭᐣ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧ 
ᐊᓄᑭᐃᐧᓇᐣ ᐅᒪ ᐅᐣᑌᕑᐃᔪ 

ᒋᒥᓇᐧᔑᒋᑲᑌᓂᐠ 
ᐅᐣᑌᕑᐃᔪ ᐅᑭᒪᐃᐧᐣ 
ᐃᐧᑕᓄᑭᒥᑐᐃᐧ 
ᐅᓇᑯᓂᑫᐃᐧᐣ 

ᒋᔑᑭᐡᑭᑲᑌᐠ 
ᒋᑭᐁᐧᔭᓄᑲᑌᐠ ᐱᐊᐧᐱᑯᑲᐣ 

ᑫᑌ ᐱᐊᐧᐱᑯᑲᓂᐠ 

• ᒋᐅᓇᑐᐨ ᑫᐱᒥᓂᔕᐦᐃᑲᑌᐠ ᐃᐧᑕᓄᑭᒥᑐᐃᐧᐣ ᑫᔭᐸᑕᐠ ᑫᒧᓇᐦᐅᑕᐧ ᑲᑭᐁᐧᐱᓂᑕᐧ 
ᐊᓯᓂᐠ ᑫᑌ ᐱᐊᐧᐱᑯᑲᓂᐠ, ᐃᐡᑲᐧ ᒥᓇᐧᒋᑲᑌᐠ ᐱᐊᐧᐱᑯᑲᐣ ᐅᓇᑯᓂᑲᐣ 

•  ᐱᑯ  ᐊᐣᑎ  ᑲᐃᐧᔑ  ᑭᐁᐧ  ᒧᓇᐦᐃᑲᓱᐊᐧᐨ  ᐊᓯᓂᐠ  ᑫᑌ  ᐱᐊᐧᐱᑯᑲᓂᐠ  ᑕᐃᐧᒋᒋᑲᑌ  
•  ᑕᓇᓇᑐᓂᑲᑌᐊᐧᐣ  ᑫᑭᐃᐧᒋᐦᐃᐁᒪᑲᑭᐣ  ᑫᐃᓇᐸᑕᑭᐣ  ᐱᐊᐧᐱᑯᑲᓂ  ᐁᐧᐱᓂᑲᓇᐣ  
•  ᒋᓂᑲᓂᐡᑭᑫᑕᒪᑫᐨ  ᐅᐡᑭᐃᐧᑕᓄᑭᒥᑐᐃᐧᓇᐣ  ᑯᑕᑭᔭᐣ  ᑲᓇᑕ  ᒥᓇ  ᐅᐣᑌᕑᐃᔪ  

ᐱᒥᓂᔕᐦᐃᑫᐃᐧᓇᐣ ᑲᓇᑕᐁᐧᑕᑲᐧᑭᐣ  

40 



ᒋᒪᒋᒋᑲᑌᑭᐣ 
ᑫᓄᒋᔓᓂᔭᑫᒪᑲᐠ 
ᐊᓯᓂᑫᐃᐧᐣ, 

ᓇᓇᑕᐊᐧᓯᓂᐁᐧᐃᐧᐣ 
ᒥᓇ ᒪᒋᒋᑫᐃᐧᐣ 

ᒋᐊᓱᐡᑭᑲᑌᑭᐣ 
ᐅᐡᑭᒪᒋᒋᑫᐃᐧᐣ, 

ᓇᓇᑕᐃᐧᑭᑫᒋᑫᐃᐧᐣ ᒥᓇ 
ᐅᓇᒋᑫᐃᐧᐣ 

• ᒋᒥᓇᐧᔑᒋᑲᑌᐠ ᑲᑭᐁᐧᐅᔑᐦᐃᑕᐧ ᐊᓯᓂᐠ ᐃᒪ ᑲᓇᐸᐱᑫᔑᒥᑕᐧ ᐅᑕᐸᓂ ᐊᓂᒥᑭᓴᐠ,
ᐊᔑᐨ ᑲᒪᑲᑌᐊᐧᑭᐣ ᐁᐧᐱᓂᑲᓇᐣ ᑲᑭᐁᐧᐅᔑᒋᑲᑌᑭᐣ ᒥᓇ ᑯᑕᑭᔭᐣ ᑲᔓᑯᓂᑲᑌᑭᐣ
ᐊᓄᑭᐃᐧᓂᐠ

• ᒋᐊᓱᐡᑭᑲᑌᐠ  ᒋᐅᑎᓂᑕᐧ  ᐊᓯᓂᐠ  ᐃᒪ  ᑲᑭᐁᐧᐱᓂᑕᐧ  ᐊᓯᓂᐠ  ᒥᓇ  ᑯᑕᑭᔭᐠ  ᑲᑭᐅᒋ 
ᔑᑯᐊᐸᒋᐦᐃᑕᐧ  ᐊᓯᓂᐠ 

• ᒋᓇᓇᑲᒋᒋᑲᑌᐠ  ᐊᓂᐣ  ᑫᑭᔑᐃᐧᒋᒋᑲᑌᐠ  ᑭᒋᒧᓇᐦᐃᑫᐃᐧᐣ  ᒋᓇᓇᑐᓇᐃᐧᐨ  ᐊᓯᐣ  ᒥᓇ 

ᒋᐅᑎᓂᐨ 
• ᒋᓂᑲᓂᓯᑲᒋᑲᑌᑭᐣ ᓇᓇᑕᐃᐧᑭᑫᒋᑫ ᐊᓄᑭᐃᐧᓇᐣ ᑲᐊᓄᑲᑌᑭᐣ ᓇᓇᑕᐊᐧᓯᓂᑫ

ᐅᓇᒋᑫᐃᐧᓇᐣ ᒥᓇ ᐅᑕᐸᓂ ᐊᓂᒥᑭᓴᐠ ᑫᑭᐅᒋ ᐃᐧᒋᒋᑲᑌᐠ ᐅᒪ  Ministry of
Colleges and Universities’ (MCU) Ontario Research Fund:
Research Excellence 

• ᒋᓇᓇᑐᓂᑲᑌᐠ ᑫᔑᐊᓱᐡᑭᑲᑌᐠ R&D ᒥᓇ ᑫᑭᐅᒋ ᑲᒋᑎᓂᑲᑌᐠ ᐅᐁᐧ ᒥᓇ ᓇᐣᑕ
ᒋᑭᐅᓇᑌᑭᐸᐣ ᔓᓂᔭᐊᐧᓯᓂᑫᐃᐧ ᐊᓄᑭᐃᐧᐣ ᒪᐊᐧᐨ ᑲᑭᑕᑭᓱᐊᐧᐨ ᐊᔑᐨ
ᑲᐅᒋᐅᔑᐦᐃᑕᐧ ᐅᑕᐸᓂ ᐊᓂᒥᑭᓴᐠ

• ᒋᓇᓇᑐᓂᑲᑌᐠ  ᐊᓂᐣ  ᑫᑭᔑᐅᐡᑭᔭᓄᑲᑌᑭᐣ  ᓇᓇᑕᐊᐧᓯᓂᑫᐃᐧ  ᐊᓄᑭᐃᐧᐣ  ᒥᓇ 

ᒪᒋᑕᐃᐧᐣ  ᐁᑲᐧ  ᐊᐱᐣ  ᒋᐅᒋ  ᐃᐧᒋᐦᐃᑎᒪᑲᑭᐣ  ᐊᓯᓂᑫᐃᐧ  ᐱᒧᒋᑫᐃᐧᓇᐣ 
ᑲᑎᐯᑕᒧᐊᐧᐨ  ᐊᓱᐡᑲᒪᑫᐃᐧ  ᐊᓄᑭᐃᐧᓇᐣ 

• ᑕᓇᑯᒋᑲᑌᐊᐧᐣ ᑲᔭᓄᑲᑌᑭᐣ ᐃᒪ ᑭᐁᐧᑎᓄᐠ ᐅᐣᑌᕑᐃᔪ ᐦᐁᕑᐃᑎᐨ ᔓᓂᔭ
ᐸᑭᑎᓂᑫᐃᐧᐣ ᑫᑭᐅᒋᒥᓂᑕᐧ ᐊᓄᑭᐃᐧᓇᐣ ᒋᓇᓇᑐᓂᑫᐃᐧᓇᐣ ᒥᓇ ᒋᓇᑯᑐᐊᐧᐨ
ᐁᐃᐧᔭᓂ ᒪᒋᑐᐊᐧᐨ ᐅᐡᑭ ᐱᐊᐧᐱᑯᑲᓂ ᒥᓇ ᐅᑕᓄᑭᐃᐧ ᒪᒋᒋᑫᐃᐧᓂᐊᐧ

ᒋᒪᒋᒋᑲᑌᑭᐣ 
ᑫᓄᒋᔓᓂᔭᑫᒪᑲᐠ, 
ᓇᓇᑕᐊᐧᓯᓂᐁᐧᐃᐧᐣ 
ᒥᓇ ᒪᒋᒋᑫᐃᐧᐣ 

ᒋᐃᐧᒋᒋᑲᑌᑭᐣ 
ᐃᐧᑕᓄᑭᒥᑐᐃᐧᓇᐣ 

• ᒋᐃᐧᑕᓄᑭᒥᑎᓇᓂᐊᐧᐠ ᑲᓂᐅᐡᑭᒪᒋᑕᓇᓂᐊᐧᐠ ᒥᓇ ᑭᒋᐊᓄᑭᐃᐧᑲᒥᑯᐣ
ᑲᐅᓇᑐᐊᐧᐨ ᒋᐅᔑᒋᑲᑌᐠ ᒋᑭᐁᐧ ᐊᐸᑕᑭᐣ ᑲᔑᑯᐊᐸᑕᑭᐣ ᐊᓯᓂᑫᐃᐧᓂᐠ
ᑲᑭᐅᑎᓂᑲᑌᑭᐣ ᒥᓇ ᔓᓂᔭᐊᐧᓯᓂᐠ

• ᒋᐅᓇᑕᒪᐃᐧᑕᐧ  ᑫᓂᔭᓂᓇᓄᑭᐊᐧᐨ  ᐅᓇᓇᑕᐃᐧᑭᑫᒋᑫᐠ, ᑭᒋᐊᓄᑭᐱᒧᒋᑫᐃᐧᓂᐠ 
ᑲᐅᒋᐊᓴᐧᐸᒋᑫᑕᒪᑫᐊᐧᐨ  ᒥᓇ  ᐅᑭᒪᐃᐧᐣ  ᒋᐅᒋᐱᒥ  ᐊᐧᐃᐧᒋᐦᐃᑐᐊᐧᐨ  ᒋᑕᑲᐧᐠ  ᒪᒪᐤ 
ᓇᓇᑕᐃᐧᑭᑫᒋᑫᐃᐧ  ᐃᐧᑕᓄᑭᒥᑐᐃᐧᐣ 

• ᒋᐅᔑᒋᑲᑌᐠ ᐊᓯᓂᑫᐃᐧᐣ ᑲᑫᐧᒋᒋᑫᐃᐧᐣ ᐊᓂᐣ ᑫᔭᐱᒋᑲᐸᐃᐧᒪᑲᓄᑫᐧᐣ ᒥᓇ
ᑲᐊᑲᓭᑕᑲᐧᑭᐣ ᒋᐃᐧᒋᒋᑲᑌᑭᐣ ᑲᓂᐅᐡᑭ ᒪᒋᑕᒪᑲᑭᐣ ᐊᓯᓂᑫᐃᐧ ᐊᓄᑭᐃᐧᓇᐣ, ᐃᒪ

ᐃᓀᑫ ᒋᐃᐧᑕᓄᑭᒥᑎᓇᓂᐊᐧᐠ ᑭᒋ ᑭᑭᓄᒪᑎᑲᒥᑯᐣ ᒥᓇ ᔓᓂᔭᐊᐧᓯᓂᑫᐃᐧᐣ 
ᑲᐊᓄᑲᑕᒧᐊᐧᐨ 

ᑕᐅᓇᒋᑲᑌ 
ᔓᓂᔭᐃᐧᒪᒋᒋᑫᐃᐧᓇᐣ 
ᒋᐃᐧᑕᓄᑭᒥᑕᐧ 
ᐊᓂᔑᓂᓂᐊᐧᐠ 

ᒋᐅᒋ ᒪᒪᐃᐧᒥᓄᓭᐊᐧᑲᓄᐊᐧᐠ 
ᑲᐅᒋᒪᓂᔓᓂᔭᐊᐧᑌᑭᐣ 

ᐊᐦᑭᑲᐠ 

ᒋᓇᑭᓇᒧᐊᐧᐨ RRS ᓇᑯᒥᑐᐃᐧᓇᐣ ᑯᑕᑭᔭᐣ ᒋᑭᐊᔑᑎᓇᒧᐊᐧᐸᐣ ᐊᓯᐣ 
ᐸᑫᐧᓇᒪᑫᐃᐧᐣ ᐅᐣᑎᓯᐃᐧᓇᐣ ᑲᐅᒋᓭᑭᐣ ᐱᐊᐧᐱᑯᑲᓂᐠ ᑕᐠᐢ ᔓᓂᔭᐃᐧ 
ᐸᑫᐧᓇᒪᑫᐃᐧᓂᐠ ᒥᓇ ᐅᐣᑎᓯᐃᐧᓇᐣ, ᒪᓇᑎᑫᐧᐃᐧ ᑎᐸᐦᐃᑫᐃᐧ ᐸᑫᐧᓇᒪᑫᐃᐧᐣ ᒥᓇ 
ᐊᓯᐣ ᐸᑫᐧᓇᒪᑫᐃᐧᓇᐣ. 

ᑕᐅᓇᒋᑲᑌ 
ᔓᓂᔭᐃᐧᒪᒋᒋᑫᐃᐧᓇᐣ 
ᒋᐃᐧᑕᓄᑭᒥᑕᐧ 
ᐊᓂᔑᓂᓂᐊᐧᐠ 

ᒋᒪᐡᑲᐃᐧᑲᐸᐃᐧᒪᑲᐠ 
ᑲᐡᑭᐦᐅᐃᐧᐣ ᒥᓇ 
ᒋᐊᓱᐡᑭᑲᑌᑭᐣ 

ᐊᓂᔑᓂᓂᐃᐧ ᒪᒋᑕᐃᐧᓇᐣ 

• ᑫᒋᓇᐨ ᐅᐣᑌᕑᐃᔪ ᐅᑭᒪ ᑲᐱᒥ ᐸᑭᑎᓇᐨ ᔓᓂᔭ ᐃᐧᒋᐦᐃᐁᐧᐃᐧᓇᐣ ᒋᐊᔑᑎᓂᐨ 
ᐊᓱᐡᑲᒪᑫᐃᐧ ᐱᐊᐧᐱᑯᑲᓂ ᑭᑭᓄᒪᑫᐃᐧᐣ ᒥᓇ ᑲᐡᑭᐦᐅᐃᐧ ᐃᐧᒋᐦᐃᐁᐧᐃᐧᐣ 
ᒋᐸᑭᑎᓂᑲᑌᐠ ᐊᓂᔑᓂᓂᐃᐧ ᑕᓇᐱᐃᐧᓇᐣ 

•  ᒋᒪᒋᒋᑲᑌᑭᐣ  ᐃᐧᒋᐦᐃᐁᐧᐃᐧᓇᐣ  ᑫᐅᒋ  ᐃᐧᒋᒋᑲᑌᑭᐣ  ᐊᓂᔑᓂᓂ  ᐊᓄᑭ  
ᐱᒧᒋᑫᐃᐧᓇᐣ, ᐊᓄᑭᐱᒧᒋᑫᐃᐧᓇᐣ  ᒥᓇ  ᑲᐡᑭᐦᐅᐃᐧ  ᒪᒋᑕᐃᐧᐣ  

• ᑕᐅᓇᒋᑲᑌᐊᐧᐣ ᑭᑭᓄᒪᑫ ᐊᐸᒋᒋᑲᓇᐣ ᒋᐃᐧᑕᐧᐊᐧᐨ ᐊᓂᔑᓂᓂ ᐃᐧᑕᓄᑭᒪᑲᓇᐠ 
ᑫᑭᐅᒋ ᓂᓯᑕᐁᐧᒋᑲᑌᑭᐣ ᐊᓯᓂᑫᐃᐧ ᐊᓄᑭᐃᐧᓇᐣ ᑲᓂᑕᑲᐧᑭᐣ ᒥᓇ ᑲᓂᐅᒋᒪᑲᑭᐣ 
ᒥᓄᓭᐃᐧᓇᐣ 

• ᒋᒪᐡᑲᐃᐧᓇᑯᒋᑲᑌᐠ ᐅᐱᒥᐃᐧᑕᓄᑭᒥᑯᐃᐧᓂᐊᐧ ᐊᓂᔑᓂᓂᐊᐧᐠ ᑫᒋᓇᐨ 
ᒋᔭᓂᐱᒥᐡᑲᒪᑲᐠ ᔓᓂᔭᐊᐧᓯᓂᑫᐃᐧ ᐅᓇᒋᑫᐃᐧᐣ 

•  ᒋᑲᐧᔭᒋᑕᒪᐃᐧᑕᐧ  ᐊᓂᔑᓂᓂ  ᑕᓇᐱᐃᐧᓇᐣ  ᑫᓄᑎᓇᒧᐊᐧᐨ  ᐁᐧᓄᒋᓭᐃᐧᐣ  ᐃᒪ  
ᔓᓂᔭᐊᐧᓯᓂᑫᐃᐧ ᒪᒋᑕᐃᐧᓂᐠ  ᒥᓇ  ᑫᔭᓂᐱᒥ ᐊᑕᐊᐧᑌᑭᐣ  

ᒋᓇᑭᐦᐅᒪᑲᑭᐣ 
ᐊᓄᑭᓇᑲᓇᐠ 
ᑫᓂᐅᑎᓂᑕᐧ 

ᑲᓂᓇᑕᐁᐧᓂᒥᑕᐧ 
ᑫᓂᐊᓄᑭᐦᐃᑕᐧ 

ᒋᓇᑭᓄᐦᐃᑕᐧ ᐅᑕᓄᑭᐠ 

• ᒋᐊᓱᐡᑲᒪᑫᐨ ᑕᓇᐱᐃᐧᓂᐠ ᐊᓄᑭᐦᐃᐁᐧᐃᐧᐣ ᑲᐅᓇᒋᑲᑌᑭᐣ ᒥᓇ ᐊᓂᔑᓂᓂᐊᐧᐠ 
ᐅᓇᒋᑫᐃᐧᓇᐣ ᒋᔓᓂᔭᐃᐧ ᐃᐧᒋᐦᐃᑕᐧ ᐃᒪ ᑕᓇᐱᐃᐧᓇᐣ, ᐊᓄᑭᐱᒧᒋᑫᐃᐧᓇᐣ, 
ᐅᑕᓄᑭᐠ ᑲᐅᒋᐊᓄᑭᐦᐃᑕᐧ ᑲᐅᒋᒪᒪᐊᐧᓄᑲᑌᑭᐣ ᒥᓇ ᐅᑕᓄᑭᐦᐃᐁᐧᐠ 

•  ᑕᐃᐧᑕᓄᑭᒪᐊᐧᐠ  ᐅᐣᑌᕑᐃᔪ  ᐅᑭᒪᑲᓇᐠ  ᒋᐅᓇᒋᑲᑌᐠ  ᐊᓂᔑᓂᓂᐃᐧ  ᔓᓂᔭᐃᐧ  
ᒪᒋᒋᑫᐃᐧᐣ  ᒥᓇ  ᑫᓄᒋᐱᒋᓂᐡᑲᒪᑲᐠ  ᑲᐡᑭᑕᒪᓱᐃᐧᐣ  ᑎᐸᐸᒋᑫᐃᐧᐣ  ᑫᐅᒋᐊᓱᐡᑭᑲᑌᓂᐠ  
ᐅᔓᓂᔭᐃᐧ  ᐱᒧᒋᑫᐃᐧᓂᐊᐧ  ᒥᓇ  ᑫᓄᒋᒥᓄᑲᐸᐃᐧᒪᑲᑭᐣ  ᐊᓂᔑᓂᓂᐃᐧ  
ᑕᓇᐱᐃᐧᓇᐣ  

• 

• ᑕᐃᐧᑕᓄᑭᒪ ᑲᓇᑕ ᐅᑭᒪᐃᐧᐣ ᒋᐱᒥ ᓂᑲᓂᐡᑲᒪᑫᐨ ᑲᓂᔭᓄᑭᐦᐃᑕᐧ ᐸᑲᐣ ᐊᐦᑭᐠ 
ᑲᐅᒋᐊᐧᐨ ᒥᓇ ᑭᑭᓄᒪᐊᐧᑲᓇᐠ ᒋᒧᐡᑭᓀᐱᐦᐃᑫᐊᐧᐨ ᒋᐱᓀᐱᒋᑲᐯᔑᐊᐧᐨ ᐊᔑᐨ ᐃᒪ 
ᐅᐣᑌᕑᐃᔪ ᐸᑲᐣ ᐊᐦᑭᐠ ᑲᐃᐧᒋᐦᐃᑕᐧ ᐊᓄᑭ ᑭᑭᓄᒪᑫᐃᐧᓂ (OINP). 

•  ᑕᐃᐧᒋᐦᐊᐊᐧᐠ  ᑲᑲᐡᑭᐦᐅᐊᐧᐨ, ᐊᐣᑎ  ᐱᑯ  ᑲᑭᑕᔑ  ᑭᑭᓄᒪᐃᐧᑕᐧ  ᐸᑲᐣ  ᐊᐦᑭᐠ  
ᑲᑭᐱᐅᑐᓭᐊᐧᐨ  ᑲᐱᓇᓇᑕᐊᐧᓄᑭᐊᐧᐨ  ᐁᑲᐧ  ᑲᑭ  ᑭᑭᓄᒪᐃᐧᑕᐧ  ᐃᒪ  ᐅᐣᑌᕑᐃᔪ  
ᐊᓄᑭᐃᐧ  ᑭᑭᓄᒪᑫᐃᐧ  ᐱᒧᒋᑫᐃᐧᓂᐠ.  

ᒋᓇᑭᐦᐅᒪᑲᑭᐣ  
ᐊᓄᑭᓇᑲᓇᐠ  
ᑫᓂᐅᑎᓂᑕᐧ  

ᑲᓂᓇᑕᐁᐧᓂᒥᑕᐧ  
ᑫᓂᐊᓄᑭᐦᐃᑕᐧ  

ᒋᒥᓇᐧᒋᑲᑌᑭᐣ ᑭᑭᓄᒪᑫᐃᐧ 
ᐊᓄᑭᐃᐧ ᐱᒧᒋᑫᐃᐧᓇᐣ 

• ᐅᑲᐊᓱᐡᑲᓇᐣ ᐊᓄᑭᐃᐧᑲᒥᑯᐣ ᑲᓇᓇᑐᓇᐊᐧᐊᐧᐨ ᒥᓇ ᒋᑭᑭᓄᐊᒪᐃᐧᑕᐧ ᐁᑲ ᓇᐱᐨ 
ᑲᐊᓄᑭᐦᐃᑕᐧ 

•  ᐅᑲᐊᐧᐃᐧᒋᑐᓇᐣ  ᐊᓄᑭᐃᐧ  ᐊᐧᐸᑎᓂᐁᐧᐃᐧᓇᐣ  ᐃᓀᐧᓂᐊᐧᐣ  ᐅᒋ  ᐱᐊᐧᐱᑯᑲᓂ  
ᐱᒧᒋᑫᐃᐧᓇᐣ  ᒋᐅᒋ  ᔑᑭᐡᑲᒪᑯᐊᐧᐨ  ᑭᑭᓄᒪᐊᐧᑲᓇᐠ  ᒋᐅᑕᐱᓇᒧᐊᐧᐨ  ᐱᐊᐧᐱᑯᑲᐣ  
ᐊᓄᑭ  ᑭᑭᓄᒪᑫᐃᐧᓂ, ᑯᑕᑭᔭᐣ  ᐊᓄᑭ  ᑭᑭᓄᒪᑫᐃᐧᓇᐣ  

• ᒋᐃᐧᑕᓄᑭᒥᑕᐧ ᑭᒋᑭᑭᒪᑎᑲᒥᑯ, ᐊᔑᐨ ᐊᓂᔑᓂᓂ ᑭᑭᓄᒪᑎᑲᒥᑯᐣ ᒥᓇ ᑲᑎᐱᓇᐁᐧ 
ᐱᒧᓂᑎᓱᒪᑲᑭᐣ ᑫᓄᒋᑕᑲᐧᑭᐣ ᐊᓄᑭᐃᐧ ᑭᑭᓄᒪᑫᐃᐧᓇᐣ ᒥᓇ ᑫᓄᒋᑲᒋᑎᓇᒧᐊᐧᐨ 
ᑲᐡᑭᐦᐅᐃᐧᓇᐣ ᒥᓇ ᒋᐅᒋᐊᓱᐡᑭᑲᑌᑭᐣ ᐊᓂᔑᓂᓂᐊᐧᑎᓯᐃᐧ ᑭᑫᑕᒪᐃᐧᓇᐣ, ᑫᒋᐊᐧᐠ 
ᒋᑭᐊᐧᐸᑕᐦᐃᑕᐧ ᐃᓇᓄᑭᐃᐧᓇᐣ ᐃᑫᐧᓂᐊᐧᐠ ᑭᑭᓄᒪᐊᐧᑲᓇᐠ 

•  ᒋᐊᓄᑌᑭᐣ  ᑲᓄᑌᓭᐊᐧᐨ  ᐊᓄᑭᓇᑲᓇᐠ  ᒋᐯᑌ  ᓂᓯᑕᐃᐧᓇᑯᒋᑲᑌᑭᐣ  ᐃᓀᐧᓂᐊᐧᐣ  
ᒪᔭᑦ  ᑲᓂᓇᑕᐁᐧᑕᑲᐧᑭᐣ  ᐃᓇᓄᑭᐃᐧᓇᐣ  ᒥᓇ  ᒋᐃᐧᑕᓄᑭᒥᑕᐧ  ᐃᒪ  ᐅᑭᒪᐃᐧᐣ  
ᑲᐅᒋᑲᓇᐊᐧᐸᑕᐠ  ᐊᑭᐦᐃᐁᐧᐃᐧᓂ, ᑭᑭᓄᒪᑫᐃᐧᐣ  ᒥᓇ  ᑲᐡᑭᐦᐅᐃᐧᐣ  ᐅᓇᒋᑫᐃᐧᐣ  
ᒋᑭᑫᑕᑲᐧᐠ  ᑫᓂᔑᐸᐸᑭᑎᓂᐨ  ᔓᓂᔭ  ᒋᑭᑭᓄᒪᐃᐧᑕᐧ  ᐊᓄᑭ  ᑭᑭᓄᒪᑫᐃᐧᓇᐣ  ᐃᒪ  
ᐅᓇᐱᑭᓯᒋᑫᐃᐧᓂᐠ  ᒥᓇ  ᐱᐊᐧᐱᑯᑲᓂᐊᓄᑭᐃᐧᓂᐠ  

•  ᒋᐊᓱᐡᑲᒪᑫᐨ  ᐃᒪ  ᐊᓄᑭᐦᐃᐁᐧᐃᐧᓂᐠ  ᐊᓄᑭᐃᐧ  ᑭᑭᓄᒪᑫᐃᐧ  ᐃᐧᑕᓄᑭᒥᑐᐃᐧᓇᐣ  
ᒋᐃᐧᑕᓄᑭᒥᐨ  ᐅᑭᒪᐃᐧᐣ  ᑲᐅᒋᑲᓇᐊᐧᐸᑕᐠ  ᐊᓄᑭᐦᐃᐁᐧᐃᐧᓂ, ᑭᑭᓄᒪᑫᐃᐧᐣ  ᒥᓇ  
ᑲᐡᑭᐦᐅᐃᐧᐣ  ᐅᓇᒋᑫᐃᐧᐣ  ᒋᑭᐅᒋᐃᐧᒋᐦᐃᑕᐧ  ᑲᐃᔑᓄᑌᓭᐊᐧᐨ  ᑲᐊᓄᑭᐦᐃᐁᐧᐊᐧᐨ  

• ᒋᐸᑭᑎᓇᐨ ᔓᓂᔭᐣ ᑲᓂᒪᒋᒋᑲᑌᑭᐣ ᒋᐊᓱᐡᑭᑲᑌᑭᐣ ᑲᑭᐅᓇᒋᑲᑌᑭᐣ ᑭᑭᓄᒪᑯ 

